СТЕНОГРАФСКИ БЕЛЕШКИ
од  Второто продолжение на Триесет и четвртата седница на Собранието на Република Македонија, одржана
на 30 мај 2012 година
Седницата се одржа во Собранието на Република Македонија, сала 1, со почеток во 11,21 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Продолжуваме со работа по Триесет и четвртата седница на Собранието на Република Македонија.
Пратениците Љубисав Иванов Ѕинго, Радмила Шекеринска, Станка Анастасова, Борислав Стојменов, Фијат Цаноски, Иван Стоиљковиќ, Горан Мисовски, Али Ахмети, Ермира Мехмети, Ирфан Деари, Рафет Муминовиќ, Арбен Џафери, Мендух Тачи, Ристо Манчев, ме известија дека се спречени да присуствуваат на седницата.

Точка 2 - Дополнет предлог за изменување и дополнување на Буџетот на Република Македонија за 2012 година - второ читање.
Продолжуваме со општиот претрес по Дополнетиот предлог за изменување и дополнување на Буџетот на Република Македонија за 2012 година - второ читање.

Има збор пратеникот Миле Андонов, преостанатото време што за жал вчера не можеше да го искористи, повелете.

Миле Андонов: Благодарам претседателе.

Полчитувани пратеници, почитуван заменик министер за финансии, како што кажа и претседателот од објективни причини вчера на сред расправа ме прекина немањето на струја. Денес продолжуваме со вас како заменик министер за финансии за овој ребаланс на буџетот. На самата Комисија доста дебатиравме околу овие ваши промени што ни ги давате за буџетот во 2012 година.

Меѓутоа, со недоверба и овој ребаланс, како и самиот буџет што го гласавме на крајот на 2011 година, ќе биде исто така неприфатлив за нас опозицијата од причини што очигледно ова е продолжување на она што на крајот на 2011 година почна да се случува во македонската економија, а тоа продолжи и во првите три месеци од 2012 година, за жал продолжува и сега во вториот квартал, а тоа е дека енормно можеби скоро ќе дојде и до двоџифрена стапка на падот на индустриското поризоводство кој пад е патоказ или индикатор дека севкупната економија во Република Македонија не оди со таков чекор каков што беше планиран со буџетот 2012 година. значи, некаде 8% беа во последните три месеци од 2011 година, околу 8% е и сега во првите месеци од 2012 година, вчера ни го дадоа овој податок од Државниот завод за статистика и неминовно е и денес овде да се спомне дека и буџетот за 2011 година требаше да претрпи ребаланс на самиот крај од 2012 година со тоа што самиот министер направи скриен ребаланс за несоберени приходи во самиот буџет од вкупно 188 милиони евра што нареди на своите министри во Владата за таа година да ги скратат трошењата и по капитални проекти и по продуктивни и по непродуктивни. Тоа беше нешто што во рамките на законитоста го направи министерот за финансии кој и денес ни го предлага овој ребаланс. Меѓутоа, во духот на транспарентноста и отчетноста не требаше така да го направи, требаше овде во Парламентот, ајде не мораше пред нас пратениците од опозицијата, но барем пред пратениците од владеачкото мнозинство и ДУИ, пред граѓаните кои го гласале овој состав на владеачко мнозинство, да излезе министерот и да каже што ќе прави со тие несоберени 188 милиони евра. Меѓутоа, денес сме сведоци на еден ребаланс, поточно од оној што беше на почетокот на овој месец како ребаланс на буџетот, сега имаме дополнет предлог кој е уште полош затоа што уште повеќе се намалуваат капиталните инвестиции во сферата на патна инфраструктура, на гасификацијата, таму е веќе нула. Меѓутоа со овој ребаланс се зголемуваат надоместоците за плати за еден милион евра во една кризна година се зголемуваат, многу помалку отколку самиот ребаланс со овој изменет предлог се намалуваат средствата за стоки и услуги, оние непродуктивни трошоци кои секогаш се критикуваат за незаконско трошење на народните пари. Од тие причини овој ребаланс нема да биде прифатлив.

Зошто е нереален и нетренспарентен овој ребаланс. Затоа што ние сметаме, веќе две години наназад, а еве во овие последни години кога се донесуваат буџетите и ребалансите на буџети и со завршни сметки и во секоја пригода кога разговараме за макро економски политики на оваа влада секогаш потенцираме дека не ја кажува вистината за тоа дека дефицитот на буџетот за 2012 година ќе остане на ниво од 2,5% од БДП. Тоа неколку пати го потенцираме, и денес кажуваме дека нема да се оствари овој дефицит на буџетот од 2,5% затоа што министерот во ребалансот признава дека приходната страна со овој ребаланс се намалува за 9% од претходно предвиденото, а расходната страна ја намалува за 5% од претходно предвиденото. Тоа е разлика цели 4%. Математички, не знам со какви манипулации доаѓа дека истиот тој дефицит на буџетот ќе остане 2,5% од БДП. Да, ќе остане ама само математички, а никако покриено од макро економски аспект и точни податоци за пораст на БДП, за расходната и приходната страна на буџетот. Тоа го кажувам затоа што веќе е потврдена пракса сите овие години тој фамозен 2,5% дефицит на буџет да се калкулира и да се презентира во јавноста и пред меѓународните институции. Ние не сме некој дефицит во буџетот да биде два запирка еден, 2,5%; 3%; меѓутоа да биде реален, а да не биде скриен. Ние тврдиме дека тој дефицит е некаде над 5%. Тоа е што зборуваме дека овој буџет е нетранспарентен и овој ребаланс. Каде се трошат тие 5% од дефицитот на буџетот и за што се трошат во Република Македонија. 
Ние како опозиција тврдиме дека оваа Влада после три години министер за финансии господинот Трајко Славески и три години министер за финансии Зоран Ставрески, сега 2011 година после парламентарните избори има огромна шанса да ја смени економската политика во наредните четири години и од џиновските буџети да ја подигне македонската економија за да се овозможи подобар амбиент за работа и живеење на граѓаните и фирмите во Република Македонија. Меѓутоа очигледно тие тоа нема да го направат затоа што продолжуваат со непродуктивниот и крајно лошиот проект Скопје 2014 во кој можеби над 300 или 400 милиони евра ќе потрошат, ќе ги заглават фирмите, ќе ги заглават граѓаните на Република Македонија, затоа што упорно заработуваат во огромната партиска администрација, затоа што потврдивме дека оваа влада во овие пет години напумпа дополнителни 120 илјади места во јавната администрација. Министерот за финансии на крајот од 2011 година тврдеше дека не верува дека постојат повеќе од 90 илјади административнци во Република Македонија. Мекаде март-април министерот Иво Ивановски потврди дека во Република Македонија регистрирани се 120 илјади административци, значи нешто повеќе 30 илјади од она што го тврдеше министерот за финансии. Таа разлика од 30 илјади административци е преголема броја која годишно од Буџетот на Република Македонија од цебот на граѓаните на Република Македонија троши некаде над 120 милиони евра. Ние кога ве прашаме каде го трошите буџетскиот дефицит и да што, еве каде. Од тие 200 милиони евра во просек годишно буџетски дефицит, 120 милиони одат само на плати за 30 илјади прекумерно вработени партиски војници во администрацијата и тоа за се задржи социјалниот мир и тензијата што е во редовите на ВМРО-ДПМНЕ, за да се задржи рејтингот на оваа партија. Се би било кога би било и во рамките на некои стандарди, не европски и светски еден административец да опслужува 17 вработени. Меѓутоа кај нас во Република Македонија е така, а во цел свет е дека еден административец опслужува 10 илјади граѓани. Тоа е стандардот.
Ајде сега околу бруто инвестициите. Да,  се согласуваме 25,7 е просекот на овие ваши четири години бруто инвестиции, 21% за време на СДСМ од 2002-2006 година, постконфликтен период. Вие имате криза, потешка ситуација е постокфликтен период со војна. Меѓутоа на буџет тежок 2 милијарди и 800 милиони евра само 5% да бидат зголемени бруто инвестициите е голем прашалник дали е тоа успех. Само една секудна, околу една милијарда и 500 милиони евра странски директни инвестиции, видете колку работни места отворија тие 1,5 милијарда евра странски директни инвестиции и што се влегува во странски директни инвестиции. Ние тоа го преведуваме во ново отворени работни места во реалниот сектор, не во администрацијата.

Трајко Вељаноски: Благодарам.

Госпоѓа Лилјана Кузмановска има реплика, повелете.

Лилјана Кузмановска: Почитуван претседателе,почитувани колеги пратеници, почитуван министре,

Колега јас во неколку сегменти ќе реплицирам на вашата дискусија, а тоа е за падот на индустриското производство, капиталните инвестиции, дефицитот и задолжувањата.

Значи сегменти во кои навистина се разбираме тоа што го говориме, а и ако сте добар економист нема да направите контрареплика.

Вие ја обвинувате и Владата, го обвинувате и министерот и водењето на целокупната економска политика дека се виновни за падот на индустриското производство. 

Почитуван колега,  точно ребаланс се  носи кога сите овие сегменти влијаат негативно. Значи имаме пад на индустриското производство за 8,4%, намален увоз и извоз, основни сегменти во кои треба да се изврши усогласување на состојбите со реалните очекувања и она што значи полнење на буџетот. Меѓутоа почитуван колега треба да занаеме дека сите европски земји со кои имаме  соработка се или во рецесија или со негативен раст така да сите тие беа во наша трговска размена, или нарачатели кои донесоа да се намалат нарачките и да имаме помал раст на индустриското производство.

За капиталните инвестиции говоревте многу дека секаде се намалени, не се води грижа.

Почитуван колега   тие се намалени, меѓута за 20,9%  се повисоки од ланската година и вие знаете дека во оние делови каде што се многу важни, во делот на инфраструктурата, патната инфраструктура, во изградбата на автопатот Коридорот 10 Демир Капија-Смоквица ќе се работи,  железничката инфраструктура,  развојот на технолошко индустриските зони. Тоа се податоци кои ги имавме, за кои разговаравме на Комисија, а онаму каде што не се почнати проектите или се со забавена динамика,  всушност се врши намалување на одреден процент.

Во делот на задолжувањата милувате да  кажувате дека цело задолжување што го прави Владата е за  трошење на плати и на непродуктивни цели.

Почитуван колега јас ги имам тука, меѓутоа немам време во делот на  мојата дискусија ќе ви ги наведам сите задолжувања на Владата кои се прават за инфраструктура, или за проекти за земјоделието, проекти за подобрување на локалната мрежа, проекти во образованието и како се  задолжува земјата почитувани колеги и се раздолжува. Досега 810 милиони  евра е вратен долг. Немојте да правиме фама кај граѓаните дека  ќе ја оставиме дравата по години задолжена. Не почитувани колеги.

Трајко Вељаноски: Благодарам.

Господинот Миле Андонов има контрареплика, повелете.

Миле Андонов: Колешке  Лиле Кузмановска како може расходите да се намалат само за  5%, а приходите  да се намалат за 9%. Каков ќе биде овој ребаланс, каков ќе биде овој буџетски дефицит. Одговорете ми како економиста дали  е само 2,5% буџетски дефицит.  Не верувате, секако не верувате. 

Околу нашата економија  со економијата на европските земји каде што имаме најголема соработка, тоа е Франција членка на Европска унија, тоа е Италија членка на Европска унија, тоа е Словенија членка на Европска унија. Сите тие имаат рецесија, се согласуваме,тука е и Црна Гора, тука е и Бугарија, Романија зошто нашите граѓани одат секојдневно ги празнат своите домови, своите позиции во Република Македонија одат на работа во тие држави. Таму има економски потенцијал, има  даночна основа, има производство, значи подобро се живее. Зошто го дозволивме  ние тоа. Зошто кај нас на вакви инвестиции, на  вакви задолжувања не доаѓаат од страна да работат луѓе. зошто? Кога ќе ја намалиме невработеноста во Република Македонија, со кои  економски политики ?

Трајко Вељаноски: Благодарам.

Господинот Ѓорѓи Коџабашиев има реплика, повелете.

Ѓорѓи Коџабашиев: Благодарам претседателе.

Почитуван колега Миле Андонов, имате деловничко право за секоја точка од дневниот ред да се пријавувате сите пратеници од опозицијата. Имата легитимно право да го напаѓате работењето на Владата, на парламентарно мнозинство и на Министерството за финансии и на министерот за финансии. Меѓутоа почитуван колега Миле Андонов немате морално право да ги дезинформирате, да ги манипулирате граѓаните на Република Македонија. Владата на Република Македонија почитуван колега предводена од Никола Груевски е прва и единствена Влада во Република Македонија од осамостојувањето до денес која спроведе реформи во сите сфери на општественото и економското живеење, реформи со кои докажавме пред сите релеватни фактори дека Република Македонија има капацитет да биде рамноправна членка и во Европска унија дека Република Македонија има капацитет да биде членка и во НАТО алијансата. Единствена пречка во тоа почитуван колега го знаете и вие е Република Грција која ни прави блокада со една цел да ги смени името, да го смениме јазикот, да го смениме идентитетот. Граѓаните  на Република Македонија  го знаат тоа и затоа немојте да го дезинформирате и манипулирате. 

Да се вратиме на буџетот и на ребалнсот. Во услови на светската економска криза, во услови на европска должничка криза сите членки на Европска унија, почитуван колега знаете дека ги намалија платите на вработените до 25% во јавната админстрација, ги зголемија даноците од 23 до 25 и до 27%. Кај нас даноците се намалија дека кај големите фирми реинвестираната добивка не се оданочува, кај најмалите фирми се ослободени од данок. Се намалија социјални  придонеси во сите европски земји, кај нас не. И во овој корегиран буџет ги спомнавте капиталните инвестиции. Капиталните инвестиции се сепак на повисоко ниво од претходната година иако тоа се критикувате, а се поголеми за 111% во однос на 2005 година. Го напаѓате и Проектот „Скопје 2014“. Само да ви укажам дека со овој проект Владата на Република Македонија оддава достојна почит на историското минато на Република Македонија, а со тоа го отвара и патот за развој на Република Македонија во иднината.

Трајко Вељаноски: Благодарам.

Господинот Миле Андонов има контрареплика, повелете.

Миле Андонов: Благодарам почитуван претседателе.

Колега Коџибашиев Ѓорѓи, со ниту реченица, со ниту една бројка јас или моите колеги не ги дезинформиран со ниту една речениц, со ниту една бројка јас или моите колеги не ги дезинформираме граѓаните на Република Македонија. Значи се што ќе кажеме е веќе потврдено, не само од нас, туку и од ваша страна. Тоа го знаеме. 

Ајде сега околу Проектот „Скопје 2014“. Вие сте од Велес, јас сум од Кочани. Многу граѓани и од Велес и од Кочани, значи ни од сите други градови провинциски градови не можат да дојдат и да видат што се случува. Ама ние сме сведоци бидејќи секој ден поминуваме покрај Жена парк.  Денес сме 2012 година, насловот вели Скопје 2014. До 2014 уште две години, што ли уште нема да ни се сервира овде во центарот на Скопје, на  2 км. во круг потрошени над 300 милиони евра. И вие самите секојдневно и минстерот и заменик министерот и било кој се нервираме и никој не знаеме и не добиваме одговор што до крај ќе се случи, уште колку пари ќе бидат забетонирани овде овој Проект „Скопје 2014“  на граѓаните, уште колку.

Трајко Вељаноски: Благодарам.

Господинот Изет Зеќири има реплика, повелете.

Изет Зеќири: Благодарам претседателе.

Почитуван пратеник Миле, вие воопшто не го спомнавте прашањето на буџетскиот дефицит и  финансирањето на дефицитот и до колку го разгледате ребалансот буџетскиот дефицит како основна фискална аспиранца која што Министерството за финансии се вели дека е сочувано на 2,5, со многу сигурност ве демантирам во тоа дека овој дефицит е денес 2,5, туку денес е многу повисок. И тоа што е 12 милјарди и 135 милиони денари, тој износ што се смета како главна придобивка на фискалната политика и покривањето на овој дефицит со ребалнсот  на буџетот има една радикална измена. Министерството за финансии финансирањето на дефицитот од внатрешните извори го имаше со буџетот во износ на 200 милиони денари, а со ребалнсот овој дефицит се покрива сега не со 200 милиони денари, туку со 3 милијарди 800 милиони денари што преставува раст од 1800%. 1800% е порастот од Министерството за финансии кое што укажува дека проекциите им се голема грешка и тоа за 1800% и ова ќе оди на штета на домашната економија затоа што ова финансирање ќе се прави од внатрешни извори. Значи Министерството за финансии покривањето на дефиицитот нема да го прави од надворешни извори туку ќе го прави од внатрешни извори и тоа на штета на домашната економија, затоа што нема друг извор од кој што може да создаде приходи државата освен емитувањето на хартии од вредност што ќе собира  капитал од разни компании. Ова значи  е радикална промена и не знам вие како економист  можеби ќе може да ни објасните што се случува. Зошто е ова стратешка реорентација што наместо дефицитот да се покрива од надворешни извори да се остави пари за домашната економија и за бизнисот, за да заживее во услови на економски пад  и токму можеби преформансите и макроекономските индикатори на земјата укажуваат дека државата всушност нема да може да обезбеди извори на финансирање од надвор, туку се ориентира  кон внатрешните извори и тоа на штета на економскиот развој и на штета на домашната економија во услови кога во Република Македонија од ден на ден се чувствува недостатокот од свежи пари. Од каде ќе извлече Министерството за финансии 3 милијарди 800 милиони денари, или пак 62 милиони евра извор за внатрешно финансирање.

Трајко Вељаноски: Благодарам.

Господинот Миле Андонов има контрареплика, повелете.

Миле Андонов: Благодарам почитуван претседателе.

Колега Изет Зеќир, значи се согласуваме овде околу дефицитот, дека не е реален, дека е дупло поголем. Меѓутоа во ова наше објаснувања да ги информираме и граѓаните на Република Македонија дека од 2007 година наваму вклучително и 2012 година тој буџетски дефицит ќе изнесува признаен од министерот за финансии и од Владата  930 милиони евра. Тоа треба да слушнат граѓаните на Република Македонија од кои 930 милиони евра  720 милиони евра овие 5 години ќе се потрошат на плата, не на целата администрација, само на оние 30 илјади администратици. Оваа Влада практикува да ги држи во своите редови и да ги плаќа  од џебот на граѓаните на Република Македонија. Ова треба да ги знаат граѓаните. Меѓутоа, не се 930. Уште колку имаме скриен дефицит тоа ќе го дознаеме само еден ден кога ќе начекаме да се смени оваа гарнитура. Благодарам.

Трајко Вељаноски: Благодарам.

Има збор господинот  Стојко Пауновски, повелете.

Стојко Пауновски: Благодарам претседателе.

Почитуван министер, почитуван заменик министе, почитувани колеги пратеници.

Она што денес го разговараме, а тоа е за ребалнсот на буџетот, немојте да мислите како луѓе, како пратеници, како државјани на Република Македонија сме против тоа да се прави ребаланс. Она што сме против, а за тоа бевме против кога се донесуваше буџетот на Република Македонија за 2012 година бевме во она што значи структура на трошењето на буџетските средства. И пред се бевме против она, бидејќи на Министерството за финансии должни бевте и требаше да знаете колкава е моќта на македонските граѓани, колкава е моќта на македонското стопанство и колку може македонската економија да ги полни буџетот на Република Македонија за да може вие како Министерството и сите ние како корисници на буџетот да користиме од тие средства. За жал, ниту со носењето на буџетот во декември 2011 година, ниту пак со она што беше на Комисијата за ребалнасот на буџетот, ниту пак од она што беа предложени како амандмани нешто беше прифатено. Според тоа не гледам зошто некој да се лути зошто опозицијата е против овој ребаланс. Значи, повторно ќе нагласам, структурата на трошењата и структурата на она што значи распределба на средствата кои што треба посредно да им бидат вратени, еден дел и на граѓаните на Република Македонија. она што го имаме со овој ребалнс повторно е трошење за нереалниот сектор, трошење за администрацијата, трошење за социјалата, пензии. За сметка на тоа имаме најголемо кратење кај она што значи капитални инвестиции, а и кога ќе ја погледнеме структурата на тие капитални инвестиции ќе видиме дека и она што се инвестира како капитални инвестиции буквално не се за побрза развој на Република Македонија. И сето она што овде се кажува дека, да ја погледнеме околината, да ги погледнеме соседите, да погледнеме што се случува во еврозоната секогаш ќе најдеме оправдување. Ама да одиме и по онаа народната, сето ова што го искажуваме овде е со намера колку што можеме и ние да помогнеме во она што значи носење, односно ребаланс на буџетот на Република Македонија. Она што им се случува моментално на дел од  нашите соседи, може не дај Боже ако не бидеме претпазливи, ако не бидеме не само со отворени очи, туку и да ги употребиме сите механизми кои што ни стојат на располагање за да не дојде до тоа. Не можеме ако на соседот му гори куќата, ние да седиме на една страна и да гледаме се додека таа не изгори. Верувајте може да се случи дел од тој пламен да дојде и да не најде истата ситуација. во Република Македонија секогаш барем од она што го знам како искуство сме имале можеби проблеми најповеќе од она што значи несогласување помеѓу економистите. И тоа помеѓу економистите кои се теоретичари и оние економисти кои се навистина од реалниот сектор и секогаш имало конфронтации и за жал секогаш теоретичарите победувале и теоретичари биле оние кои успевале да нагласаат, едноставно да се надитрат и да помине она што е нивно. 

Она што ние го имаме со овој повторен ребалнс оваа година, имаме повторно  дефицит кој што она што го споменаа претходните колеги повторно тој дефицит каде што ви буџетот на 2012 година имавте само 200 милиони денари да се полни од домашни извори. Оваа година предвидивате со ребалансот да земете 3 милијарди и 600, или 3 милијарди и 800. Повторно тоа се пари земени од економиојата во Република Македонија. Само пред да почне и пред да се објави ребалнсот на буџетот, беа земени 250 милиони, односно позајмица, кредит, како сакате наречете го 250 милиони евра  од Комерцијална банка со 6,8% камата. беа земени од 100 милиони долари од Светската банка, без земени обврзници и благајнички записи од банките, а верувајте затоа можеби економијата не може да дојде до кредити. Секогаш кога ќе кажеме, кога човек нема редно е и да се задолжува, ама треба да знаеме дека не сме повторно како пратеници кога немаме да не се задолжуваме, ама она што се задолжуваме, повторно страда Министерството за финансии од страна на министерот, заменикот и било кој да биде од Владата, имаме дека тие средства не се трошат за развој на економијата, не се трошат за зголемување и осовременување на инфраструктурата во Република Македонија и не се трошат онаму каде што утре задутре треба истите тие средства да ги враќаме. Барем оние што малку знаат од економија сигурен сум, барем претставниците од Министерството за финансии, денес го знаат тоа, нема лош и добар кредит, битно е што со тој кредит ќе правите. Ние тие креити ги користиме самоза нереални цели. Ако вака продолжиме сигурно дека не ќе можеме да изнајдеме доволно средства кога ќе дојде време истите да се враќаат и да ги враќаме. Ни се кажува дека не сме многу задолжена земја. Ајде да не сме многу задолжена земја, ама нека најдат процент Министерството за финансии, нека ги разгледаат сите други економии. Нека ги разгледаат оние кои што се бават со економската структура на трошење и на буџетот и на она што значи државно позајмување. Ќе сфатите дека она што е како јавен долг е, не е многу голем во бруто домашниот производ. Ако каматите кои што ќе ги плаќаме за отплата на тие кредити. Ако немаат дополнителна вредост, ако тие не се поголеми од она што значи раст на БДП, ако БДП не расте побрзо од што растат каматите, дали е тоа економска рачуница на оваа Влада, дали така ќе можеме да продолжиме како држава, или пак ќе се задоволуваме дека сме малку задолжени. Вие знасете дека ММФ кажаа дека, Македонија и послел година две, ќе го задржи процентот на јавниот долг од околу 29%. Ама реално ќе мораме да се задолжуваме уште и ќе стигнеме до некаде од околу 3 милијарди евра јавен долг. Многу сакаме да барате со проценти. Да ги оставиме процентите, да зборуваме она што реало и се случува на Република Македонија. Реално гледаме дека секојдневно имаме информации дека индустриското проиводство веќе 8 месеци со ред паѓа. Иако индустриското производство паѓа, ако ние она што било предвидено 2012 година, колку толку за капитални инвестиции, кои што најповеќе повторно се трошат во градежништвото, и сега и тука кратиме околу 90 милиони евра, тоа 88,5% барем колку што знам беа во милиони евра, и повторно тоа градежништво, ако целокупното се концентрира во она што значи изградба на градежни објекти, споменици и други работи од секторите каде што нема да доприносат за понатамошен развој, јас не гледам дека овој буџет ќе биде реален, дека ќе биде развоен и дека ќе допринесе за барем малку и индустриското производство да расте, да и се помогне на економијата и да дојдеме до она што значи развој на Република Македонија. Треба да знаеме дека растот е едно, развојот е друго. Во Република Македонија ако индустријата го губи здивот, ако целото стопанство кубури да дојде до кредити, ако секој 15-ти кога треба да исплаќаат плата, мака мачат помеѓу себе сите даночни обврзници да дојдат да соберат пари за да исплатат плати, дел веќе почнуваат и да испуштаат работници, ние повторно имаме зголемување во буџетот за ставката на плати и наемнини, односно за плати на администрацијата. 
Било што да кажеме дека потребни се луѓе во администрацијата, сметајте дека тоа барем министерот за финансии го знае колку му се слеваат придонеси и даноци од плати во Република Македонија. Од 421 до 428 илјади луѓе, иако имаме околу 610 и 620 илјади луѓе вработени кои што ги водиме. Сметајте дека она што го кажуваме како невработеност и таа повторно ни е нереална луѓе. Дај Боже да се и 30% невработени. Ама сметајте дека и огромен број на наши луѓе, веќе повеќе години, а тоа се околу 200 илјади луѓе кои што земаат плата од странските држави. Одат на печалба за да заработат пари. Тие не се водат како наши невработени. Она што редовно се кажува за студентите кои што не се пријавени на Заводот за вработување, а кои што ќе дојдат повторно да бараат работа, повторно ќе имаме она што значи големена невработеност во Република Македонија. Не можеме само со вработување во администрацијата, без да фрлиме око да и помогнеме во економијата. Без да нешто допринесеме за да економијата колку сама да се развива, толку и ние да и помогнеме да смислиме некакви модели. За да на тоа стопанство, едноставно му дадеме нешто што ќе го покрене. Ние за жал повторно му вртиме глава на тоа стопанство, повторно она што значи дека стопанството секогаш се плашело и понатаму се плаши дали на време ќе им биде вратен ДДВ на оние кои вршат извоз и на оние кои што градат во Република Македонија, дали оние кои што имаат за да добијат субвенции ќе им бидат навреме исплатени и дадени и дали на сите оние на кои што им требаат кредити ќе можат навреме да ги земат од банките. А знаеме дека и населението ни е презадолжено, знаеме дека и стопанството ни е презадолжено и сега ние повторно ќе кратиме од се, ама од администрација, пензии, социјала нема да кратиме. Е како ќе се осеќаат оние работници кои што ќе ја изгуват работата во стопанството, како ќе се осеќаат оние граѓани, оние работници, кои што поради недобивање на плата ќе останат и без работа и без плати за кои што работеле, а за сметка на тоа секогаш администрацијата ќе си биде таа која што повторно и повторно ќе се  зголемува и тук ќе баратаме со она што значи процент, на зголемување, односно на намалување на невработеноста. Секогаш кога треба да ги гледаме одредени податоци, треба да ги слушаме и оредени странски институции. Ние знеме дека Македонија веќе не може да зема кредити ниту од ММФ ниту од некои институции каде што каматите се мали, каде што можеме  и да побараме подолг период на враќање и затоа сме задолжени да земаме кредити по комерцијалните банки. 

Она што треба да не загрижува повторно кај економијата треба да се навратиме и да видиме зошто тоа македонските домашни фирми немаат исти третман како и странските. Кажете ми дали во Република Македонија има фирми кои што имаат над 1000 вработени. Такви може на една рака да ги изброиме. Сигурно дека и на тие фирми им е потребна помош, сигурно дека големите треба да станат уште поголеми, а она што зборуваме за странски инвсетиции каде што државата за странските инвестиции е  мајка за домашните маќеа, ние се соочуваме да повторно тие странски инвестиции, освен плата што ќе добиваат вработените, за 10 наредни години да не плаќаат персонален данок, да не плаќаат данок од добивка, да не плаќаат во тие слободни економски зони ниту ДДВ. И сега зборуваме дека треба да се задржиме на се она што значи странска инвестиција. Зарем не гледате дека сите поголеми економии најпрво што им помагаат и се врзуваат за домашната економија, она што го прават го прават за домашните стопанственици, затоа што нема, нема субјект кој што нешто створил во Република Македонија кој што сака да се развива во Република Македонија, кој што е од Република Македонија да и сака зло на Република Македонија. Ние напротив тие домаши фирми ги користиме за селективни контроли, за подкусурувања и редовно да ги кажуваме дека тие и тие се така стекнати пари, тие и тие се олигарси, или тие луѓе во Република Македонија, носат само зло. Сигурно дека и стопанската комора на Република Македонија повеќе пати излегувала со предлози да се помогне онаму од каде што ќе можеме утре задутре да имаме дополнителни приходи. Ние за жал тоа сеуште го немаме. Она што му е потребо на стопанството, а тоа е кога знаеме дека ни заминаа оние нафтоводи кој што требаше барем едниот да помине низ Македонија, сега двата, едниот поминува низ Егејска Македонија, другиот поминува низ Србија, нас не заобиколуваат. И сега, кога повторно треба нешто да направиме за да им донесеме на стопанството да го гасифицираме нашето стопанство, ние повторно кога кратиме во буџетот 62% кратиме токму во она што значи гасификација во Република Македонија. 

Она што редовно се фали и Владата и министерот и министерството е дека имаме зони техолошко индустриски. И тука повторно кратиме за 61,2%. И сега да кажеме дека ние бараме во тие технолошки индустриски зони дајте во рамноправна положба нека влезат и домашните компании, нека влезат и оние кои што имаат пари, нека инвестираат. Немаме ниту страв, ниту имаме против оние кои што ги имаат парите да ги инвестираат во оваа држава. Сигурно дека ако имме што побогати луѓе, ќе најдат одредено уточиште и ќе требаат работници, а тие ќе ги најдат сигурно од онаа плеада на невработени луѓе што ги имаме во Република Македонија. 

Затоа, со овој ребаланс и она што беше да се развива тоа беше градежништвто во Република Македонија и тоа едноставно го срушивте. А знаеме дека со градежништвото поврзани се уште многу, многу други работи кои што се од важење за македонската економија. Она што треба да знаеме дека буџетот на Република Македонија го полнат домашните фирми. Тие домашни фирми бараат да имаат подобра инфраструктура. Тие домашни компанији бараат да бидат третирани како странските и да бидат третирани како полначи на буџетот во Република Македонија. Затоа, почитувани колеги ќе немаме после да направиме ниту еден километар нов автопат. Ќе неаме пари да ги доправиме оние патишта каде што им се потребни на претпријатија и фирми кои што инвестирале во Република Македонија, а и тие се странски фири и Кнауф Елегант во Дебар е странска фирма, а не е покренато да се прави патот за Дебар, а тие ги имаат оние обврски кои што ги има и секоја домашна фирма. Нема да напрвиме патишта онаму каде што се потребни канализации, нема дас направиме ниту еден пристапен пат до одредени зони каде што ги прават самите правни лица во Република Македонија, ќе немаме пари, ќе немаме и средства и она што значи развој на Република Македонија, а ќе имаме и ќе се снаоѓаме и ќе позајмуваме, а утре ќе ги враќаме сите ние заедно пари, за она што значи нереално трошење, пари за администрација, а верувајте и таа администрација, проверете дали полицајците имаат доволно опрема за облекување, доволно горива за да си ја обавуваат должноста, а да не ги набројуваме сите други институции во Република Македонија. Благодарам. 

Јани Макрадули: За реплика е јавен прв господинот Изет Зеќири, повелете. 

Изет Зеќири: Почитуван пратеник, мислам дека вие треба да бидете малку посреќен затоа што живеете во Тетово каде што Демокртската унија за интеграција ви делат 100 милиони евра инветиции или пак 25% инвестиции, меѓутоа само бројки, а парите одат во Скопје 2014. 

Вистина е почитуван дека Тетово нема вода за пиење. Со овој ребаланс на буџетот партиите и таа албанската и ВМРО ДПМНЕ еве што прават. Не обезбедуваат финансиски средства за вода за пиење во Тетово, туку обезбедуваат за 2012 година 20 милиони денари, за 2013 година 196 милиони денари за градење на пумпата во населбата Аеродром или во викенд зоната Вршник во општина Крушево. Значи ова е таа инвестиција што ги привлекува парите од сите проекти кои што се како водоводот во Тетово, патот Тетово - Јажинце, терминалот во Јажинце, патот Тетово-Боговиње-Гостивар, или патниот правец Кичево, Дебар преку извор или пак слободната економска зона во Тетово намалувањето на средствата за болницата во Тетово и многу други проекти. Значи, ова е неприфатливо за начинот како Владата воопшто нема разбирање за проблемите што ги имаат граѓаните на Тетово. Ние се соочуваме со проблемот за вода за пиење, а Владата издвојува вкупно 120 милиони, плус 196 милиони денари за градење на водовод во викенд зоната во општина Крушево. Ова е ангажман на оваа Влада и на албанскиот партнер во Владата за решавање на проблемите на граѓаните. Да не говорам за други проекти, како проект Владата наоѓа пари за градење на мостови, мостови кои не биле планирани со буџетот, како што е градењето на мостот во подпрограмата со што се опфаќа градење и реконсрукција на мостови во општина Градско, Кратово, Чешиново-Облешево. Што е побитно, дали обезбедување на вода за пиење на граѓаните во Тетово или пак градењето мостови. Обезбедувањето вода за пиење за 200 илјади жители, или пак обезбедување на 10 викендички или викенд зоната Врешник. Ова е неприфатливо и ние бараме од Владата, посебно од албанскиот партнер во Владата, од ДУИ да се ангажира да не се заобиколуваат и да не се репрограмираат сите инвестиции кои тие ги предвиделе, затоа што тие планирале 109 милиони евра ивестиции. Каде се тие инвестиции. Тоа се само виртуелни инвестиции, само бројки, воопшто нема финансиска поддршка и како такви нема да се остварат. 

Јани Макрадули:  За реплика се јави пратеникот Стојко Пауновски, повелете. 

Стојко Пауновски: Благодарам колега Изет. 

Немој да мислиш дека јас сум против да се гради и во Кратово и во Кривала Паланка и во сите места. Ама она што вие го споменавте со водата, водата мораме сами да ја решаваме во Тетово без поддршка на Владата, иако сите очекуваат дека ДУИ ќе помогне тетовчани да имаат вода, а сигурно дека и она што им беше ветувано на граѓаните на град Тетово дека ќе добијат пристојно место за погребување на своите најблиски и тоа не го добија. 

Најсуштествени работи што се за граѓаните на градот Тетово ние во Тетово ги немаме. Она што го споменавте дека патот Тетово-Јажинце, тоа го споменав и на Комисијата за финансирање и буџет, тој пат се гради, ама не се гради патот туку се градат каналчиња, ивичњаци, кои ги градите 4 години, ги гради фирмата на Борис Змејковски. Одете таму и ќе видите по пет-шесет луѓе кои дневно ставаат по две-три каналчиња, но парите оваа Влада ги троши за тие патишта. 

Јани Макрадули:  Благодарам. 

Следен за реплика е пратеникот господин Цуклев Драган, повелете. 

Драган Цуклев: Благодарам. 

Колега Пауновски, велите дека треба да се има поголема реалност за моќта на граѓаните и на македонскта економија, кога се правеле проекциите на буџетот односно на приходната и  расходната страна, меѓутоа, колега Пауновски ќе се согласите дека тие проекции се правени во услови на ризици и неизвесност во европскаста економија, во услови на должничка криза, а јасно е дека македонската економија непосредно е зависна од состојбите во европската економија. 

Велите дека, ако не сме претпазливи ќе не снајде сценариото од соседните држави. Баш поради таа претпазливост и одговорност е овој ребаланс на буџетот се со цел да се одржи макроекономската стабилност и социјалната стабилност да се подобри ликвидноста на стопанството и да се постигне растот на економијата. Поради таа претпазливост колега Стојко Пауновски дефицитот на буџетот се одржува на ниво од 2,5% од БДП и државниот долг е еден од најниските во Европа, односно ниското умерено задолжување имаме во 26%. Колку и да манипулирате со апсолутни бројки на задолжување и не знам, брзо задолжување треба да имаме во предвид дека со тоа ново задолжување кое што го споменувате од 700 милиони евра враќаме и заеми по претходно задолжување на оваа држава. 

Околу капиталните инвестиции ја критикувате нивната структура и критикувате затоа што се намалуваат со овој ребаланс на буџетот и дека најголем дел од буџетот оди за пензии и за социјални трансфери. Зарем колега Пауновски, треба да сметате дека треба да посегнеме кон намалување на пензиите и на социјалните трансфери? Вообичаено е колега во вакви прилики да се намалуваат капиталните инвестиции, меѓутоа и така намалени со овој ребаланс на буџетот тие се за 20% поголеми од минатата година, или ако сакате во споредба со 2005 се за 111% повеќе. Или ако сакате во соодност со БДП тие се 4,5% од БДП за разлика од времето на СДСМ каде што се 3,5% од БДП. Велите дека немало капитални инвестиции во патната инфраструктура. Колега Пауновски, прашајте ги, вие не патувате по таа делница од автопатот, прашајте ги колегите кои што патуваат на делницата Скопје-Велес колку интензивно се работи на реконструкција на делницата Скопје-Велес. Оваа година започна со изградба најтешката делница од Коридорот 10, а тоа е Демир Капија-Смоквица во должина од 28 км. Да не заборавиме дека во  Буџетот се предвидени и средства за реконструкција на делницата од Коридорот 10 на железничката пруга од Коридорот 10.

Јани Макрадули: Благодарам. 

За контра реплика е јавен пратеникот господин Стојко Пауновски, повелете.

Стојко Пауновски: Благодарам. 

Колега Цуклев, бевте вие во декември овде? Па и тогаш Грција беше во криза и тогаш го зборувавме истово, вие теравте по ваше и тогаш ММФ ви кажуваше дека приходите ви се 160 милиони евра повеќе не можете толку да соберете и тогаш овој Македонски народ повторно во Македонија. И сега да ми кажувате дека сега видовте дека во криза се сите, а тогаш рековте 4,5% ќе расте економијата во Република Македонија. Сега веднаш на 2,5%. Дај Боже и 2,5% да биде, немојте да мислите дека ние сакаме да бидете и да бидеме во рецесија. Никој тоа не и го сака на Република Македонија. Само ве предупредуваме со вакво трошење на буџетот до каде ќе отидеме. Она што треба да го знаете, а тоа е дека се додека ние даваат кредити, ќе можат да ни дадат. Ама ако сите се во криза, кој ќе ни даде кредити, што ќе правиме тогаш? А, ќе треба да ги враќаме. Дали тогаш ќе застанете тука и повторно ќе го браните новиот ребаланс, односно новите буџети кои што ќе се носат во Република Македонија.

Јани Макрадули: Благодарам. 

Следен за реплика е пратеникот Антонио Милошоски, повелете.

Антонио Милошоски: Благодарам.

Колега Пауновски, немав намера да се јавам за реплика, затоа што горе-долу аргументите кои што ги изнесовте се слични со вчерашните, освен една работа која што мислам дека направи голема разлика во вашето излагање и излагањата на другите пратеници од СДСМ. Рековте дека со овој буџет затоа што се заштитуваат платите на вработените во јавната администрација, на пензионерите, на сите други е неправичен за сметка на капиталните инвестиции и за сметка на вработените од приватниот сектор и за надоместоците на социјалните случаи. Сакам да ве прашам колега Пауновски, дали ова значи дека вие како претник, или можеби вашата пратеничка група има друг предлг, дали имате предлог дека треба да се кратат пензиите, дали имате предлог дека треба да се кратат платите на вработените во здравството. Дали предлагате да се кратат социјалните надоместоци во труд и социјална политика. Дали планирате да се кратат платите во образованието, дали треба или предлагате да се скратат платите на вработените во Управата за јавни приходи или другите инспекторати. Ние знаеме и сме свесни проблемот на невработеноста нема одговор во вработувањето во јавната администрација. Но, токму затоа се работи на тој план. Токму затоа Кемет електроникс приватна фирма од САД инвестира по предлог на Владата, по покана на Владата, по иницијатива на министрите задолжени за тоа, почнува со градење на својата инвестиција во вредност од 25 милиони евра и се планираат 200 вработувања. Токму затоа Мадерсон груп од Индија започнува изградба на фабрика вкупна инвестиција во вредност од 15 милиони евра и планираат 200 вработувања. Токму затоа Техно коза од Италија градат фабрика во Тирз 1 за производство на гумени црева, вредноста на инвестицијата ќе чини 6,5 милиони евра и планирани се 100 вработувања. Токму затоа Крумберг и Шуберт од Германија градат фабрика во индустриската зона во Жабени во Битола и планираат 2500 вработувања. Значи се работи на создавање на работни места во приватниот сектор. И токму затоа овие инвеститори се поканети и дадени им се поволни услови за да ги остварат своите инвестициони планови. Но, навистина сум зачуден од вашиот предлог, од вашата најава дека најголем недостаток на ребалансот на буџетот е буџетот во целина е тоа што нема кратење на платите, на пензиите и на социјалните трансфери за граѓаните на Република Македонија. сметам дека должите објаснување за што се залагате за да можат пратениците, граѓаните, јавноста и сите други кои што имаат интерес од оваа дебата да знаат која е позицијата на СДСМ, или вашата лична како пратеник. Благодарам. 

Јани Макрадули: Благодарам. 

За контра реплика е јавен пратеникот господин Стојко Пауновски, повелете.

Стојко Пауновски: Благодарам. 

Колега Милошоски, едно ќе ви кажам. Ако е криза, нека биде криза за сите. Ако е криза, кризата треба да ја осетиме сите во Република Македонија. Ако веќе зборуваме за зголемување на плати, истите не треба да ги зголемуваме. Ако зборуваме за намалување на платите и тоа треба сите рамномерно да го поднесеме во Република Македонија. Ако зборуваме за пензиите на пензионерите, знаете вие дека пензионерите секој од 1-ви до 5-ти чекаат пред телевизор од која банка ќе земеме благајнички записи, обврзници или кредит за да добијат пензија и да одат пред банките да чекаат. Она што го кажавте како власт е 500 вработени. 500 вработени Југохром ви вработи пред месец дена. Тие немаат никакви бенефиции, иако се и таму странски инвеститори. Сте биле ли по патот до Југохром бидејќи и вие бевте еднаш носител од таа изборна единица. 20 години тие патишта не се реконструирани. Тие се тотално амортизирани и треба комплетна обнова на патната инфраструктура. А кризата најдобро е да ја осетиме сите во Република Македонија, а не една група да биде заштитена како бела мечка.

Јани Макрадули: Благодарам. 

За реплика е јавен пратеникот господин Илија Димовски, повелете.

Илија Димовски: Благодарам потпретседателе.

Почитуван колега Пауновски овие денови ја следев колку што можев дебатата во Собранието поврзано со Буџетот и со интерпелацијата. Всушност станува збор за истата дебата. Она што можам да го констатирам дека СДСМ се обидува да создаде впечаток во јавноста дека државата има изгубено контрола врз економската и финансиската кондиција, има изгубено контрола секундарно врз социјалниот статус на граѓаните. Ниту едното е точно, ниту другото е точно, поради тоа што бројките кои што ги кажуваме тука се видливи, се мерливи, се компарирани со податоци од други држави. Јас знам дека секогаш можеме да најдеме луѓе кои што имаат мачна судбина, тоа е така и во Македонија и во Германија и во Америка и во сите други држави. Дури им алуѓе кои што заработуваат повеќе, има луѓе кои што заработуваат помалку. Она што ние како држава треба да направиме, е да покажеме капацитет да ги контролираме состојбите и да ги подобруваме.

Во поглед на предвидувањето на економските движење. Господине Пауновски, дали забележувате една работа. Јас сум помлад, можеби повеќе ги следам овие електронскиве комуникации. Секој ден берзите во Европа паѓаат и растат со по 6,7% нагоре и надолу. И тоа е базирано на промената на политичката состојба во само една држава членка на Европската унија. Денеска поголема предност има Нова Демократија од Сириза. Берзите во Европа растат. Утри има Сириза поголема предност од Нова Демократија, а берзите паѓаат. Во едно такво лудо време во кое што се наоѓа Европа, не Македонија, а Македонија е поврзана поради тоа што извозот на Македонија е поврзан со Европската унија. Вие не можете да градите политички поени врз тоа дали Владата проценила или не проценила 1% повеќе или помалку. Значи, нема економски аналитичар во светот кој што може да ви каже како ќе изгледа европската економија во месец септември. Сите чекаат што ќе се случи во Грција и дали тоа ќе биде поврзано со состојбата во Шпанија, или не. Затоа популизмот во вашите настапи јас го разбирам. Тоа ви е работа, пратеник сте на опозицијата, се обидувате да извадите максимум. Меѓутоа, во едно лудо време во кое што живееме од 6 години ВМРО-ДПМНЕ како што е на власт, четири години економска криза диктирана од странство успеваме да задржиме позитивни бројки со вработувањето во Република Македонија има 75 илјади нови вработени, успеваме да задржиме позитивни бројки. Вие се обидувате за создадете привид дека Македонија е задолжена повеќе, а не е, 38% било во ваше време, 25% е сега. Позитивни бројки држиме со пораст на ЏДП, позитивни бројки држиме со пензиите, со социјалните бенефиции, со изградба на училишта, со пензии и со субвенции во земјоделието, едноставно нема нормален човек кој што со здрава логика не слуша и кој што  би ви нашол одобрување. Јас повеќе би сакал да учествувам во дебата во која што од оваа состојба би нашле подобро. Меѓутоа очигледно тука сме судрени со гола критика. Благодарам. 

Јани Макрадули: Благодарам. 

За контра реплика е јавен пратеникот господин Стојко Пауновски, повелете.

Стојко Пауновски: Благодарам колега Димовски. 

Самиот кажавте дека оваа Влада изгубила контрола, кажавте дека во вакво лудо време вие ќе возите мерцедес, а овде ќе гласате против стечајци, против технолошки вишоци. Само во вакво време ќе кажувате и ќе се фалите со субвенции, а ги немате исплатено од 2011 година. Еве, од регионот од каде што доаѓам 2600 имаат кога им се најпотребни парите немаат добиено субвенции. Она што им беше кажано дека ќе добиваат по 250 евра за секој вработен овчар и тоа не го добиваат, она што им беше дадено за трето дете и тоа го укинавте, она што беше градење на инфраструктура и тоа никаде го нема и сега сме живееле во лудо време. И ние викаме дека живееме во лудо време, ама дајте барем она што барем тие што не ги цените воопшто, нешто што ќе кажат барем 1% прифатете. Редно е дека и ние нешто сме во оваа држава дека и ние нешто знаеме од економија, ако не друго.

Јани Макрадули: Благодарам. 

За реплика е јавена пратеник госпоѓа Светлана Карапетрова, повелете.

Светлана Карапетрова: Благодарам. 

Почитуван колега Стојко Пауновски, велите дека нешто треба да смислиме за подобрување на состојбата на економски план. Оваа Влада смислила се што е потребно и за создавање на услови за бизнис и за подобрување на животниот стандард на граѓаните. Со оглед на времето колку е кратко и можноста да можам да реплицирам на повеќе делови, би се задржала на неколку. Во однос на бизнис климата оваа Влада најпосветено работи токму на создавањето на позитивната бизнис клима со намалување на даноците и придонесите. 0% данок за добивка за реинвестирање, намален ДДВ на земјоделски репроматеријали и земјоделска механизација, намалување на ДДВ за лекови. Малите претпријатија со промет до 3 милиони денари ослободени се од данок на добивка. За проектите кои се градат во државата од огромно значење е за градежништвото бидејќи помогна градежништвото во Република Македонија да ја преброди оваа светска криза. Сите претпријатија од оваа гранка успеаа да остварат профит и да не дојде до на пуштање на вработените. Значи, секако дека придонесе овие проекти и градбите во Република Македонија кои беа градежништвото да ја преживее најтешката криза во овој момент.

Проектот за самовработување во износ од 3000 евра во малото стопанство и 5000 евра за отварање на занаетчиска дејност се со цел да се намали невработеноста во нашата држава. Се зголемија пензиите, платите и социјалните трансфери. Би ве прашала бидејќи колегата Антонијо Милошоски ве праша мислите да ги намалиме пензиите и платите? Мислите дека со тоа ќе успееме нешто. Нели сметате дека ова е загарантирано право на сите граѓани да можат да си ги остварат своите права со вработување и да си ги земаат редовно платите, редовно да си ги земаат пензиите и сите социјални трасфери. Сметам дека граѓаните со оваа ваша констатација секако нема да се согласат. Секоја година откако е ВМРО-ДПМНЕ на власт се зголемува Буџетот за здравството. Така и оваа година 22% од Буџетот е поголем од минатата година и 100 милиони денари се вложени во најсовремена опрема. Ова е за подобрување  на животниот стандард. Вака граѓаните знаат да ја препознаат правата опција. Што Владата прави за да се подобрат условите на живот на граѓаните. Знаете дека во Тетово се гради Клиничката болница, таа ќе биде од огромно значење за нас бидејќи ќе ги добиваме сите услуги, а оваа болница ќе се опреми со најсовремената медицинска опрема која веќе ја имаме добиено. Во образованието, издвојување на 477 милиони денари за ученички стандард. За спортските сали, за сите градби, за новото училиште во Порој, сите овие проекти се во интерес на граѓаните. За земјоделците, сега се повеќе се обработува земјоделската површина во регионот бидејќи свесни сме дека тоа носи приход и дека субвенциите се на право место доделени кај прави луѓе, односно инфраструктура. И би ви кажала дека инфраструктурата во Западниот регион е далеку поквалитетна од Источна Македонија и ќе се согласите со мене за ова. Благодарам. 

Јани Макрадули: Благодарам. 

За контра реплика е јавен пратеникот господин Стојко Пауновски, повелете.

Стојко Пауновски: Благодарам. 

Колешке, ве заболе во администрацијата, дали ќе ги намалуваме платите? Прашајте ги оние 5-6 илјади стечајци, како вие од стечајна работничка сите сега сте во државна администрација. Нема да ги намалуваме, не се секирајте. Ама ќе инвестираме во она што значи инфраструктура. Ако таму се гледа животниот стандард по само едно, две, три, пет семејства во  Тетово и да ни кажувате дека животниот стандард овие години е подобар во Тетово, излезете прошетајте и со Македонци и со Албанци и со сите кои што живеат во Тетово, па и во цела Западна Македонија, ќе видете дали живеат подобро. Која е инфраструктура ми ја кажувавте. Па вие бевте некни со Спиро Ристовски министерот и Тодоров во Жилче. По кој пат врвевте. Имаше ли асвалт, или дупки беа. По кој пат врвевте? Кое школо го градите, ајде сега да не кажам. Ви кажав дека во Челопек железата почнаа да скапуваат и бидете сигурни како што некој кажа дека ги краделе железата. Само удривте камен темелник, да има камен темелник. Е, тоа сте вие. А, пари трошите повеќе  одколку што треба.

Јани Макрадули: Благодарам. 

Апелирам до сите да се почитуваме и да го почитуваме времето што го имаме на располагање.

Следен за збор е пратеник госпоѓа Наташа Савова Салковска, повелете.

Наташа Савова Салковска: Благодарам. 

Почитуван потпретседателе, почитуван министер, колеги пратеници,

Дебатата околу ребалансот на буџетот во јавноста трае веќе два месеци и повеќе од два месеци. Во Собранието еве веќе на пленарна седница е втор ден. Она што недвојбено произлегува како перцепција од таа дебата е крајната цел што сакате да ја постигнете. И таа крајна цел не оди ниту во интерес на граѓаните на Република Македонија, ниту на државата, во крајна линија ниту во интерес на целата Влада. Крајната цел со овој ребаланс е задоволување на интересите на ВМРО-ДПМНЕ и секој кој ќе ги погледне ставките, односно приоритетите во овој ребаланс на буџетот, ќе сфати дека тој е политички диктиран и неразвоен. Буџетот за ВМРО-ДПМНЕ претставува инструмент за остварување на контрола, за остварување на политичко влијание и политички маркетинг. Ништо повеќе од тоа. Тоа јасно се гледа од трите сегменти каде што ги трошите парите на споменици, на реклами и за остварување на контрола, контрола преку вработување во јавна администрација, контрола врз финансиите преку Управата за јавни приходи и инспекциите кои хараат во државата, контрола врз силите за репресија. За жал, развојот се гледа дека не е приоритет на оваа власт. Да беше поинаку немаше власта најмногу да крати во делот на капиталните проекции, на капиталните инвестициите. Таму скандалозно во ребалансот може да се види дека кратите без малку 90 милиони евра. Затоа пак предвидувате трошоци за нови вработувања во државните институции, предвидувате трошоци ја зголемувате ставката за набавка на мебел. Само пред неколку недели Владата објави дека планира да набави 180 нови возила за да се обнови возниот парк на министрите и на полицијата. Таму очигледно во министерските кабинети кризата нема да ве стигне. Затоа пак во делот на изградба и реконструкција на патишта се кратат 14 милиони евра. Средствата за слободни економски зони се намалуваат за повеќе од 3 милиони евра. по зголемување на средствата за партиски вработувања во и онака пренатрупаната и неефикасна администрација, а иствовремено набавка на возила на министри, набавка на нов мебел и намалување на парите предвидени за инфраструктура барем престанете да глумите дека работите на привлекување на инвестиции во државата. Директно инвестициите во инфраструктурата влијаат на инвестициите во државата. Престанете да глиумите и таа приказна да ја користите само за реклами и за изјави. Правите гимнастика со бројките, како сме наводно петти најдобри во Европа, трети во Југоистична Европа, а никако да слушнеме споредба  на тема за странските инвестиции. И тоа е претпоставувам затоа што е јасно, Македонија е на последно место во Европа. Според светските инвестициски извештај за 2011 година Обединетите нации Македонија е на претпоследното место на Балканот според новито на странски директни инвестиции, 290 милиони долари во Македонија за  2010, а во  Србија над  1 милијарда долари. Во Словенија 834 милиони, Хрватска 583 милиони. Албанија минатата година имаше повеќе од една милијарда долари странските директни инвестиции. Во овие земји се осеќа светската економска криза на која се повикувате,  илиа таму таа не постои, или пак можеби не е се  до светската економска криза сепак, она што не засега сите, она што најмногу загружува е тоа што со корекцијата на буџетот се гледа дека Владата ќе штеди на амбуланти, на училишта, во здравството. Но, затоа за вашите перални на пари, Проектот „Скопје 2014“ и за владините реклами пари повторно имате.  Шокатно е, не разбирливо со најобични пресметки може да се види дека во периодот 2007 до 2011 година Владата на Груевски за себерекламирање има потрошени неверојатно над 40 милиони евра, пари кои не се ниту негови лични, ниту на вашата партија, пари на сите граѓани. А граѓаните немаат никаква корист од овие ваши реклами кои ги снимате во северно корејски стил. Со нив веќе на сите им е јасно штп правите. Ги поткупувате омилените телвизии, портали, дневни весници и паралелно си перете  пари за партиската каса и за фамилијата. Продолжувате и  оваа година за неколку кампањи веќе се потрошени нас 1 милиони евра. една реклама е за пропадниот проект Купи куќа, купи стан. Друга скапо платена реклама е онаа за наводно привлекување на туристи со која ни го навредувате само здравиот разум и добриот вкус на граѓаните, и ги навредувате токму оние граѓани со чии пари ги снимате овие реклами.
Почитувани колеги, има ли подобар доказ дека приоритетите на оваа Влада се комплетно погешно поставени од фактот дека кратите со ребалснот средства наменети за здравство и за училишта, а иствовремено дознаваме дека една нова ограда за стар мост ќе не чини повеќе од 2 милиони евра, дека повеќе од 1 милион евра чини споменикот со златните коњи пред ова Собрание. И ако на ова ги додаме жалните врби, аква паркот, новиот споменик наречен Воин, тоа се токму оние пари што ги  кратите во делот на здравството со овој ребеланс. Според европскиот индекс за здравствена заштита кој беше презентиран пред Европскиот Парламент, Македонија бележи најголем пад помеѓу земјите во региниот во сферата на здравството, пад за 5 места. Истражувани се права на пациентот, достапност на лекови, медицински резултати, опсег на услуги. Овој драстичен пад е констатиран пред да стапи во сила кратењето во здравството. Кога и на оваа катастрофална ситуација во здравството дополнително ќе скратите 10 милиони евра во Македонија постои сериозна опасност јавното здравство да колабрира. Но, веќе ед повеќе е од јасно здравството и образовението освен за снимање реклами не се приоритет на оваа Влада. Врвен приоритет на Владата на  Никола Груевски е пералници на пари Проектот „Скопје 2014“. Овој мегаломански проект стана змај на криминалот и на корупцијата во оваа држава. Од најавените 80 милиони евра ќе достигне вредност од над 400 милиони евра. секој ден потпишувате нови анекс договори за објектите во овој проект. Според она што е достапно на интернет страницата на Бирото за јавни набавки може  да се види дека речиси сите основни договори биле проширени и надградени со анекс на договори за таканаречени непредвидени и дополнителни работи. Основниот договор за стариот театар кој изнесува 4,5 милиони евра се претвори во 30 милиони евра, затоа што се потпишани 7 дополнителни анекси за непредвидени и дополнителни трошоци  во вредност од 25 милиони евра. слични анекс договори  направивте и кај Музејот на македонската борба. 6 се анекс договори за непредвидени и дополнителни трошоци се во вредност од 13 милиони евра. За нормални држави ќе беше скандал ,  ќе беше чудо дека во музеј во кој што освниот елемент се восочните фигури не сте ги предвиделе во основиот договор па дополнително се склучува анекс и трошите уште милион и пол евра за восочни фигури. Истото го правите и со онаа барокна зграда за водоворд. Не ви се доволни 10 милиони евра да потрошите за зграда за водовор, па на основниот договор склучувате анекс на договор за дополнителни 200 илјади евра, затоа што замислете, не сте  предвиделе темели за зградата во основниот договор. Но сето ова вас не ве загрижува, не ве загрижува ниту што зборува опозицијата, не ве загрижува ниту тоа што во последниот извештај на Стејт Департментот се констатира дека во македонската Влада има значајно ниво на корупција и полициска неказнивост. Сеуште мислите дека ќе владеете вечно и дека никој нема да ги провери овие ваши скандалозни договории и анекси на договори. 

Почитувани колеги, сакале денес вие тоа да признаете или тоа ќе го сторите можеби утре. Економскиот модел на Никола Груевски и на Ставрески официјално пропадна. За 6 години владеење Груевски и Ставрески потрошиле речиси 14 милијарди евра народни пари, или секоја година трошеле минимум по една милијарда евра повеќе од сите претходни влади. И кој е резултатот од тоа расипничко и забегано трошење? Невработеност 32%, според меѓународната организација за работа во Женева, Македонија е лидер по невработеност на млади, рекордни 30,9%. Да потрошите 14 милијарди евра народни пари, а истовремено да не отворите нови работни места за тој народ, ќе признаете дека е повеќе од неуспех.

Директни странски ивестиции во Македонија нема. Има само потрошени пари за реклами  за директни странски инвестиции. Македонија денес е сведски шампион по мизерија и официјално прогласена од угледниот Економист. Овој ребаланс не сведочи само за пропаднатиот модел на Груевски. Овој  ребаланс е уште еден доказ дека за ВМРО ДПМНЕ партискиот интерес е секогаш над државниот интерес. Погрешнте политики, погрешно поставените приоритети водат кон задушување на економијата и радикално осиромашување и на народот и на државата. за жал Буџетот ВМРО ДПМНЕ  го користи како најсилен инструмент на контрола, за остварување на политичкко влијание и  за политички маркетинг. И ништо повеќе од тоа.  Благодарам. 

Јани Макрадули: Благодарам и јас.

Министерот за финансии е пријавен за реплика, повелете.

Зоран Ставрески: Благодарам почитуван потпретседател.

И благодарам на пратеничката за ујажувањата во однос на ребалансот на Буџетот, кој што секако ќе ги имаме во предвид во натаммошната работа.

Мислам дека во презентацијата беа спомнати повеќе работи кои што се извлечени ос контекст и така гледано можеби луѓе што се лаици во оваа материја, не велам за вас, да не ме сфатите погрешно, може да изгледаат така, меѓутоа економистите знаат дека не може да се споредува земја од 2 милиони жители, земја како Македонија  со земји како што се соседните Србија или Хрватска кои што се 4,5 пати поголеми и во асполутен износ да се кажува колкави се инвестициите таму, или колкави се кај нас. Економистите тоа го прават преку споредба на инвестициите во релативни големини според бруто домашниот производ по глава на жител, или слично. Ако така правилно ги поставиме работите, а не да споредуваме крушки и јаболка, туку да споредуваме она што е споредливо, Македонија во однос на Србија или Македонија во однос на другите земји во регионот, ќе видите дека состојбите со странските инвестиции стојат многу подобро. Македонија во 2010 и во 2011 година имаше странски инвестиции во однос на бруто домашниот производ  од 3 до 4,2% кои што се повисоки отколку соодветните во Србија, Романија, Полска, Унгарија, Литванија, Словенија, Латвија, Турција, Хрватска и  БиХ од земјите во Европа така што не би се согласил со вашата констатација дека нашите политики за привлекување на странски инвестиции, она што се прави во однос на подобрување на бизнис климата не дало резултати. Напротив за да дополнително ве разуверам во фактите, ќе ви потенцирам уште една работа. Еве да ги оставиме бројките кои што се сега 3 спрема 1 инвестициите во времето на оваа Влада со инвестициите во времето на Владата на СДСМ милијарда и 500 спрема 500 милиони евра. Уште поголема потврда за квалитетот на политиките, а тие политики опфаќаат се од бизнис клима до судство, до корупција, се што е релеватно за инвеститорите е новата инвестиција на постојните  инвеститори. Значи тие живеат, работат, творат во оваа земја, имаат контакти со Владата. Ако се решиле Џонсон Мети да инвестираат повторно уште нови 60 милиони, втора инвестиција со 100 нови работни места и Џонсон конктролс 20 милиони евра со 1500 работни места, што мислите, дали тие имаат економска логика, дали имале причина, дали бизнис климата им е добра или лоша. Би се решил ли некој да инвестира толку милиони евра и да оствари толку нови работни места по втор пат? 

Јани Макрадули: Благодарам.

За контра реплика е јавена пратеник госпоѓа Наташа Савова Салковска, повелете.

Наташа Савова Салковска: Господине Ставрески, знаеме дека не ви е лесно да ги браните овие политики. јавна тајна е веќе конфликтот кој што го имате со премиерот и фактот дека ја преживеавте политички интерпелацијата во понеделникот само заради тоа што СДСМ ја бараше вашата смена. Знаеме веќе сите дека и сами сте свесни дека проектите на вашиот шеф и економската политика се налудничави. Тоа го знае и премиерот дека тоа го мислите за него. Само не знаеме и тука асполутно ве подржуваме, само не знаеме зошто го ризикувате овој ваш професионален интегритет и зошто ризикувате богами кривично правна одговорност со се што потпишувате за да сеуште му го покривате грбот. Јас како лаик се согласувам, барам од  одговор на прости прашања, зошто продолжувате да трошите на споменици и на реклами, а кратите во здравство, зошто кратите во училишта, а продолжувате да перете пари  со Проектот „Скопје 2014“. Одговор на тие прашања не добивме.

Јани Макрадули: Благодарам.

Следен за реплика е госпоѓа Владанка Авировиќ, повелете.

Владанка Авировиќ: Употребивте почитувана колешке многу тешки квалификации, налудниќави, забегани итн. мислам дека еден таков вокабулар не ви одговара. Нејсе вие одговарате за таа работа, меѓутоа ќе се обидам во неколку ваши делови да реплицирам. Особено ме заинтиргира делот каде што кажувате дека економскиот модел на Груевски и на Ставрески пропаднал и дека тие проекти кои што ги подржуваат воопшто не носат развој на Република Македонија, дека јавните набавки се корупмирани и дека тие се спротивни на закон, па понатаму дека има колабирање на јавното здравство, пералница на пари Проектот „Скопје 2014“. Да се обидам за ова кратко време да ви одговорам на она што мислам дека не е точно. 

Во однос на рекламите и самите знаете од малиот буџет, и вие бевте шеф на кабинетот на претседателот колку издвоивте средства за реклами и како да ги симнете господинот Никола Груевски од власт. Во Пристоп  мк се што се случуваше, колку пари издвоивте и каква пиар стратегија дадовте за да може режимот наводно да се тргне од власт. Меѓутоа јавните набавки на Република Македонија се со закон се ограничени, максимално може да се зголемат до 30% за разлика од некои претходни времиња каде што 400% се зголемуваше износот на јавни набавки, имајќи во предвид Козјак, железничката пруга, имајќи ги во предвид сите непродуктивни линии кои ги земавте во обврзници за подршка на буџетот. А да се потсетиме немаше тогаш немаше ниту рецесија,  ниту некој позначаен глобален момент во кој што би можеле таквите средства да искористите за непродуктивни цели. Од 2008 година кога почна рецесијата непродуктивните трошоци  постојано се скратуваат и вие тоа го знаете. Моделот дека е одбран соодветен квалификуван ќе ви кажам во неколку работи кои што ги кажа Петар Гошев во својата анализа и тоај рече вака: Република Македонија во јанури 2011 година склучи нов аранжман за финансиска подршка со ММФ во форма на кредитна линија на претпазливост и станува збор за нов инструмент кој што за прв пат беше воведен во август и е дел од реформата на политика за креирање на ММФ. Република Македонија е прва земја на која е и обезбедено оваа линија согласно на тоа што одобрувањето преставува потврда од страна на ММФ за квалитетот на макроекономските политики на Владата што во континуитет се спроведуваат од кога се дојдени на власт. тоа  доволно ви укажува дека колку се забегани во своите анализи. А инаку за патиштата бидете спокојни, не се крати во изграбда на патиштата. За жал немам време, ќе се обратам во мојата анализа.

Јани Макрадули: Благодарам.

За контра реплика е јавена пратеник госпоѓа Наташа Савова Салковска, повелете.

Наташа Савова Салковска: Почитуван госпоѓа Авировиќ, се разбира повеќе од вас сум за маркетинг за тоа колку пари е логично да се плати, а колку пари да се испере. Значи 300 илјади евра Бранко Црвенковски потроши за мандат од 5 години за  односи со јавноста, а Сител телевизија на вашиот олигарх од шеф има добиено минатата година 3 милиони евра за владини реклами. Ама јас ви реков кај делот за рекламите, кај делот за проектите каде перете пари има некои договори, основни договори, анекс на договори, некој ќе ги провери некогаш. Нема да останат така.

Инаку за задолжувањата кои што ги споменувате зошто не кажете јавно на пример зошто од ММФ сега не можеше Владата да се задолжи, туку се задолжи по поголема каматна стапка од Светска банка и зошто немаше отчет пред ММФ како ги потрошивте парите, дали ги потрошивте за купување на гласови на избори за проекти кои што не смеевте да ги трошите.

Јани Макрадули: Благодарам и јас.

Антонио Милошоски е пријавен за реплика, повелете.

Антонио Милошоски: Благодарам потпретседателе.

Јас навистина не би спорел со колешката Савова за нарачките на платени реклами  и за перењето на пари, бидејќи тука е очигледно дека има поголеми познавања од многу од нас, од Собранието. Како и да е тоа што сакам да го спорам со неа основните параметри кои што ја даваат крвната слика на едно стопанство и на еден буџет. Тоа е бруто домашниот производ, нивото на инвестиции, бројот на невработени, буџетскиот дефицит и девизните резерви. И можеме по сите овие параметри по било која година од развојот на Република Македонија да разговараме, или ако сакате за актуелната состојба. Ако одиме по инвестициите тогаш слободно можеме да кажеме дека за разлика од оние инвестиции кои што ги имаше СДСМ во времето на своето владеење, денес нивото на  директни странски инвестиции изнесува една милијарда 513 милиони евра, од 2007 до 2011 година,  незаборавајќи при тоа дека ова е период што кога на светот и на Европа а со тоа на Македонија како врзана економија и отворена се случи најголема економска криза. Тоа значи дека имаме 600  милиони евра повеќе инвестиции вкупно од 10-те години на владеење на СДСМ.  Можеме да разговараме и за буџетскиот дефицит тука беа спомнати Албанија и Србија, па да одиме и со тоа. 
Буџетскиот дефицит до 2010 година во Република Македонија е минус 2,4%, во 2011 година -2,5%, во 2012 проектиран -2,5%. Се гледа една европска дисциплина, согласно критериумите наметнати од Европската унија кои ни многу европски земји не се во состојба да ги почитуваат во ова кризно време. 

Во 2010 година Албанија има -4,2% буџетски дефицит, Србија има -3,6%. Во 2012 година за Албанија е проектиран буџетски дефицит -4,5%, а за Србија -3,6%. Девизните резерви во Република Македонија од 2006 година беа 1.415.000.000 евра. Девизните резерво во 2012 година се 2 милијарди евра. Тоа покажува едно домаќинско работење, една константа, една смислена и стабилна економија, еден добар курс кој ја зајакнува структурата на македонската економија, а почива и на проекциите предвидени во македонскиот буџет. Сметам дека во првото полугодие откако ќе имаме и подобри и поповолни економски услови во Европа, тоа дополнително ќе дојде до израз со зголемен раст на БДП. 

Трајко Вељаноски: Благодарам. 

Контра реплика има Наташа Савова Салковска, повелте. 

Наташа Савова Салковска:  Колега Антонио, се согласувам, не мора да зборуваме за искуство во маркетинг и рекламирање, ама би можеле да ни го пренесете вашето искуство како тоа со вашиот татко и брат перете илјадници илјадници евра преку невладини организации, преку здружението на возачи. Тоа искуство би било интересно сите овдека да го слушнеме. Не знам се со кои бројки треба да изманипулирате за да ве убедиме или вие нас да не убедите дека живееме подобро. Фактите го зборуваат следнто. Потрошувачката ко шничк во Република Македонија е 30 илјади денари. 53% живеат со плата од 6 до 8 илјади денари, 32% со плата од 17 до 18  илјади денари, 15% се над 30 илјади денари. Тоа се, претпоставувам оние 15% вие, таткото, брат ви, што успеавте економски да се преродите во изминатиот период. Што со останатите, не ми објаснувате со бројки. 

Трајко Вељаноски: Благодарам. 

Реплика има госпоѓа Лилјана Затуроска, повелете. 

Лилјана Затуроска:  Благодарам. 

Почитувана колешке, на самиот почеток од вашето излагање констатиравте која била крајната цел за донесување на ребалансот на буџетот, ребаланс кој бил политички диктиран, неразвоен, и наменет исклучиво за споменици, реклами, фонтани итн. 

Почитувана колешке, прво да расчистиме една работа: Република Македонија не прави ништо поразлично од она што го прават и останатите земји во светот. Значи во услови на светска економска криза и во услови на европска должничка криза ребаланс на буџет прават и поголемите и поразвиените земји во Република Македонија. Не знам зошто се крена толкава бука овие денови, зошто Република Македонија прави ребаланс на буџетот о.г. Ако не направевме ребаланс ќе речевте не направивте. Ако направиме ребаланс велите зошто направивте, дека сега не е моментот итн. 

Почитувани колеги, навистина не знам по кој пат овие три дена истакнуваме дека единствените причинители кои ја наметнаа потребата од изготвување на ребалансот на буџетот се како што реков светската економска криза која се продлабочи кон крајот на 2011 година и почетокот на 2012 година и европската должничка криза. Колку и да сакате да ги релативизирате овие причини или виновници за ребалансот на буџетот тоа не ви оди. Вие сакате континуирано да ја пласирате тезата која за жал никако да ви помине дека постојат овие кризи, но тие кризи влијаат врз развојот на економиите во сите други земји, но не се причинители за развојот на економијата во нашата земја. 

Вие тврдите дека овие кризи односно единствено за економската криза во Република Македонија главни виновници биле погубната политика, како што вие истакнавте на лудничавата политика која Владата на ВМРО ДПМНЕ ја води во сферата на економијата. Но за жал, со овие ваши констатации можете само да си ги замачкувате очите, ако мислите дека македонската јавност на овие невистини ќе ви поверува. 

Целта која се очекува да се постигне со ребалансот секако не е онаа што вие на почетокот ја истакнавте. Она што е понудено со ребалансот на буџетот е во насока на зачувување на фискалната дисциплина преку одржување на буџетски дефицит на ниво на 5% од БДП, а тоа значи одмерено ниво кое овозможува соодветна поддршка и на стопанството, во ситуација во која се наоѓа не само нашата земја туку и Европската комисија. 

И на крајот доронамерно ви велам, ве молам, сменете ја стратегијата на Надеж со други затоа што таа повеќе не соодветствува со реалната ситуација во земјата. 

Трајко Вељаноски: Благодарам. 

Контра реплика има Наташа Савова Салковска, повелте. 

Наташа Савова Салковска:  Јас само не знам како не ви е срам и по 6 години владеење уште се вадите со споредби со СДСМ и сега најново и најинтересното светската економска криза. 

Колеги, 6 години те на власт во Република Македонија, ги имате враце сите алатки на власта, ги злоупотребувате и легитимно и нелегитимно и кој е резултатот после 6 години, висококорумпирана влада, рекорд  на невработеност, минимално ниво на странски инвестиции, фирми кои тонат во неликвидност, не заради светска економска криза, туку затоа што и должите, блокирана земја која премиерот ја кара со цел свет и оставате уште еден добар спомен, спомен на еден град кој станува прдмет за потсмев во целиот свет и кој и вреди само како пералница на пари. 

Трајко Вељаноски: Благодарам. 

Реплика им господинот Изет Зекири, повелете. 

Изет Зеќири:  Благодарам. 

Почитувана колешке, кратење на капиталните инветиции не е добра економска политика, посебо во услови на криза кога држават преку буџетот треба да ја поттикне економската активност. 

Политиката на зголемувње на трошоци за плати што со овој ребаланс ние ги зголемивме надоместоците за плати за 1,4% односно за 5,2 милиони евра за сметка на кратење на капиталните инвестиции што според ММФ е несоодветен потег.

Сосема спротивно на тоа што го прави Владата тука, за време на пролетните средби во Вашингон монетарците им порачаа на земјите во развој, а и на Македонија, да вложуваат повеќе во капиталните инвестиции како што се изградба на патишта, железници, енергетски капацитети, да има поголем потенцијал за развој на среден рок. Што се случува со ребалансот. Владата ги крати капиталните расходи за 20% минус 20,26%, а тоа е минус 90 милиони евра. Крати кај стоки и услуги за 8,52% или  помалку 24 милиони евра. Крати кај субвенциите и трансферите за 7,88% или помалу 16,4 милиони евра, а ги зголемува платите и надоместоците за 5,2 милиони евра. Значи оваа политика што ја води Владата не е добра економска политика затоа што во оваа ситуација требаше  ние да ги преземеме активостите и мерките што ги презема Словенија. Ние повеќе требаше да кратиме кај стоки и услуги, не само 8%, не само 24 милиони туку 100 милиони, а да не кратиме 90 милиони капитални инвестиции затоа што нема да имаме развој на среден рок ако кратиме од капиталните инвестиции. Единствен инструмен за поддржување на равојот е буџетот преку капиталните инвестиции. Мислам дека тоа е погрешен потег. Сметам дека Ставрески не се согласува со овие промени затоа што тој е технократ и не ги дозволува овие мерки и најверојатно под притисок прифатил да ги скрати за 90 милиои. 

Трајко Вељаноски: Благодарам. 

Контра реплика има Наташа Савова Салковска, повелте. 

Наташа Савова Салковска:  Колега, јас од прилика истото го замолив односно Владата да престне да не замајува со приказните дека работи на странски директни инвестиции. Со ребалансот крати кај капитални инвестиции, крати средства од железници, патишта, гасовод, енергетика, а зголемува средства за набавка на мебел, нови автомобили, продолжува да троши, забегано, повторувам, за споменици и за реклами и ќе не замајува дека на тој начин работи на привлекување на директни странски инвестиции. Странските инвеститори нема да дојдат во Република Македонија да ги гледаат овие кичерајски бетонски плочи во центарот на Скопје. Може да дојдат со нив само да се сликаат како спомен за едновреме на глупост и лудост.

Трајко Вељаноски: Благодарам. 

Според редоследот на пријавени за збор е госпоѓа Владанка Авировиќ, повелете. 

Владанка Авировиќ:  Блгодарам. 

Јас ќе се обидам во мојата дискусија да се осврнам во некои реални рамки без да употребувам изрази како што претходиците ги употребуваат се со цел да наштетат на една состојба која е општо позната во светот, а тоа е глобалната рецесија, со квалификции на забеганост на политики, на пералници на пари и слични зборови кои воопшто не се соодветни за еден пратеник што ги употребува, се со цел да изврши дисквалификација на сите мерки и заложби кои по ред со години се преземаат во Република Македонија и за кои и во светски рамки, меѓутоа и дома, поготово од НБМ каде што до вчера беше гувернер од редовите на опозицијата, се признава дека мерките во макроеконосмата и микроекономијата во Република Македонија се соодветни, одговараат на условите во светските економски процеси и Република Македонија го изведува максимумот на она што се кажува успешност во справување со таква криза што е незапамтена во историјата во овој век, па и претходните години. 80 години светот не познава таква криза. 

Дали е потребен ребаланс и во одос на тоа каде се кратат трошоците, тоа е веќе апсолвирана тема, тоа го кажа миистерот. Јас само ќе укажам дека во вакви глобални рецесии сите развиени земји вршат ребаланс, прават нови проекции на своите политики и преземање на ниа мерки заради состојбата во која се наоѓа светот, а состојбата во која се наѓа светот е кажана од меѓународните институции дека е непредвидлива. Затоа колеги немојте да препишувате на министерот дека ова е резултат на една погрешна политика и погрешно трошење на пари затоа што апсолутно не одговара на вистината. 

За да ви укажам на ваквите сложени макро економски состојби доволно е да се каже дека прво Република Македонија се наѓа во состојба кога во ниту една година енмала равоен буџет ниту во времето на СДСМ ниту сега. Во последните години се трудиме да одвојуваме повеќе за капитални инвестиции, да ја разбиеме таа лоша структура на трошење на буџетот, бидејќи од процесот на транзицијата па наваму и кога се создаде дефектна приватизација, Република Македонија 84% троши зак социјални трансфери. Еве толку останува за капитални инвестиции и доколку Република Македонија не се задолжи за дел за кој сака да се развие и да им помогне на малите и средни петпријатија, тогаш ние ќе застанеме и ќе тапкаме во место. 

Во изминатиот период  и покрај глобалните кризи кои се случуваат во последниот квартал од 2008 година и наваму се случуваат потреси во економската сфера и на најразвиените економии. Ако сте прочитале изминатите денови ќе видите дека еврото опасно се приближува на доларот. Тоа е една ситуација која многу ќе придонесе и влијае на економската состојба  и во Република Македонија. Сега односот евро долар е 1:1,25 меѓутоа се очекува до крајот на годината со оглед на неповолните движења во економијата тоа да биде и 1:1. Да не говорам дека врзувњето на Република Македонија со фиксен девизен курс спрема еврото значително ќе влијае на ваквата состојба, дека се очекува таа криза ќе се продлабочи и Владата треба да размислува и верувам дека ќе придонесе со низа мерки во областа и на микроекономијата, и во макроекономските политики оваа криза да не се почувствува во мерки во кои се чувствув во Европа. Знаете вие дека ние сме врзани како отворена економија со над 60% со извозот во Германија, со Грција и затоа се тие дивергентни појави и рецесии кои се случуваат во Република Македонија. Јас за тоа нешто говорев и во минатите буџети кога извозот спрема Грција ни е 18 или 19% во индустриското производство,  каква рецесија се случува таму вие сте сведоци. Исто така вие знаете дека нашиот извоз е врзан и со Германија. Меѓутоа државата не е крива зарди тоа што се откажуваат нарачките заради тоа што се врши вонреден државен протекционизам и од страна на развиените земји, заради тоа што состојбата во светот директно влијае на Република Македонија. Немојте да се обидувате тоа да го покриете. Со вашите говори за Скопје 2014 и какво е тоа трошење буџетски пари во изминатите години, дека ние сме потрошиле 14 милијарди евра и според ваше кажување 300 милиони евра отишле на споменици  кои меѓу другото некои ги квалификуваат како добри, некои како лоши, тоа е состојба на секој поединец. Меѓутоа, тоа во вкупните буџетски трошења зафаќ 0,4%. Останатите делови, сведоци сте дека Република Македонија презема максимум за да ги подобри патната инфраструктура, локалните патишта кои 50 години во Република Македонија не се пипнати. 

Исто така знаете дека во изминатиот период се земаат 150 милиони евра кредит преку Македонска банка за поддршка на развојот за малите и средни претпријатија. Овие пари се пласираат со ниски камати. 

Република Македонија од страна на меѓународните институции е признаена и прифатена како земја со многу претпазлива фискална и монетарна политика со стабилни политики во сите сфери од економскиот живот. Затоа тоа правило е прифатено во Европа и во светот и во сите проекции Република Македонија не случајно на меѓународен план котира многу подобро од сите развиени земји кои се надвор од региоот, меѓутоа и во регионот исто така. 

Некој рече дека во регионот се пласирани значителни средства една милијарда евра во патна инфраструктура во Албанија исто толку во Србија. Меѓутоа, за да може да се каже дека во една земја се вложува и растат инвестициите, во Република Македонија растат инветициите многу побрзо од претходиот период. Потребни се низа  појдовнми покаатели кои упатуваат на тоа дали една земја е привлечна за странски директни инвестиции и опкружувњето и условите во кои живеат. 

Ако земеме дека транзицијата во претходните 20 години била дефектна каде се создадоа, со структурните приспособувања и фиксниот девизен курс, со приватизација која беше несоодветна и отворањето на македонскиот пазар кон Европа, со прифаќањто на условите на СТО, недоволната заштитеност на македонското стопанство, ние треба да бидеме среќни што денес сепак имаме зголемување на инветициите и полека но сигурно имаме ново преструктуирање на буџетските средства. Сега ние имаме една состојба каде треба да се одбее помеѓу две генерали. Сега имаме ние една состојба каде што треба да се избере меѓу две генерални политики, за да може да се прилагодиме кон оваа криза, а дека е криза, верувајте сите граѓани знаат, сите граѓани го ценат тоа. Во сите сектори дека се вложува, и тоа го знаат. Дека во образованието се вложува и тоа го знаат. Никогаш досега не се вложувало толку во земјоделието. Во земјоделието не се вложува само заради субвенционирање во определени сегменти, во земјоделието се вложува меѓу другото и заради изедначување на приходот или доходот на земјоделците, кои во изминатиот период од 50-60 години, беа ставени во онеправдана состојба и тоа можеме да го оквалификуваме како помош што ја пружаат сите останати европски земји и ние со таквата политика сме прилагодени кон Европската унија со таквите вложувања во земјоделието. Не се согласувам со колегите кои кажуваат дека се вложува во споменици, во непродуктивни цели, кога знаеме дека од 2008 последниот квартал, 2009, 2010 и 2011 година, прочитајте ги добро извештаите на Народната банка, ќе констатирате дека во Република Македонија се намалуваат непродуктивните расходи постојано и доколку извршиме анализа во проценти ќе утврдиме дека расходите се движат во последните 10 години со помал или поголем раст, со 1% или 2%, на исто ниво, дури некаде имаме и намалување на тие расходни страни во определени сегменти и определени министерства. Меѓутоа, морате да внимавате и на определена ситуација каде што ние сакајќи да влеземе во Европската унија сме должни да инвестираме и понекогаш ги прескокнуваме некои важни делови за инвестиции, кои се неопходно потребни за развој на државата, меѓутоа, заради влегување во Европската унија ние исто така сме должни да влеземе во интегрираните системи и сакале или не сакале мора да вложуваме и во  Министерството за внатрешни работи, па сите сакаме да влеземе во Шенген зоната, имаме слободен пристап на движење. Тоа не случајно сме го направиле, меѓутоа, тоа бара од нас жртви, тоа бара дополнителни вложувања во интегриран систем на гранична полиција, интегриран систем на Интерпол. Сето тоа бара вложување во опрема, во она што го гледате и толкувате како стоки и купување на мебел, тоа е исто така вложување во развој на Македонија и прилагодување на македонското стопанство и развојот на Македонија и прилагодување кон Европската унија и хармонизирање во сите сегменти. Немојте случајно да заборавите дека и Царината исто така е подложена заради влегување во интегрираниот систем на Европската унија. Вложивме милиони евра за да можеме да влеземе во Европската унија и да ги добиеме тие оценки кои не случајно се добиени. Сите овие показатели, покрај таквите вложувања заради стремежот на Македонија за влез во Европската унија, кои нужно бараат одвојување од средствата кои ги остваруваме, од приходите, да се определиме за една политика на ниски даноци. И добро е што направивме претходно пред да дојде оваа тешка криза рефоми во даночниот систем. Добро е што направивме реформи во системот на бруто плати, кој што има извонредно влијание и се создаде простор каде што сите стопански корисници верувале или не, повелете, прашајте ги, влегоа во една зона каде што се постигна максимум на искористување на правилата и максимум на зголемување на приходите по основ на плаќање на даноци. Остануваат се уште проблеми во тој дел каде што неформалниот сектор, кој во процесот на транзиција се зголеми за неверојатни 50%, што значи над 2 милијарди евра од создавањето на БДП е во доменот на сивата економија и каде што во наредните етапи ние ќе мораме да се приспособиме да го намалуваме се повеќе и повеќе, овој дел каде што граѓаните нужно беа вовлечени заради негативните транзициски процеси, бидејќи останаа илјадници на улица, тие немаа начин да дојдат до основен приход за преживување. Не е точно она што го говорите дека сега степенот на сиромаштија е поголем. Ние имаме само едно прилагодување на нова методологија, што не е од полза вие да спомнувате бидејќи се случи во ваше време каде што се смени методот на пресметка на сиромаштијата во Република Македонија во 2002 година. Оттаму, од 22,5% Македонија стана сиромашна за над 32% само заради промена на методологијата. Сигурно дека за тоа би ви говорела повеќе, меѓутоа, времето не дозволува за сите овие аспекти да зборувам. Само ќе кажам дека во многу сегменти од овој економски живот Македонија има постигнато извонредни резултати. Извонредни резултати има и во давање помош постојана, по пакет на мерки, помош на населението во социјалата, во давање на социјални станови, зголемување на социјалната помош. Да не заборавиме дека имаме зголемување во сите сегменти на социјалата во доменот на институционална и вон институционална социјална заштита на населението. Во определен период и во услови на криза сме издвоиле повеќе од 100 милиони евра како заем, како кредит за да купиме нова опрема во медицината. Тоа не говори за Проектот Скопје 2014, тоа говори за една сеопфатност на една политика каде што во сите сегменти се вложува онолку колку што може да се издвои од остатокот на средства кои не спаѓаат во социјални трансфери, бидејќи Република Македонија е ограничена, ние сме определени како политика да имаме дефицит и да се задолжиме како во земјата така и во странство, меѓутоа, тој дефицит да биде контролиран. Овој дефицит што сега го имаме како процент од БДП е во контролирани рамки. Ова е признаено не од нас, ова е признаено од целокупната светска релевантна економска јавност, како и од сите меѓународни институции. Немојте да го заборавите тоа, линијата на претпазливост не се дава на секого. Пред малку кажав за таа линија на претпазливост. Гувернерот на Република Македонија Петар Гошев во поглед на тој заем знаете што кажа, не знам дали овде го имам тој материјал, но прочитајте го тоа, го има на страница 78 од Извештајот за 2010 година на Народна банка. Таму многу убаво е објаснето зошто Македонија спаѓа во редот на земји кои имаат контролиран буџетски дефицит, утврден со стратегијата за јавен долг 2010-2012 година, зошто ние самите си определивме рамка каде што нема да се зголемува задолжувањето на Република Македонија надвор од тие рамки, сепак спаѓаме во ниско задолжени земји. Не е точно дека тие пари нерационално се користат. Ако се погледне само инвестирањето во земјоделието, немојте да мислите дека инвестирањето во земјоделието е само во делот на субвенционирањето. Тоа е и те како важно, околу 500 милиони евра за овој изминат четиригодишен период се пласираа во земјоделието. Некој кажа дека се неефикасни тие вложувања, но немојте да заборавите дека не секогаш ефикасноста во вложувањата е основната мерка и начин на кој Владата сака да ги постигне целите. Ако го утврдиме тоа како параметар дека ние можеме да ги одземеме непродуктивно употребените пари од земјоделците, но дали сте се запрашале во изминатиот период колку имале доход тие земјоделци. Нивната незавидна состојба во голема мера со ваквите субвенционирања или ако сакате да кажеме трансфери кои Владата ги одобрува, ги одобрува и Европската унија, каде што фармерите добиваат постојано поддршка и не се крати од таа поддршка. Тоа треба да се знае, тоа е директна финансиска поддршка на земјоделците и тоа е една од најважните цели на ваквата политика која оваа Влада сака да ја спроведе, бидејќи тоа е подршка и на доходот на земјоделците, не е само чиста субвенција за семе, ѓубриво и не знам што не можеме да го произведеме, бидејќи тој доход треба да биде на малку повисоко ниво во однос на доходот на градското население. Сите тоа го знаете, но малку посветувате внимание на таа мерка. Неразбирањето на таквата аграрна политика и светскиот систем на протекционизам во земјоделието не оди во прилог на развојот на оваа значајна гранка. Со ваквите политики не само што успеваме полека да го кренеме земјоделското производство, затоа што тоа не оди брзо. Никаде земјоделското производство и развојот на земјоделието не оди брзо и во краток временски период не ги постигнува саканите цели. Меѓутоа, едно е битно да се разбере дека овој протекционизам е пред се заради тоа што изложеноста на земјоделието е во поголема мера отколку во останатите гранки. Доволно е да се потсетиме само во изминатиот период, само еден дожд колку може да уништи посеви во земјоделието. Во тој дел не е точно тврдењето дека земјоделците не го зголемиле производството и извозот и не е точно тврдењето дека цените на земјоделските производи се виновни за земјоделците.

Уште нешто ќе ве потсетам, најновите податоци на Република Македонија во областа на банкарството зборуваат за вербата на граѓаните во овие политики, бидејќи во оваа година е највисоко штедењето во девизи и денари на граѓаните, повеќе од три милијарди и 800 милиони евра. Тоа само зборува за политиките на оваа власт кои се движат во поволна насока за сите граѓани и вербата што ја имаат, наспроти тврдењата за пропаст на македонската економија.

Трајко Вељаноски: Благодарам.       
Господинот Сугарески Горан има реплика, повелете.

Горан Сугарески: Благодарам. 

Почитувана колешке, не сум економист, но се чудам вие како искусен економист вака контрадиктороно да делувате во делот на она што го изнесовте. Прво, и на вас како искусен економист ви е јасно дека вака изменетиот буџет повеќе не може да биде развоен затоа што со кратењето на 4,6% на целиот буџет скратени се во нив 20% во делот на железница, патишта, училишта и здравство и тоа е скоро пет пати од она што се крати вкупниот буџет.

Втора работа, во делот на она за кое се дебатира веќе два дена, упорно никој не го одговори. Имено, како е можно, 4,6% да се крати буџетот од една страна, а приходите да бидат намалени за 9%. Тоа се уште 100 милиони евра, наместо 125, тоа се 225 милиони евра.

Друга работа е што зборувате во еден дел за кризата дека граѓаните ја разбираат кризата и дека вештачки невработеноста и сиромаштијата била создадена. Ако излеземе на терен, не се согласувам дека тоа изгледа баш така. Како и да е, не се осврнавте ни на делот, ни секунда, на овие 0,1% од Буџетот кои се одвојуваат за борба против сиромаштијата и поттикнување на вработувањето 3 милиони евра, во ситуација кога имаме 32% сиромаштија, 31% невработеност. Доволни се тие средства? Мислам дека не треба да бегате од темата и да ги одговорите овие прашања.

Во делот на инвестициите дискутиравте дека повеќе од 1 милијарда, министерот кажа 1,5 милијарди евра во изминативе 4-5 години откако е ВМРО-ДПМНЕ, но да ве прашам вака. Со инвестирањето на овие 1,5 милиони евра колку лица се вработени во реалниот сектор, дали имаме бројка. Се спомнуваше бројка од 75 илјади лица дека во изминативе години се вработени. Мене директно ме интересира колку лица се вработени во реалниот сектор - нула се вработени, напротив, се отпуштаат луѓе во последниве 8 месеци. Вчера имавте прилика да видите каков пад на индустриското производство има и конкретно за април месец 7,2%. Да зборуваме во смисла дека нешто се случува, не се случува ништо, државата и народот крахира, тоа се случува.

Ме интересира уште една работа, бидејќи имаме ситуација кога зборувате дека треба да се инвестира во државата и ги споредувате другите држави, кажете ми една држава во моментот, во услови на криза, бидејќи зборувате за светската економска криза и европска должничка криза, дали имаме ситуација една држава во светот што во моментот гради споменици и поставува скулптури. Кога ќе добиеме одговор дека една држава во Европа и светот тоа го прави, тогаш ќе кажеме во ред, има таква. За жал, нема таква, а овде се крати од се, но вие упорно ги форсирате проектите од Проектот Скопје 2014. Благодарам. 

Трајко Вељаноски: Благодарам. 

Госпоѓа Авировиќ Владанка има контра реплика повелете.

Владанка Авировиќ: Во една минута кратко само можам да ви кажам, бидејќи многу малку ми се чини го читате буџетот. она што сакам да ви го кажам за социјалната помош не е само во една позиција. Социјална помош е и во делот на трансферите кои се грижа на оваа држава, тие се гледаат и во бесплатни учебници и во доделување стипендии и во зголемување на социјалните трансфери за помош на населението и во намалување на енергетската сиромаштија и во зголемување на платите во изминатиот период и во зголемувањето на пензиите и најниските пензии 42% ги зголемивме. Потоа во патиштата, јас немам време да ви прочитам колкав дел од тие патишта е реализиран.

Она што го кажувате како податок за приходот не ви е точен податокот, 4,6% е и на едната и на другата страна. Според тоа, не знаете да го прочитате буџетот во основа.

Трајко Вељаноски: Благодарам.       
Господинот Изет Зеќири  има реплика, повелете.

Изет Зеќири: Благодарам.
Почитувана колешке, вие треба да признаете дека ние имаме лоша структура на буџетот, од кој 85% се трошат за тековни потреби, а само 15% за капитални инвестиции. Го зголемуваат ризикот за враќање на позајмените пари со кои секој ден се задолжуваме. Кога се позајмуваат пари во време на криза, а каматите се релативно високи, државата мора да ги троши тие пари за инвестиции, кои потоа ќе генерираат профит и ќе овозможат полесно враќање на кредитите. Неоправдано е да се задолжуваме за плати на администрација и непродуктивно стоки и услуги што ги имаме во моментот. Точно е дека според јавниот долг земјата спаѓа во ниско задолжени земји, но со оглед на состојбата во економијата што ја имаме, паѓање на економската моќ, извозот, нивото на задолженост, не може да се потценува и тоа може да биде голем ризик за Република Македонија. Благодарам. 

Трајко Вељаноски: Благодарам. 

Госпоѓа Авировиќ Владанка има контра реплика повелете.

Владанка Авировиќ: Почитуван професоре, тоа го кажав во моето излагање, само што оваа Влада не е виновна за таквата состојба, за 85% издвојување за социјални трансфери. Тоа се создаде во процесот на транзицијата и неадекватната политика која што претходната Влада ја водеше во поглед на прибирање средства и правилна употреба на тие средства. Не сте го прочитале ни извештајот на Народната банка, каде што пишува на страница  77, да го прочитате тоа, доколку се анализираат показателите за надворешната задолженост, може да се заклучи според повеќе показатели дека Република Македонија останува во безбедна зона. Како нам ќе ни даде Светската банка или останатите банки задолжување со толку ниски каматни стапки, ако не се држиме до реалните политики и правилни политики. Не берете гајле професоре, се грижиме и за таа работа.

Трајко Вељаноски: Благодарам.       
Господинот Орцев Панче има реплика, повелете.

Панче Орцев: Благодарам.
Колешке Авировиќ, има многу за реплицирање на вашата дискусија, но ќе се обидам да реплицирам само на два сегмента.

Прво, кажавте дека имаме незапамтена светска економска криза, таа почнала 2008 година. И во декември кога го донесувавме Буџетот на Република Македонија сите ние и лаици и експерти знаевме дека имаме намалено индустриско производство, намалени нарачки, намален извоз, а со тоа сигурно дека и придонесите и приходите кои ги проектиравме во Буџетот во декември требаше да ги проектираме на пореално ниво. За три месеци светската економска криза не се смени, а оваа Влада се фалеше дека не одминува светската криза, иако сега кажа дека таа криза тука е дојдена. Како што реков, тоа го знаевме и во декември и можевме да го предвидиме сето тоа и во Буџетот, а не само за 3-4 месеци да правиме ребаланс.

Сакам да ви реплицирам и во делот на земјоделието. Сами рековте и точно е тоа што го рековте, само уште една придавка фали. Имено, рековте на земјоделците им даваме помош. Точно колешке, им даваме социјална помош, бидејќи земјоделието на толку ниски гранки и паднато со толку многу средства вложени во него. Не е точно што велите дека е зголемено производството, бидејќи се е намалено. Намалени се обработливите земјоделски површини, намалено е производствот на месо, на млеко, на пченица и на низа други производи. Згора на тоа политика која што се води во делот на субвенционирањето во земјоделието е нетранспаретна и не е развојна. Значи  немаме развој во земјоделието. Тоа покажуваат фактите дека 30% од населението во земјоделските подрачја ја напушта Република Македонија  и бара спас во западно европските земји за да опстане. Тоа го покажува, еве сега прошетајте те се со кола низ струмичкиот, валандовскиот, гевегелискиот регион ќе видите како ви мириса на зелка која што ја фрлаат земјоделците и нема кој да ја откупи. Е тоа  се фактите за земјоделието, фактите кои што кажуваат дека на земјоделците им даваат социјална помош за да опстанат, а не им даваме пари за да се развива и зголемува производството. Денес ние имаме цени кои што се пониски од 2005-2004 година. Грозјето 2005 година или 2004 година беше 15, 16 денари. Сега е 8 денари, 2,5 денари субвенција е. Тоа не им помага на земјоделците, ниту ја подобрува нивната економска состојба. Благодарам.
Трајко Вељаноски: Благодарам.

Госпоѓа Авировиќ Владанка има контра реплика, повелете.

Владанка Авировиќ:  Јас знам дека вие сте предодредени на политиканство почитуван колега, ама изгледа дека не се движите ни по пазарите. Колку е кило палтиџан или кило краставици или пиперки? Се ќе ви биде јасно. Вие  политикански јас со бројки. Во 2010 година индексот на земјоделско производство во однос на 2000 година е 117, додека во 2006 година во однос на 2000 бил само 103. Значи постојано расте земјделското производство. Производството на тутун во 2006 година во однос на 2010 година, имаме зголемување од 25 на 30 илјади тони. Кај сончогледот од 6 до 7 илјади тони, кај доматитите од 142 на 168 илјади тони. Кај јаболката од 96 на 126 на илјада тони, кај кравјото млеко од 235 на 347 милиони литри. Извозот во однос на 2006 година е 41% зголемен. Учеството на храна во извозот, она што е најбитно што не го знаете е за 49% зголемено. Самите бројки ве негираат немојте политикански да зборувате. Да зборуваме со реални показатели, тоа е најбитно. 

Трајко Вељаноски: Благодарам.

Збор има господинот Миле Пачемски, повелете.

Миле Пачемски: Благодарам почитуван претседателе.

Почитуван минстер за финансии, почитувани колеги пратеници,

Носењето на ребалнсот на буџетот е сосема нормална демократка појава во секоја држава, тоа не е прв пат да се прави кај нас, се прави во различни временски периоси, но сепак тоа е во склпо на   демократијата. Она што сакам да го потенцирам во моментот е тоа дека главната причина за носење на ребаланс на буџетот за 2012 тоа е кризата во Европа. Тоа значи економска криза во Европа, тоа е должничка криза во Европа. Таа е главната причина за да носиме ние нов ребалнс на буџетот.

Колеги пратеници, добро знаете дека во Република Македонија има пазарна економија што значи дека таа е отворена спрема странство. 64% од целокупната трговија со земјите од Европска унија ја прави да биде вумерабилна во поглед на нејзината трговија. Ако во земјите на Европска унија има официјален податок дека имаме 4 земји кои што се во рецесија и податокот дека уште десет земји членки на Европска унија дека ќе бидат во рецесија во најскоро време. Тоа се вкупно 14 земји, сосема е логички дека во тие земји имаме намалена економска активност, имаме намалена работа на фирмите, а со тоа и намелена побарувачка на репроматеријалите кои што доаѓаат од разни земји, тука е и Република Македонија. Знаеме дека од Република Македонија се извезуваат пред се металите кои што учествуваат со голема стапка во приходите на буџетот. Ако во Европа немаме добра економска активност, овде имаме многу помала побараувачка и тука настануваат проблемите во државата, односно ќе имаме нормално помали приходи во самиот буџет. Да ве потсетам дека кога се носеше буџетот за 2012 година, тој се носеше минатата година 2011 година во месеците август и септември, тогаш се креираше.  Во тоа време во првата половина на 2011 година имавме добри економски показатели. Во таа прва половина од 2011 година растот на економијата беше 5,2%. Тоа навистина е еден одличен раст и тоа ми даде оптимизам дека и во идната година и покрај тоа што се најавуваше дека ќе има криза, дека можеме да направиме еден добар економски раст кој што беше предвиден на 4,5%. Меѓутоа, кризата беше поголема во Европа од таа што ја очекувавме. Така што во првите три месеци од годината покажаа дека приходите во буџетот се намелени за 9% и тоа беше првиот аларм што моравме нормално како Влада, како парламентарно мнозинство да преминеме кон ребаланс на буџетот. 

Колеги пратеници, ние велиме дека постои  сепак надеж за оптомизам, дека во втората половина на 2012 година состојбите ќе бидат малку подобри. На што се должи тој оптимизам. Знаеме дека пред неколку дена имаше состанок на земјите членки на Г-8, тоа е најразвиените земји во светот. На тој состанок главното прашање беше, како да се справат тие водечки економски сили во земјата со економијата, како да се справат со кризата во економијата? На тој состанок имаше два концепта. Едниот концепт го заговараше американскиот претседател Барак Обама на кој што подоцна му се придружи и новиот француски претседател Олан кои што заговараа, со кризата ќе се бориме со поголемо трошење, поголема потрошувачка и со зголемена економска активност. Наспроти овој концепт имаше концепт од германската канцеларка Ангела Меркел која што неколку месеци наназад, промовира концепт, справување со економската криза во штедењето. Значи, штедење и помала економска активност. 

Колеги пратеници, во овие полемики на овие 8 најразвиени земји во светот преовдлада оној концепт што вели дека во иднина со кризата ќе се справуваме со поголема економска активнсот и со поголема потрошувачка. Тоа е добар знак за нашата економија дека повторно ќе имаме побарувања од земјите членки на Европска унија за нашите суровини кои што таму ги извезуваме.

Друг момент кој што исто така ни влева наде, или прави оптимизам за втората половина од 2012 година, тоа е дека полека цената на нафтат се стабилизира. Знаеме дека имавме големи шокови, сега полека таа цена паѓа и тоа ни влева еден дополнителен оптимизам.

Во поглед на буџетот, колеги  тоа сите веќе го знаеме имаме кратење за 5% од буџетот, тоа се накаде околу 120 милиони евра. така што најголем дел од кратењата се во поглед на капиталните инвестиции кои што ќе бидат  помали за 20% во однос на она што беше предвидено за  2012 гидина. Но сепак, тие капитални инвестиции ќе бидат поголеми од оние што беа во 2011 година за цели 20. Останува да имаме добар разумен буџетски дефицит од 2,5%, тоа е меѓу најмалите буџетски дефицити во Европа. Тоа значи дека ќе имаме контролирана потрошувачка и нема многу да се залетуваме. Инфлацијата останува на онаа зацртана граница од 2,8% на годишно ниво. Вака се оценува буџетот, колеги пратеници ни дава гаранција дека ќе имаме и понатаму најмалку во оваа 2012 година ќе имаме макроекономска стабилност и дека ќе имаме стабилен курс на денарот во однос на еврото.

Колеги пратеници, на кој начин се справуваат земјите во Европа со таквата криза? во едни земји се зголемија даноците, се покачи пред се Данокот на додадена вредност. Знаеме дека тој кај нас изнесува 18%, во другите некаде 20%, некаде 22%. Меѓутоа сега со кризата го покачија на 25%. Во некои земји дојде до намалување на платите. Најнов пример е во Република Србија каде што пред неколку недели се намалија платите на здравствените работници за 10%. Друг начин како да се справуваат земјите со кризата е отпуштање од работа, пропаѓање на фирмите, намалување на активноста и отпуштање од работа. исто така земјите во Европска унија имаат сериозен проблем со полнењето н а пензиските фондови. Така што овој проблем го решаваат со  покачување на старосната граница за одење во пензија. Најдобар пример е Германија  каде што таа се покачи на 66 години за користење право на старосна пензија. Ние, односно Владата на Република Македонија и ние како подржувачи на оваа  Влада имаме сосема друг концепт. Тој концепт вели дека буџетот мора да има социјална компонента а тоа значи дека платите мора да бидат исплатувани редовно, нема да се намалуваат платите. Втората работа е, нема да се намалуваат пензиите и ќе има сосема доволно пари за социјалните трошоци. Од друга страна пак самите капитални инвестиции кои ќе бидат поголеми за 20% во однос на 2011 година не даваат надеж дека сепак, буџетот во одредена граница ќе има една развојна компонента. Сето ова колеги пратеници е овозможено од еден податок кој што ние постојано го спомнуваме, колегите од опозицијата стално го негираат, меѓутоа, тоа е реалност, тоа е факт дека Република Македонија спаѓа во групата на земји кои што се ниско задолжени. Значи, имаат мал јавен долг. Кај  мене е еден список, една табела која што е издадена од ММФ во кое што се наброени 40 земји во Европа каков е долгот на тие земји. Според овој долг кој  е изразен во проценти од бруто домашниот производ, Република Македонија се наоѓа на 4-то место. пред неа подобро стојат само Естонија, Бугарија  и Луксенбург. Јавниот долг на Република Македонија во 2011 година бил 26,3%. За мене беше изненадување кога видов дека сите економии во Европа вклучувајќи ја  и Германија и Франција имаат огромни долгови. На пример Германија има долг 82,6% од нејзиниот бруто домашниот производ. Сега замислете колку е нејзиниот бруто домашниот производ и колку е тој  долг 82%. Или пак Франција која има долг 86,8%, да не зборувам и за Грција, за неа веќе добро е позната работата, Грција има долг вкупно од 165,6% од бруто домашниот производ. Не се многу подобри ниту Италија, ниту Португалија, нити Ирска, ниту другите познати европски држави. Така што ова ни влева оптимизам дека Македонија сепак, не е задолжена земја  и дека имаме простор да се задолжуваме  и за изградба на автопатишта, и за реконструкција на јавните здравствени установи и за опрема и за изградба на социјални станови итн., па ако сакате и за исплата на пензии, и на плати итн. Значи, имаме големо поле за задолжување. А сето ова колеги пратеници, да ве потсетам е овозможено затоа што во тие нормални економски услови во кои што работевте 2007-2008 година дојде до предвремено отплаќање на долгивите на Република Македонија спрема ММФ и спрема Парискиот клуб. тоа беа околу 300 милиони евра кои што ние предвремено ги вративме и со тоа станавме уште помалку задолжена змеја. Така што после кога кризата веќе  следуваше, ние имамве простор и да се задолжиме.

Колеги пратеници, во мојата дискусија би  се задржал на два ресора, а тоа е ресорот здравство и ресорот на труд и социјална политика. во ресорот здравство имаме кратење на средства во буџетот за здравство од 3,5%, или изразено во евра, во пари, тоа се 2,8 милиони евра. ќе кажеме дали е тоа големо кратење, или не е големо кратење. Мислам дека не е некое големо кратење затоа што во другите министерства има поголемо кратење. На пример во Министерството за финансии има 35% кратење од буџетот, од идниот буџет. Во Министерството за информатичко општество и администрација има 26,5% кратење од нивниот буџет. Во Министерството за  транспорт и врски 195. Во Министерството за економија 14,5%, во Министерството за надворешни работи 13,7%. Значи во ресорот здравство имаме кратење само од 3,5%. Тоа ни кажува дека и тоа е доказ дека Владата не остапува од реформите во здравствениот систем, не отсапува ниту од реконструкција на јавните здравствени установи, опремата итн.

Инаку, колеги пратеници, буџетот на Министерството за  здравство за 2012 година ќе изнесува 77 милиони евра. Зборувам во евра затоа што мислам дека посватливо е за самит граѓани со какви буџети располагаат тие министеерства. Значи буџетот на Министерството за здравство за 2012 година со ребалансот изнесува 77 милиони евра. дали е тоа многу, дали е малку сигурно никој не може да каже ако направи една споредба, а таа споредба вели вака, на овој лист кај мене имам какви биле буџетите на сите министерства наназад 10 години. И еве сега во 2005 година буџетот на Министерството за здравство во 2005 година  бил 7 милиони евра. Рековме дека оваа година е 77 милиони евра. значи, сметајте 11 пати поголем буџет имаме сега за 2012 година во однос на оној штѕо бил во 2005 година. И ќе речам повторно парите во здравството никогаш не се доволни и  секогаш ќе мањкаат. Од други страна колеги пратеници иако  рековме дека се крати во буџетот за здравство, сепак ако го споредиме буџетот за здравство во 2011 година и овој сега со ребалансот ќе видиме дека имаме точно покачување на тој буџет од 76%, или во бројки изразено 34 милиони евра  ќе имаме поголем буџет оваа година 2012 во однос на минататаг одина 2011 година. за волја на вистината тука треба да се спомне дека овде спаѓаат оние 30 милиони евра кои што отпаѓаат на проектот за целосно здравствено осигурување на пациентите. Мора  да спомнеме дека во буџетот на здравство се кратат некои ставки од превентивните програми, некои ставки од куративната здравствена заштита. Меѓутоа како и да е, тие кратења не се толку големи за да дојде дио нарушување на тие веќе зацртани програми од Министерството за здравство. Тоа значи дека колеги пратеници и во иднина ние ќе имаме стабилно снабдување на пациентите  со инсулин. Само по таа метода, по тој модел на снабдување имаме годишни заштеди од 1 до 1,5 милиони  евра. Нема да бидат доведени во прашања ниту редовните вакцинации, односно имунизацијата, нема да бидат доведени во праашње и бројките кои што сме ги започнале и  кои се во тек, а тоа е реконструкција на јавните здравствени установи, да сонува дека тој број се одвива во три фази. Првата фаза е во тек, почна во месец февруари 2010 година, ќе заврши 2012 година, значи три  години и три месеци е сосема доволен период за да се реконструираат 19 болници, јавните здравствени установи и плус да се изгради една нова болница, а тоа е болницата за белодробни заболувања за дца во Козле.

Колеги пратеници исто така би го спомнал проектот здравство и Фондот за здравствено осигурување каде што повторно имаме кратење, меѓутоа тоа кратење е 2,4%, или изразено во пари околу 8,8 милиони евра, бидејќи буџетот на Фондот за здравствено осигурување е доста голем околу 368 милиони евра, значи ова кратење сепак нема да се одрази на бројките што ги следува, овој фонд, оваа институција така што сега во 2012 година ние би имале буџет 360 милиони евра, буџет на Фондот за здравствено осигурување. и повторно ќе кажам дека овој буџет во 2012 и со ребалансот иако има  кратење е поголем од оној што беше во 2011 година, поголем за 1,2 милиони евра. Има интересни работи во  поглед на структурата на полндењето на буџетот на Фондот за здравствено осигурување. Колеги пратеници, ако ја погледате структурата на Фондот за здравствено осигурување како се полни тој буџет, ќе видите дека 80% од буџетот на Фондот за здравствено осигурување се полни со плаќање на здравствени придонеси. Додека другите 20% се трансфери од централната власт, или со други зборови 282 милиони евра се полни буџетот преку придонеси за здравство, додека другите 67 до 70 милиони евра се полни преку трансфери од други нивоа на власта. 

Еден  друг момент кој што е многу интересен. И во 2005 година и во 2006 година имавме исто така полнење на буџетот за Фондот за здравствено осигурување само 80%. Но, тогаш придонесот за здравство беше 9,2%, а сега имаме 7,3%. Значи и покрај тоа што имаме намалени придонеси за здравство, повторно  буџетот за здравство  се полни 80% преку овие придонеси. Тоа значи дека пред 2006 година многу фирми давале плата на вработените, меѓутоа само давале нето плата, не плаќале придонеси за здравство, ниту плаќале придонеси за пензиско и инвалидско осигурување. тоа значи колеги  пратеници, проектите кои беа покренати од  Фондот за здравствено осигурување ќе продолжат и понатаму, а тоа е зголемените плати на здравствените работници во просек за 25%, покачени капитации на матичните лекари од 45 на 50 денари по пациент. Точно колешке, им даваме социјална помош, бидејќи земјоделието на толку ниски гранки и паднато со толку многу средства вложени во него. Не е точно што велите дека е зголемено производството, бидејќи се е намалено. Намалени се обработливите земјоделски површини, намалено е производствот на месо, на млеко, на пченица и на низа други производи. Згора на тоа политика која што се води во делот на субвенционирањето во земјоделието е нетранспаретна и не е развојна. Значи  немаме развој во земјоделието. Тоа покажуваат фактите дека 30% од населението во земјоделските подрачја ја напушта Република Македонија  и бара спас во западно европските земји за да опстане. Тоа го покажува, еве сега прошетајте те се со кола низ струмичкиот, валандовскиот, гевегелискиот регион ќе видите како ви мириса на зелка која што ја фрлаат земјоделците и нема кој да ја откупи. Е тоа  се фактите за земјоделието, фактите кои што кажуваат дека на земјоделците им даваат социјална помош за да опстанат, а не им даваме пари за да се развива и зголемува производството. Денес ние имаме цени кои што се пониски од 2005-2004 година. Грозјето 2005 година или 2004 година беше 15, 16 денари. Сега е 8 денари, 2,5 денари субвенција е. Тоа не им помага на земјоделците, ниту ја подобрува нивната економска состојба. Благодарам.

Трајко Вељаноски: Благодарам.

Госпоѓа Авировиќ Владанка има контра реплика, повелете.

Владанка Авировиќ:  Јас знам дека вие сте предодредени на политиканство почитуван колега, ама изгледа дека не се движите ни по пазарите. Колку е кило палтиџан или кило краставици или пиперки? Се ќе ви биде јасно. Вие  политикански јас со бројки. Во 2010 година индексот на земјоделско производство во однос на 2000 година е 117, додека во 2006 година во однос на 2000 бил само 103. Значи постојано расте земјделското производство. Производството на тутун во 2006 година во однос на 2010 година, имаме зголемување од 25 на 30 илјади тони. Кај сончогледот од 6 до 7 илјади тони, кај доматитите од 142 на 168 илјади тони. Кај јаболката од 96 на 126 на илјада тони, кај кравјото млеко од 235 на 347 милиони литри. Извозот во однос на 2006 година е 41% зголемен. Учеството на храна во извозот, она што е најбитно што не го знаете е за 49% зголемено. Самите бројки ве негираат немојте политикански да зборувате. Да зборуваме со реални показатели, тоа е најбитно. 

Трајко Вељаноски: Благодарам.

Збор има господинот Миле Пачемски, повелете.

Миле Пачемски: Благодарам почитуван претседателе.

Почитуван минстер за финансии, почитувани колеги пратеници,

Носењето на ребалнсот на буџетот е сосема нормална демократка појава во секоја држава, тоа не е прв пат да се прави кај нас, се прави во различни временски периоси, но сепак тоа е во склпо на   демократијата. Она што сакам да го потенцирам во моментот е тоа дека главната причина за носење на ребаланс на буџетот за 2012 тоа е кризата во Европа. Тоа значи економска криза во Европа, тоа е должничка криза во Европа. Таа е главната причина за да носиме ние нов ребалнс на буџетот.

Колеги пратеници, добро знаете дека во Република Македонија има пазарна економија што значи дека таа е отворена спрема странство. 64% од целокупната трговија со земјите од Европска унија ја прави да биде вумерабилна во поглед на нејзината трговија. Ако во земјите на Европска унија има официјален податок дека имаме 4 земји кои што се во рецесија и податокот дека уште десет земји членки на Европска унија дека ќе бидат во рецесија во најскоро време. Тоа се вкупно 14 земји, сосема е логички дека во тие земји имаме намалена економска активност, имаме намалена работа на фирмите, а со тоа и намелена побарувачка на репроматеријалите кои што доаѓаат од разни земји, тука е и Република Македонија. Знаеме дека од Република Македонија се извезуваат пред се металите кои што учествуваат со голема стапка во приходите на буџетот. Ако во Европа немаме добра економска активност, овде имаме многу помала побараувачка и тука настануваат проблемите во државата, односно ќе имаме нормално помали приходи во самиот буџет. Да ве потсетам дека кога се носеше буџетот за 2012 година, тој се носеше минатата година 2011 година во месеците август и септември, тогаш се креираше.  Во тоа време во првата половина на 2011 година имавме добри економски показатели. Во таа прва половина од 2011 година растот на економијата беше 5,2%. Тоа навистина е еден одличен раст и тоа ми даде оптимизам дека и во идната година и покрај тоа што се најавуваше дека ќе има криза, дека можеме да направиме еден добар економски раст кој што беше предвиден на 4,5%. Меѓутоа, кризата беше поголема во Европа од таа што ја очекувавме. Така што во првите три месеци од годината покажаа дека приходите во буџетот се намелени за 9% и тоа беше првиот аларм што моравме нормално како Влада, како парламентарно мнозинство да преминеме кон ребаланс на буџетот. 

Колеги пратеници, ние велиме дека постои  сепак надеж за оптомизам, дека во втората половина на 2012 година состојбите ќе бидат малку подобри. На што се должи тој оптимизам. Знаеме дека пред неколку дена имаше состанок на земјите членки на Г-8, тоа е најразвиените земји во светот. На тој состанок главното прашање беше, како да се справат тие водечки економски сили во земјата со економијата, како да се справат со кризата во економијата? На тој состанок имаше два концепта. Едниот концепт го заговараше американскиот претседател Барак Обама на кој што подоцна му се придружи и новиот француски претседател Олан кои што заговараа, со кризата ќе се бориме со поголемо трошење, поголема потрошувачка и со зголемена економска активност. Наспроти овој концепт имаше концепт од германската канцеларка Ангела Меркел која што неколку месеци наназад, промовира концепт, справување со економската криза во штедењето. Значи, штедење и помала економска активност. 

Колеги пратеници, во овие полемики на овие 8 најразвиени земји во светот преовдлада оној концепт што вели дека во иднина со кризата ќе се справуваме со поголема економска активнсот и со поголема потрошувачка. Тоа е добар знак за нашата економија дека повторно ќе имаме побарувања од земјите членки на Европска унија за нашите суровини кои што таму ги извезуваме.

Друг момент кој што исто така ни влева наде, или прави оптимизам за втората половина од 2012 година, тоа е дека полека цената на нафтат се стабилизира. Знаеме дека имавме големи шокови, сега полека таа цена паѓа и тоа ни влева еден дополнителен оптимизам.

Во поглед на буџетот, колеги  тоа сите веќе го знаеме имаме кратење за 5% од буџетот, тоа се накаде околу 120 милиони евра. така што најголем дел од кратењата се во поглед на капиталните инвестиции кои што ќе бидат  помали за 20% во однос на она што беше предвидено за  2012 гидина. Но сепак, тие капитални инвестиции ќе бидат поголеми од оние што беа во 2011 година за цели 20. Останува да имаме добар разумен буџетски дефицит од 2,5%, тоа е меѓу најмалите буџетски дефицити во Европа. Тоа значи дека ќе имаме контролирана потрошувачка и нема многу да се залетуваме. Инфлацијата останува на онаа зацртана граница од 2,8% на годишно ниво. Вака се оценува буџетот, колеги пратеници ни дава гаранција дека ќе имаме и понатаму најмалку во оваа 2012 година ќе имаме макроекономска стабилност и дека ќе имаме стабилен курс на денарот во однос на еврото.

Колеги пратеници, на кој начин се справуваат земјите во Европа со таквата криза? во едни земји се зголемија даноците, се покачи пред се Данокот на додадена вредност. Знаеме дека тој кај нас изнесува 18%, во другите некаде 20%, некаде 22%. Меѓутоа сега со кризата го покачија на 25%. Во некои земји дојде до намалување на платите. Најнов пример е во Република Србија каде што пред неколку недели се намалија платите на здравствените работници за 10%. Друг начин како да се справуваат земјите со кризата е отпуштање од работа, пропаѓање на фирмите, намалување на активноста и отпуштање од работа. исто така земјите во Европска унија имаат сериозен проблем со полнењето н а пензиските фондови. Така што овој проблем го решаваат со  покачување на старосната граница за одење во пензија. Најдобар пример е Германија  каде што таа се покачи на 66 години за користење право на старосна пензија. Ние, односно Владата на Република Македонија и ние како подржувачи на оваа  Влада имаме сосема друг концепт. Тој концепт вели дека буџетот мора да има социјална компонента а тоа значи дека платите мора да бидат исплатувани редовно, нема да се намалуваат платите. Втората работа е, нема да се намалуваат пензиите и ќе има сосема доволно пари за социјалните трошоци. Од друга страна пак самите капитални инвестиции кои ќе бидат поголеми за 20% во однос на 2011 година не даваат надеж дека сепак, буџетот во одредена граница ќе има една развојна компонента. Сето ова колеги пратеници е овозможено од еден податок кој што ние постојано го спомнуваме, колегите од опозицијата стално го негираат, меѓутоа, тоа е реалност, тоа е факт дека Република Македонија спаѓа во групата на земји кои што се ниско задолжени. Значи, имаат мал јавен долг. Кај  мене е еден список, една табела која што е издадена од ММФ во кое што се наброени 40 земји во Европа каков е долгот на тие земји. Според овој долг кој  е изразен во проценти од бруто домашниот производ, Република Македонија се наоѓа на 4-то место. пред неа подобро стојат само Естонија, Бугарија  и Луксенбург. Јавниот долг на Република Македонија во 2011 година бил 26,3%. За мене беше изненадување кога видов дека сите економии во Европа вклучувајќи ја  и Германија и Франција имаат огромни долгови. На пример Германија има долг 82,6% од нејзиниот бруто домашниот производ. Сега замислете колку е нејзиниот бруто домашниот производ и колку е тој  долг 82%. Или пак Франција која има долг 86,8%, да не зборувам и за Грција, за неа веќе добро е позната работата, Грција има долг вкупно од 165,6% од бруто домашниот производ. Не се многу подобри ниту Италија, ниту Португалија, нити Ирска, ниту другите познати европски држави. Така што ова ни влева оптимизам дека Македонија сепак, не е задолжена земја  и дека имаме простор да се задолжуваме  и за изградба на автопатишта, и за реконструкција на јавните здравствени установи и за опрема и за изградба на социјални станови итн., па ако сакате и за исплата на пензии, и на плати итн. Значи, имаме големо поле за задолжување. А сето ова колеги пратеници, да ве потсетам е овозможено затоа што во тие нормални економски услови во кои што работевте 2007-2008 година дојде до предвремено отплаќање на долгивите на Република Македонија спрема ММФ и спрема Парискиот клуб. тоа беа околу 300 милиони евра кои што ние предвремено ги вративме и со тоа станавме уште помалку задолжена змеја. Така што после кога кризата веќе  следуваше, ние имамве простор и да се задолжиме.

Колеги пратеници, во мојата дискусија би  се задржал на два ресора, а тоа е ресорот здравство и ресорот на труд и социјална политика. во ресорот здравство имаме кратење на средства во буџетот за здравство од 3,5%, или изразено во евра, во пари, тоа се 2,8 милиони евра. ќе кажеме дали е тоа големо кратење, или не е големо кратење. Мислам дека не е некое големо кратење затоа што во другите министерства има поголемо кратење. На пример во Министерството за финансии има 35% кратење од буџетот, од идниот буџет. Во Министерството за информатичко општество и администрација има 26,5% кратење од нивниот буџет. Во Министерството за  транспорт и врски 195. Во Министерството за економија 14,5%, во Министерството за надворешни работи 13,7%. Значи во ресорот здравство имаме кратење само од 3,5%. Тоа ни кажува дека и тоа е доказ дека Владата не остапува од реформите во здравствениот систем, не отсапува ниту од реконструкција на јавните здравствени установи, опремата итн.

Инаку, колеги пратеници, буџетот на Министерството за  здравство за 2012 година ќе изнесува 77 милиони евра. Зборувам во евра затоа што мислам дека посватливо е за самит граѓани со какви буџети располагаат тие министеерства. Значи буџетот на Министерството за здравство за 2012 година со ребалансот изнесува 77 милиони евра. дали е тоа многу, дали е малку сигурно никој не може да каже ако направи една споредба, а таа споредба вели вака, на овој лист кај мене имам какви биле буџетите на сите министерства наназад 10 години. И еве сега во 2005 година буџетот на Министерството за здравство во 2005 година  бил 7 милиони евра. Рековме дека оваа година е 77 милиони евра. значи, сметајте 11 пати поголем буџет имаме сега за 2012 година во однос на оној штѕо бил во 2005 година. И ќе речам повторно парите во здравството никогаш не се доволни и  секогаш ќе мањкаат. Од други страна колеги пратеници иако  рековме дека се крати во буџетот за здравство, сепак ако го споредиме буџетот за здравство во 2011 година и овој сега со ребалансот ќе видиме дека имаме точно покачување на тој буџет од 76%, или во бројки изразено 34 милиони евра  ќе имаме поголем буџет оваа година 2012 во однос на минататаг одина 2011 година. за волја на вистината тука треба да се спомне дека овде спаѓаат оние 30 милиони евра кои што отпаѓаат на проектот за целосно здравствено осигурување на пациентите. Мора  да спомнеме дека во буџетот на здравство се кратат некои ставки од превентивните програми, некои ставки од куративната здравствена заштита. Меѓутоа како и да е, тие кратења не се толку големи за да дојде дио нарушување на тие веќе зацртани програми од Министерството за здравство. Тоа значи дека колеги пратеници и во иднина ние ќе имаме стабилно снабдување на пациентите  со инсулин. Само по таа метода, по тој модел на снабдување имаме годишни заштеди од 1 до 1,5 милиони  евра. Нема да бидат доведени во прашања ниту редовните вакцинации, односно имунизацијата, нема да бидат доведени во праашње и бројките кои што сме ги започнале и  кои се во тек, а тоа е реконструкција на јавните здравствени установи, да сонува дека тој број се одвива во три фази. Првата фаза е во тек, почна во месец февруари 2010 година, ќе заврши 2012 година, значи три  години и три месеци е сосема доволен период за да се реконструираат 19 болници, јавните здравствени установи и плус да се изгради една нова болница, а тоа е болницата за белодробни заболувања за дца во Козле.

Колеги пратеници исто така би го спомнал проектот здравство и Фондот за здравствено осигурување каде што повторно имаме кратење, меѓутоа тоа кратење е 2,4%, или изразено во пари околу 8,8 милиони евра, бидејќи буџетот на Фондот за здравствено осигурување е доста голем околу 368 милиони евра, значи ова кратење сепак нема да се одрази на бројките што ги следува, овој фонд, оваа институција така што сега во 2012 година ние би имале буџет 360 милиони евра, буџет на Фондот за здравствено осигурување. и повторно ќе кажам дека овој буџет во 2012 и со ребалансот иако има  кратење е поголем од оној што беше во 2011 година, поголем за 1,2 милиони евра. Има интересни работи во  поглед на структурата на полндењето на буџетот на Фондот за здравствено осигурување. Колеги пратеници, ако ја погледате структурата на Фондот за здравствено осигурување како се полни тој буџет, ќе видите дека 80% од буџетот на Фондот за здравствено осигурување се полни со плаќање на здравствени придонеси. Додека другите 20% се трансфери од централната власт, или со други зборови 282 милиони евра се полни буџетот преку придонеси за здравство, додека другите 67 до 70 милиони евра се полни преку трансфери од други нивоа на власта. 

Еден  друг момент кој што е многу интересен. И во 2005 година и во 2006 година имавме исто така полнење на буџетот за Фондот за здравствено осигурување само 80%. Но, тогаш придонесот за здравство беше 9,2%, а сега имаме 7,3%. Значи и покрај тоа што имаме намалени придонеси за здравство, повторно  буџетот за здравство  се полни 80% преку овие придонеси. Тоа значи дека пред 2006 година многу фирми давале плата на вработените, меѓутоа само давале нето плата, не плаќале придонеси за здравство, ниту плаќале придонеси за пензиско и инвалидско осигурување. тоа значи колеги  пратеници, проектите кои беа покренати од  Фондот за здравствено осигурување ќе продолжат и понатаму, а тоа е зголемените плати на здравствените работници во просек за 25%, покачени капитации на матичните лекари од 45 на 50 денари по пациент. 
(По паузата)

Светлана Јакимовска: Продолжуваме со работа.

Има збор господинот Ромео Тренов, повелете.

Ромео Тренов: Благодарам. 

После 11 дена расправа на Комисијата за финансирање и буџет и после интерпелацијата поднесена од опозицијата за работата на министерот за финансии господинот Зоран Ставрески, конечно и ребалансот на буџетот дојде на пленарна седница.

Интерпелацијата главно беше искористена за навреди кон самиот министер, членовите на Владата, како и членовите на Парламентот од парламентарното мнозинство. На ист начин продолжи и понатамошната дебата од страна на опозицијата и наместо да се користат бројки и аргументи, опозицијата реши силно со навреди да ги нападне и министерот за финансии и членовите на владеачкото мнозинство во Парламентот. Некои ставови беа искажани многу остро и не соодветствуваа со реалноста за економските движења во Република Македонија, опкружувањето и Европската унија, а особено состојбите во евро зоната.

Кон крајот на 2011 и почетокот на 2012 година беше доведен во прашање опстанокот на еврото како валута. Таквите работи се променија после изборите во Грција кога реториката на европските политичари беше променета кон грчките политичари и им беше порачано дека попрво Грција ќе излезе од евро зоната отколку да се случи еврото да пропадне како валута. Таквите информации или изјави на челниците на Европската унија беа ценовно осетливи на европските берзи и го стабилизираа еврото во однос на доларот, на светските берзи. Тоа се стабилизира во некоја рамка и шпекулациите дека еврото ќе пропадне сега веќе се надминати. Овој ребаланс на буџетот е реакција на Владата на Република Македонија предизвикана од тековите во севкупната европска економија што има негативни импликации по нашата земја. Имено според ЕУРОСТАТ четири земји во Европа веќе се влезени во рецесија, а 10 други земји имаат негативна стапка на економски раст. Како резултат на тоа невработеноста во некои европски земји енормно расте. Имајќи предвид дека Европската унија е главен трговски и економски партнер на Македонија, ваквите текови во Европската унија имаат дирекни импликации и врз нашата економија. Од тие причини неопходно е да се преземат чекори со кои ќе се консолидираат односно избалансираат расходите во однос на приходите во Буџетот на Република Македонија.

Со овој ребаланс на буџетот се нуди стабилност на македонскиот финансиски систем и македонската економија воопшто и гарантира стабилен курс на денарот во однос на еврото. Со овој ребаланс на буџетот се нуди редовна исплата на платите, пензиите, социјалните пакети, за разлика од периодот 2002-2006 година. Се разбира, се нуди и исплата на сите обврски на македонската Влада кон стопанските субјекти. Со овој ребаланс на буџетот се нуди дисциплинарна фискална политика, задржувајќи го буџетскиот дефицит на 2,5%, а инфлацијата на ниво од 2,8%.

Со ребаланс на буџетот за 2012 година се предвидени капитални расходи во износ од 21.535.000.000 денари и истите се намалени за 5.473.000.000 денари, што изнесува само 4,6% од Буџетот. Меѓутоа, и покрај тоа намалување тоа е за 21% повисоко отколку во 2011 година. Во овие рамки предвидено е намалување на средствата кај проектите кои забавено се реализираат, исто така скратени се средствата кај проекти кај кои нема значително да влијае врз нивната реализација во текот на 2012 година.

Во текот на 2012 година, веќе започнатите капитални проекти ќе продолжат со своја реализација како инвестиции во патната и железничката инфраструктура, како и во енергетската и комуналната инфраструктура, образовниот и здравствениот систем.

Во 2012 година ќе отпочне реализацијата на проектот за изградба на Коридорот 10 на делницата помеѓу Демир Капија и Смоквица. Со тоа ќе се комплетира главната оска од Коридорот 10.

Исто така во 2012 година редовно и тековно ќе се одржува постојбата железничка инфраструктура, обезбедени се средства од ЕБРД за подобрување на железничката пруга на Коридорот 10.

Имајќи предвид дека овој ребаланс на буџетот не предвидува никакво намалување на средствата за субвенции во земјоделството, со задоволство може да се констатира дека развојната компонента на субвенциите и натаму ќе биде задржана, дури може да се каже дека ќе биде подигната и на повисоко ниво. Во прилог на оваа моја констатација оди и фактот дека средствата за земјоделство се зголемени за цели 15 милиони евра. Претходната Влада предводена од неколку премиери на СДСМ и неколку министри за земјоделие на кои никој земјоделец не се сеќава, впрочем земјоделците во тоа време не ни знаеја каде се наоѓаат подрачните единици на Министерствата за земјоделство, шумарство и водостопанство по градовите, воопшто не мислеше на земјоделците ниту пак ги имаше ставено на било кој дел од Буџетот. Тие просто беа заборавени. Ваквото конструктивно однесување на Владата кога се во прашање земјоделците и земјоделството во целина покажува дека Владата силно и енергично работи на подобрување на општите состојби во македонскиот аграр. Претходната Влада инвестираше само 5 милиони евра за четири години. Никој во Владата на Република Македонија, ниту еден член на Владата, ниту еден пратеник во Собранието, ниту пак функционер на ВМРО-ДПМНЕ и коалицијата ни кажува дека состојбите во македонскиот аграр се совршени. Тоа го знаат сите и не мора да се биде некој експерт по земјоделие за тоа да се каже, имајќи предвид дека земјоделството зависи исклучиво од пазарната економија односно цените на земјоделските производи на берзите. Меѓутоа, во последните години македонското земјоделие доживеа значителен раст и покрај сите проблеми. Цените на сите земјоделски производи се зголемија. Тоа најлесно може да се илустрира ако се има предвид дека цената на тутунот во 2006 година беше околу 60 денари. Во најлошата откупна сезона откако ВМРО-ДПМНЕ е на власт, тоа е 2010 година, беше за повеќе од двојно подобра цената, а за 2009 реколта некаде достигна до 190 денари просечна откупна цена. На тоа ако се додаде и едно евро субвенции, тутунот доби една солидна цена. Ако ги прашавте земјоделците во 2005 година дека ќе се случи таквно нешто, тие тоа го споредуваат со научна фантастика.

Што се однесува до градинарството кое има најдобри услови за развој во Република Македонија, можам да кажам дека во 2010 година цените на градинарските производи беа најдобри од осамостојувањето па наваму. Истиот тренд требаше да се задржи и во 2011 година, меѓутоа шпекулациите со ешерихија коли доведоа до колапс на градинарството и во Република Македонија, меѓутоа и во Европската унија и во цел свет. Јас тврдам дека тоа беше шпекулација со ешерихија коли и претпоставувам дека беше намерно предизвикана за да падне цената на градинарските производи во цел свет. Во такви услови Владата на Република Македонија презема, иако во тешка година, мерки за обештетување на земјоделците за ешерихија коли и тоа на два пати, еднаш во јули и еднаш во септември месец во вкупен износ од 4,5 милиони евра, речиси исто колку што за 4 години одвои Владата на СДСМ за земјоделците.

Почитувани колеги, ова е правата Влада која вистински почна да се занимава со проблемите во македонскиот аграр. Иако состојбите во нашето земјоделие и понатаму не се совршени, но сепак истите одат во нагорна линија. Неколку пати во дискусијата по ребаланс на буџетот и на пленарната седница и на Комисијата беше кажано дека увозот на земјоделски производи е двојно зголемен за разлика од периодот кога СДСМ бил на власт. Тоа е чисто замена на тези. Не се работи за увоз на земјоделски производи туку увоз на храна и прехранбени производи, а извозот е зголемен. Значи тоа е чисто замена на тези врз која се темели целата теза дека земјоделието во Република Македонија оди во надолна линија.

Почнувајќи од 2006 година наваму Владата на Република Македонија презеде низа мерки со кои на земјоделците им обезбеди да набават земјоделска механизација и машини по двојно пониски цени. Тоа се обезбеди преку програмата за рурален развој која популарно земјоделците меѓу себе ја викаат 50:50.

Во изминатата година значително е зголемен интересот за ИПАРД програмата. Понатаму Владата презеде и други мерки за подобрување на состојбите во македонското земјоделие и на самите земјоделци, како на пример со донесувањето односно измената на Законот за пензиско и инвалидско осигурување на земјоделците со кои средствата за таквото осигурување од 6 илјаде беше намалено на околу 1600 до 1800 денари во зависност од капацитетот на земјоделското стопанство. Поради ваквите мерки на Владата на Република Македонија 34 илјади земјоделци само во 2011 година се самовработија по тој основ. Тие 34 илјади луѓе за само 1600 до 1800 денари имаат здравствено осигурување и им  тече стаж. Тоа во време на СДСМ беше незамисливо. Што е многу интересно, јас доаѓам од регион каде земјоделците најмногу ја искористија таа мерка. Со задоволство можам да констатирам дека и со овој ребаланс на буџетот се подобрува развојот на македонскиот аграр и се обезбедуваат низа услови со кои земјоделците и натаму ќе користат голем број бенефиции од државата.

Почитувани колеги, оваа Влада покажа дека знае како да работи со народните пари, дека има кредибилитет да преземеме чекори кои се неопходни во даден момент. Ако се погледнат резултатите од 2006 година наваму, слободно може да се констатира дека состојбите во македонската економија и во целиот финансиски систем во нашата земја се подобрени. Имено највисоката стапка на раст на БДП на годишно ниво е забележана во 2007 година во висина од 6,1%.

Во период од 2007 до 2010 година и покрај светската економска криза остварена е просечна стапка на раст од 3,4%, а во периодот од 2002 до 2005 година, во нормални светски финансиски услови или поточно кажано во поволни услови за развој на економијата забележана е просечна стапка на раст на економијата само 3,2%. Стапката на раст во индустријата од 2003 до 2006 година изнесува само 3,8%, во периодот од 2007 до 2011 година без 2009 и 2010 година кои беа најтешки години во светот, стапката на раст во индустриското производство изнесува 6,9%. Ако се земе предвид дека највисокиот раст на индустриското производство во периодот од 2003 до 2011 година е остварен во 2007 година, пред светската економска криза, изнесува 12,6%. Може лесно да се констатира дека Владата на Република Македонија со преземените чекори за подобрување на бизнис климата директно влијаеше врз стапката на раст на македонската индустрија. Тоа  се случуваше пред светската економска криза. Откако таа помина и македонската економија почна да закрепнува и стапката на раст во индустријата достигна високи 15%. Тоа се случи во првата половина од 2011 година.

Со доаѓањето на европската должничка криза таа криза имаше влијание врз нашата економија и стапката на раст падна во втората половина, меѓутоа таа сепак е висока и изнесува високи 5,8% и сметам дека таа стапка односно тој процент ќе беше многу повисок.

Што се однесува до државните резерви може да се констатира дека растот на државните резерви во период од 2007 до 2011 година е зголемен за 730 милиони евра што ја побива тезата на опозицијата дека Владата ги троши парите расипнички и недомаќински. Значи со овој  факт конечно таквата теза се побива. Што е многу интересно во 2009 година кога светската економска криза беше најсилна, државните резерви на Република Македонија беа зголемени за повеќе од 100 милиони евра.

Што се однесува до извозот на стоки кон странство од Македонија во периодот од 2007 до 2011 година, споредено со периодот од 2003 до 2006 година кога имаше нормални услови за трговија во светот, зголемено е за цели 110% односно 6,1 милијарда евра во периодот на СДСМ, наспроти 12,1 милијарда евра во период кога ВМРО-ДПМНЕ ја води Република Македонија. Највисок годипен раст на извозот е остварен 2007 и 2010 година, околу 30%, а годишниот раст во 2010 година изнесува 27%. Извозот во 2011 година изнесува 3,2 милијарди евра, што претставува 43,5% од БДП проектиран за 2011 година.

Што се однесува до процентот на невработеност, тој е намален од 38% на 31% и во реалниот сектор вработени се 80 илјади работници.

На крајот би сакал да кажам зошто го градиме Скопје. Се правите сите дека не ви е јасно а јас ќе ви кажам зошто. Го градиме затоа што кога во 2005 година вие бевте на власт немаше Скопје 2014. На пример ќе дојде некој Германец на еден никаков аеродром, со никаков автобус таму, ќе дојде на плоштад, а не знае што е тоа, се чуди. Од таму, ако на пример игра неговата репрезентација, оди на стадион. Посмешен стадион во Европа нема посмешен. Затоа го градиме Скопје, затоа што ако дојде тој Германец во 2012 година ќе дојде на нормален аеродром како што ги има во Европа и светот, од таму со добар автобус ќе дојде на убав плоштад. Од таму ќе отиде на убав стадион како што има во Манчестер, Лондон итн. Затоа го градиме Скопје за кога ќе дојде некој од Европа да каже таму живеат нормални луѓе, не живеат дивјаци како што беше во 2005 година.

Колеги, знам дека вие сте опозиција и знам дека вашите ставови мора да бидат дијаметрално спротивни со ставовите на Владата на Република Македонија, но сепак длабоко во себе знаете дека ова е навремена и соодветна реакција на Владата на Република Македонија со што се прави баланс во македонската економија. Ова е вистинска реакција во вистинско време.

Светлана Јакимовска: Благодарам.

Реплика има госпоѓа Цветанка Иванова, повелете.

Цветанка Иванова: Благодарам  госпоѓо потпретседател,

Навистина јас се чудам на мојот колега Ромео Тренов и восхитот заради вложувањата кои што ги  направила Владата во аеродромот, во незнам што.

Точно е дека  првиот впечаток на странците кои доаѓаат се стекнува уште на  првата  точка кога ќе влезе во нашата држава. Дали тоа е на аеродром ако патува со авион, дали тоа е на граничен премин ако патува  со кола или со  друго друмско превозно средство, меѓутоа вие не можете да го задржите само првииот впечеток ако после останатите впечатоци се  поразителни, а поразителни се. Не мое тој странец да го држи првиот  впечаток од убавиот аеродром ако дојде во  Скопје, а особено во градовите од внатрешноста виде дека половина луѓе се иселени затоа што немат средства за егзистенција, луѓе  питачат, луѓе чепкаат по комтејнери. Тогаш веќе првиот впечаток отпаѓа, оди во заборав. Првиот впечаток исто така  отпаѓа, оној убав впечаток  ако се  упати накај  Струмица и Ново Село, од кадешто доаѓаме ние како пратеници и кога е го види оној историски пат од калдрма, кој што веќе и не се познава и нема обележје затоа што го нема  и ќе се чуди дали ова е културно историски споменик, дали ние го зачувуваме  да го покажуваме  каков изгледал патот во времето на Евлија Челебија, или пак навистина е немоќна државата да изгради 12 км. обичен пат, не зборувам за звтопат обичен пат кој патем да потенцирам дека овој пат  спојува  две држави, па и три ако сакате.

Следната   работа. Дали ќе го држи впечатокот странецот од убавиот аеродром и убавите двокатни автобуси ако види дека цело поле во овој момент е поплавено од поројните дождови, а пратениците на ВМРО ДПМНЕ ни на Буџетот, ни на  ребалансот на буџетот особено оние  кои што се  од Изборна единица 4 од Струмичката околија плаќаа за ангажирање на средства за  чистење на каналите. Сега нашите земјоделци наместо да обработуваат земјоделско земјиште и раноградинарски производи нека садат ориз, ама не знам да не  е касно.

И следна работа. Впечатоците мора да ги задржите ако сакате да создадете од првиот момент кога  ќе стапнат до последниот. Но тоа не го правите и затоа поразителна е состојбата.

Светлана Јакимовска: Благодарам . 

Контра реплика  има господинот Ромео Тренов, повелете.

Ромео Тренов: Благодарам  потпретседателке,

Почитувана колешке Иванова.

Ако не е убаво да се прави тогаш ни Заев немаше да го прави плоштадот, меѓутоа го направи иако тоа е  типичен комунистички плоштад од типот на Тирана  во 1957 година. Тоа е прво. 

Второ, што се однесува до патот од Струмица до Радовиш, ВМРО ДПМНЕ го започна и ќе го заврши. Тоа што  пропадна Маврово за 10 дена има нов тендер и патот ќе биде направен. Да точно 6 години ние сме на власт, меѓутоа од 1947 година  кога  Југословенската војска ги ослободи  германските затвореници, од тогаш нема ништо направено. Знаете зашто не партиципираа нашите, знаете како го слушавме нашиот дијалект,  вие не потекнувате од тој крај, само ан комунистички серии. Затоа и не ви го направија патот. Благодарам. 

Светлана Јакимовска: Благодарам.

За реплика е пријавена госпоѓа Билјана Казанџиска, повелете.

Билјана Казанџиска: Благодарам.

Колега Ромео Тренов  толку бевте  несериозни што и вашите колеги од средината гласно ви се смеја на контрарепликата на колешката Цветанка Иванова.

Колега Ромео од аеродромот  ќе ги возите туристите со нормални автобуси ќе поминете под нормалата триумфална капија за да го видите воинот на коњ, ќе им  ги покажете палмите на гостите, ама по пат  ќе видат и луѓето како се хранат од контејнери, ќе ги  видат луѓето како питачат и  со каква беда се соочуваат во нормалната држава во која живеат.

Колега Тренов, што има Ново Село и Струмица од сите овие милиони што оваа Влада ги потроши за сите овие според вас нормални работи што се случуваат во Скопје. Колега Тренов, Македонија не живее само во Скопје, Македонија живее и во Штип и во Ново Село и во Струмица. Кажете колега Тренов кој амандман вие како  пратеник кој доаѓате од Ново Село го подржавте и што направивте вие за луѓето што ве гласале во Ново Село. Како ќе се вратите, како ќе им кажете каде отидоа овие 15 милијарди потрошени до сега од 2006  година до сега со овие мега буџети  што оваа Влада ги прави, а сега прави ребаланс за три месеци и што вие добивте што вие однесовте во Ново Село за да им се подобри животот на граѓаните од овој регион. Како можете вие да се гордеете со палми кои коштат 5 милиони, а министерот Ставрески не сакаше да даде  една палма за детска градинка во рурални средини. Вие велите дека тоа е многу убаво. Приземјете се, вратете се во местото од каде што доаѓате и погледнете луѓето како живеат, дали на тие луѓе им е важно дали ќе поминат низ Триумфалната капија и од оние нормални автобуси колку припаднаа на општината од која доаѓате, дали беа дадени на други општини, зошто немаше за Штип, Ново Село, Битола, Куманово и сите други општини. Зошто сите автобуси овде да завршат. Зарем граѓаните од нашите региони не плаќаат даноци, зарем овие граѓани немаат право да го користат тоа што тие го дотирале во државата, ги платиле даноците како и сите жители во Скопје. Затоа колега бидете малку пореален и малку повеќе водете сметка за регионот од кој  доаѓате, бидејќи сите таму ќе се вратиме, никој овде не останува. Благодарам.

Светлана Јакимовска: Благодарам . 

Контра реплика  има господинот Ромео Тренов, повелете.

Ромео Тренов: Благодарам  потпретседателке,

Колешке, мислев дека овој пат ќе се надминете и немаше да навредувате, меѓутоа некои работи не се менуваат. 

Сега да ви кажам што направила Владата на ВМРО ДПМНЕ за Ново Село: пат М-6 Сушица, тој е направен, го  отвараше Зоран Ставрески со градоначалникот кој е од СДСМ, кој мораше да го поканиме затоа што во таа општина се прави; спортска сала, мост во Ново Село, кој ќе паднеше но го направи Владата со заем од Светската банка; Р-605, реконструкција на на Р-605 од 3 км., понатаму реконструкција на М-6 локалниот пат до село Смоларе во должина од 4,5 км., игралиште во Борисово. Има и други проекти кои можат да се кажат, но не грижете се вие за нашиот регион, за нашиот регион се грижи ВМРО ДПМНЕ. Ако требаше да се остави на СДСМ да се грижи до сега тој регион ќе го немаше, како што го нема ни патот. Благодарам.

Светлана Јакимовска: Благодарам.

Има збор господинот Спасовски Оливер, повелете.

Оливер Спасовски: Благодарам.

Почитувани колеги пратеници, почитуван заменик министер, еве и денес разговараме за една многу значајна тема за граѓаните на Република Македонија, разговараме за буџетот, за финансии, она што живот значи за секој еден граѓанин во државата. овој ребаланс на буџетот, како што зборувавме и во периодот на комисиската расправа  покажува уште еднаш дека навистина е нарушен кредибилитетот и интегритетот и на министерот и на Владата на Република Македонија. Зошто ова го кажувам? Се заради тоа што имавме буџет за 2012 година кој ни три месеци ниту три месеци не можеше да додржи во проекциите и мораше да биде направен  ребаланс. Колегите од ВМРО ДПМНЕ не убедуваа дека тоа е добро да се согледаат проблемите и да направиме ребалнсот на буџетот се со цел да се направи заштита на економијата. Меѓутоа господине заменик министер вие направивте уште едно нешто кој го прави и во Европа и во светот, овој буџет кој што го предложивте ребалансиран, тој не можеше да ја издржи ниту собраниската расправа во Собранието за донесување на ребалансот на буџетот. Заради тоа што во текот на расправата, по завршување на расправата во Комисијата за финансирање и буџет, по разгледување на сите амандмани кои што ги предложи опозицијата и по вашата одлука да не прифатите ниту еден амандман со кој што ускративте можност да се реализира барем еден проект кој што преставува интерес на граѓаните, повторно го повлекувате и повторно го ребалнсирате со тоа што отприлика 1 милион евра кратите и ги пренасочувате за други потреби, пред за плати во администрацијата, за Фондот за пензиско инвалидско, Фондот за здравствено осигурување итн. а од каде се земаат овие финансиски средства. Дали се земаат таму каде што навистина нема потреба од толкави финансиски средства, а се помага на граѓаните или сосема спротивно се прави во Република Македонија. Оваа Влада на Никола Груевски нема кредибилитет заради тоа со овој ребаланс на буџетот и со сега дополнетиот ребаланс на буџетот, асполутно воопшто не крати од сопствената комоција. Не се крати од привилегии што ги имаат сите министри и премиерот, не се крати во промоцијата во смисла на купување на мебел и на друга опрема. Гледате додека сите во Република Македонија мислат и размислуваат како ќе можат да претераат од месец во месец со своето семејство оваа Влада, распишува тендери за купување на нови возила, па во даден момент се поништува веројатно заради тоа што не го добила фирмата која што требала да биде добитник за купување на овие возила. И тоа уште еднаш покажува за тендерска политика, за политика која што  се изразува само во проценти кои што треба одредени функционери треба да ги земат во своите џебови. На  тој начин да се врши силна репресија на граѓаните, да се спроведува режим и на тој начин одредена категорија на граѓани да се држат под контрола и токму заради тоа сметам дека и овој буџет и ваква буџетска политика, политика која што на почетокот не дава реални проценки за економскиот раст и  развој на Република Македонија намерно за да се прикаже дека имаме најдобра економска политика во Европа и можеби и во светот, за да потоа имаме буџет кој што не ви додржува три месеци, за да потоа ги корегират сите стапки на раст, за да потоа се радувате ако оваа македонска економија расте за 1% или можеби ако имаме негативен пад на растот на економијата, тогаш да бидете задоволни за тоа што ќе биде помал овој пад на економијата. Реков дека овие милион евра кои што повторно со дополнителниот буџет ги кратите, не ги кратите од комоцијата на министрите и Владата, туку ги кратите од капиталните инвестиции, од инвестициите кои што директно можат да ја помогнат економијата, од инвестициите кои што можат да помогнат директно за подобрување на животот на граѓаните на Република Македонија. Имате инвестиции кои што се во функција на развојот  директно на реалниот сектор,имате инвестиции кои што се во функција индиректно да помогнат во развојот на реалниот сектор и инвестиции кои што не помагаат никако на развојот. Оваа Влада на Никола Груевски и овој министер за финансии се определи за проекти кои што не помагаат никако на развојот на Република Македонија. Се определи за проекти кои што реков и на расправата  за интерпелацијата на министерот Ставрески дека со ваквите буџети се прави комплетна вмроизација и на буџетот и на проекциите и на Република Македонија воопшто со реализација на проекти кои што апсолутно не се продуктивни, проекти кои што не носат ништо добро за Република Македонија, проекти кои не можат да помогнат за животот на граѓаните на Република Македонија. Зошто? Заради тоа што Проектот „Скопје 2014“, финансирањето на многубројните проекти во рамките на овој проект, изградбата на музеи, изградба на триумфални капи, изградба на фонтани со воин на коњ, изградба на другиот споменик на воин  итн. златните коњи, Прометеј и се друго  што беше ставено се само проекти кои овозможуваат полесно криминализирање на пари, а не перење на пари, туку криминализирање на финансиските средства кои можат да ги одделат од буџетот на Република Македонија, односно кои ги земаат од грбот на граѓаните. Граѓаните со плаќањето на даноците во Република Македонија, со плаќањето казни во Република Македонија го полнат овој буџет, меѓутоа, не го полнат за да се лечат хирови на поединци во државата и да се спроведуваат партиски програми, да се финансираат партиски реклами, партиски телевизии во Република Македонија, туку напротив овој буџет го полнат со очекување дека конечно ќе се подобри инфраструктурата, ќе добијат пат, ќе добијат вода за пиење, ќе имаат канализација, ќе се работ на почиста животна средина. Каде се овие проекти, каде се овие ветувања кои што Груевски и сите министри во оваа Влада, како и сите пратеници кои седат во овој законодавен дом ги ветуваат пред граѓаните на Република Македонија. Мислам дека не е доволно да правите партиска програма која ќе ја промовирате кај граѓаните на Република Македонија како преродба, преродба проширена и надградена, како манифест и во сите три програми во сите три изборни циклуси да ги гледаме истите програми и решенија кои вие од ВМРО ДПМНЕ  ќе направите и изградите. Меѓутоа тоа паѓаше во времето кога се боревте за власт, во времето кога дојдевте на власт првата  година итн. Седма година како Никола Груевски е примиер на Република Македонија, седма како Ставрески е дел од економскиот тим за развој на Република Македонија, како човек кој го најавуваше економскиот бум во Република Македонија. Редно е, кога ве прашуваме за промашувањата во економската  политика да прашаме зошто овие проекти кои им ги ветувавте на граѓаните не започнавте да ги реализирате. Зошто очекувањата кои беа на граѓаните дека може нешто да се промени во оваа држава сосема ги рушите. Зошто дозволувате многу млади луѓе да не ја гледаат иднината во Република Македонија. зошто дозволувате и зошто работите против иднината на оваа држава и против иднината на нашите млади генерации. Заради тоа што мислам дека оваа Влада на Република Македонија се претвори во една холдинг компанија која работи исклучиво за профит на сопствените цели, за профит на гарнитуратата која е на власт икоја во покорност го држи овој народ, не само овие 7 години, туку заради овие погрешни политики кои што ги имате во делот на економијата овој народ ќе биде во покорност и жртва на вашата политика и многу подоцна во моментите кога ќе почнеме да ги отплаќаме кредитите со кои вие се задолжувате сега, кредити со кои не направивте енергетски објекти, кредити со кои не правите инфраструктура, кредити со кои не обезбедувата вода за пиење на секој граѓанин на Република Македонија, кредити со кое не отворате нови работни места, туку напротив кредити само за да можете да градите споменици, кредити за да ставате што е можно повеќе бетони во Скопје или што е можно повеќе бронза. Тоа не е покажување внимание и грижа за сопствените граѓани и не е совесно и одговорно работење  на една владеачка гарнитура. Затоа сметам дека постојано ќе ни се случува заради вашите промашувања, сега имаме и пад на реалното производство о.г., сигурно нема да имаме можност и со вака ребалансиран буџет еднаш пред поднерсувањето во Собранието и еднаш додека беше во Собранието, го ребалансирате дека ќе можеме до крајот на годината да издржиме и навистина не се нудат проекти и решенија кои можат директно или индиректно да помогнат на развојот на Република Македонија. Овде и во овој ребаланс не можам да ја разберам логиката дека се крати најмногу во делот на капиталните инвестиции. Прашувам зошто не се работи на проектите од енергетиката, дали изградбата на Чебрен и Галиште, која ја најавувате од 2006 година па наваму не може да најде место во ниту еден буџет на Република Македонија за да се започне со реализација. Дали сметате дека Македонија нема потреба од изградба на овие објекти, или одговорот е некаде на сосема друго место. Можеби одговорот лежи во процентите кои ги земате од увоз на скапа електрична енергија од надвор и заради тоа апсолутно ми пречи што во овие 7 години како сте на власт не направивте ништо за да покажете дека се грижите за иднината на Република Македонија, да покажете дека имате способност, имате знаење и капацитет да започнете да вложувате во енергетиката во Република Македонија. Доста ми е на мене, доста им е на граѓаните да го слушаме Ставрески повремено на два-три месеци како за некое време ќе започне изградбата на гасификацијата во Република Македонија. Седма година слушаме иста приказна, 7 година истиот состав напишан во сите партиски и владини програми, но никако не може да се започне со гасификација на Република Македонија. Единствено што се работи во делот на гасификацијата, тоа е на делење на моќта на одредени претпријатија, сега се формира некое ово претпријатие, тоа не може да биде ГА-МА, туку ќе биде некое ново претпријатие, таму се создаваат директорски места, места за членови на управен одбор, за да се вдомат одредени партиски луѓе и точка, ништо од тоа понатаму. До кога граѓанинот на Република Македонија ќе чека да има можност да има ефтин енергенс за затоплување, да се направат гасни централи, да вложиме навистина во овој сегмент во кој вложува сериозно развиениот свет. Тоа не е тешко, тоа може да се реализира заради тоа што се пкажа и во Куманово и во другие градови дека е можно да се гасифицираат овие градови, дека е можно да се работи во интерес на граѓаните, дека е можно да се направи се, за да се подобри овој дел од енергетиката. Меѓутоа, очигледно е што мене повеќе ми пречи дека ниту Груевски ниту Ставрески ниту било кој од ВМРО ДПМНЕ нема интерес да се вложува во едни вакви капацитети. За нив е побитно да имате поставени 4 златни коњи, панорамско тркало, не знам колку галии по Вардар итн., отколку да се реализираат овие проекти што значат живот за граѓаните на Република Македонија. И не само во овој сегмент, во сите сегменти во Република Македонија имаме само сегменти кои остануваат на хартија и само одговори од оваа говорница на Собранието и пред граѓаните дека ќе направиме нешто. Најбитниот дел од тоа е кога ќе прашате кога ќе се реализира, се вели ќе биде за некое време, неколку месеци, само што не сме започнале, ама тоа трае веќе 7 години. Прашувам кога ќе ги реализирате проектите од инфраструктурата, енергетиката, делот на социјалата, кога ќе инвестираме во Армијата, кога ќе го подобриме статусот на војниците во Република Македонија, кога ќе ги реализираме тие проекти што значат нивно подобрување на животот и тн. 
Исто така, не можам да разберам да не се вложува во патна инфраструктура. 6 години, доминантната година, 6 км., автопат во Република Македонија. Дали ова треба да биде капацитет на една гарнитура што е на власт, дали ова треба да биде капацитет на луѓе кои ветуваат подобар живот на граѓаните. Ве прашува како може граѓаните да имаат доверба, како може да очекуваат нешто ако 6 години реализирате еден дел од 6 км., автопат во Република Македонија. Овие луѓе очекуваат таму каде што има навистина потреба, таму каде што сите заедно констатиравме дека Источна Македонија има сериозен проблем со инфрастуктурата да се започне со реализација на добри проекти, да се започне со изградба на автопати и  модерни патишта, да се започне со реализација на проекти кои ќе значат подобрување на секој сегмент од животот во овој дел, па тогаш се надевам дека и господинот Ѓорчев кога спомна минатиот пат дека е среќен кога излегува од Скопје како гледа низ општина Илинден како никнувале погони до пат, а тоа го очекуваат и во Пробиштип, Штип, Кочани, Берово,Виница, Делчево, секаде каде што одеше во овие три изборни кампањи и ги лажеше луѓето дека ќе имаат подобар живот. Не е доволно сега да се излезе на говорница и да се кажува дека навистина има проблеми, ама ние ќе ги решиме. Тие очекуваат решавање на овие проблеми. Или можеби некој од ВМРО ДПМНЕ ќе излезе во третата иборна единица и ќе им рече на граѓаните дека добро се живее заради тоа што сега имате каде да се сликате во Скопје, ако сакате да дојдете, меѓутоа тие не може да дојдат. Дали имаме проекти во било кој дел на Република Македонија кои значат подобрување во овој сегмент во животот. Не можам да сфатам дека денес се разговара за зголемување на средствата на Министерство за труд и социјална политика. Точно е, има зголемување со ребалансот, но на што се однесуваат овие зголемувања - за покривање на финансиските дупки во Фондот за ПИОМ. Сериозо финансиски нестабилен фонд, Владата не мрда со прст да обезбеди една стабилност на овој фонд. Немојте да кажувате дека нешто се прави во овој сегмент, немојте да кажувате дека имате нови вработувања, а ги намалувате изворните приходи на Фондот за ПИОМ. Немојте да кажувате дека заради тоа што од 9 милијарди двојно зголемивте на 17,5  милијарди денари поддршка од Буџетот во Фондот и со тоа вие предизвикувате сериозна несигурност кај сегашните, меѓутоа, и кај идните пензионери во Република Македонија. Секој од нас, секој граѓанин на Република Македонија треба да знае дека благодарение на Груевски Ставрески и нивната политика секоја нивна пензија значи ново задолжување што треба да го враќаат нивните деца и внуци. Освен што направивте зголемување на цените на сите производи во Република Македонија заради амбиентот кој го креиравте, апсолутно нитшо не се направи за подобрување на животот. 

Исто така рековме и сега повторувам, навистина е неприфатливо ниту еден амандман од опозицијата кој што беше поднесен на овој ребаланс на буџетот не беше прифатен. Јас поднесов амандмани кои се однеусваа на изградба на фекална канализација, изградба на патишта не само за Кумаово, туку и за поширокиот регион, но оваа Влада не најде за потребно да направи ниту еден чекор напред за поместување кон овој сегмент и да покаже и докаже дека има храброст и желба да помогне на сите граѓани на Република Македонија. Благодарам. 

Светлана Јакимовска: Благодарам. 

За реплика е пријавен заменикот министер за финансии, повелете. 

Недим Рамизи: Само кратко би потенцирал во делот на проекциите кои од страна на Владата се опфатени со буџетот и предложениот ребаланс на буџетот, дека целокупно се во насока на трошење, предложени во насока на трошење за непродуктивни трошоци, а не за капитални проекти кои би допринеле во тој правец за равој на државата. Не се согласувам во тој правец дека е така конципиран ребалансот што се предлага, бидејќи концепцијата како што ние ја предлагаме во овој правец е нормално, без никакви проблеми да функционира целокупниот систем во Република Македонија, односно државата почнувајќи од страна, во правец на навремена исплата на плати и сите останати трошоци спрема вработените, понатаму за стабилно функционирање на фондовите почнувајќи од Фондот за ПИОМ и Фондот за здравствено осигурување, како што знаеме, стабилно функциионирање во тој дел со навремена исплата на сите оние обврски кои произлегуваат согласно законот за подмирување односно плаќање на нивните обврски. 

Кај капиталните инвестиции има кратење, како што и самите можете да се уверите, но треба да се признае дека со самото тоа намалување односно кратење во овој дел, сепак остануваат капиталните инвестиции повисоки во однос на капиталните инвестиици кои беа предвидени во изминатиот буџет се со единствена цел преку задржување на така висок процент за издвојување на капитални инветиции да се помогне во делот на реалниот сектор односно фирмите да учествуваат со изведување проекти кои се планирани во самиот тој буџет, со самото работење да издвојуваат средства и за своите вработени во фирмите. Благодарам. 

Светлана Јакимовска: Благодарам. 

Контра реплика има господинот Спасовски Оливер, повелете. 

Оливер Спасовски:  Благодарам. 

Господине заменик министер навистин не знам на што ги темелите вашите искажувања овде дека се работи за развоен буџет или буџет кој апсолутно не финансира непродуктивни проекти. Јас се согласувам и така мора да биде, во Македонија мора да има и плати и пензии, со тоа се согласувам. Меѓутоа, не може да има плати и пензии на сметка на капитални инвестиции, плати и пензии треба да се обезбедат, ама ќе си ги намалите привилегиите во Владата, нема да купувате 31 автомобил нов, кој ќе ве возат за сметка на платите и пензиите на граѓаните. Нема да купувате врби по 250 илјади евра што ги поставувате во Вардар, туку ќе овозможите да има развој и на крајот на краиштата ќе дозволите Тетово да има вода, а нема да градите споменици низ Скопје. Тоа апсолутно не предизвикува развој и тоа  ништо не се брани господине заменик министер. 

Светлана Јакимовска: Благодарам. 

За реплика е пријавен господинот Пишев Васил, повелете. 

Васил Пишев: Благодарам. 

Почитуван заменик министер за финансии, почитувани колеги пратеници, почитуван колега Оливер,  

Во секоја демократска држава постои буџет и ребаланс, но имате право да го критикувате ребалансот, затоа каков ребаланс да ви беше понуден на вас како опозиција, од вас ќе беше  неприфатлив. Тоа е стилот на секоја опозиција во секое демократско општество, само критика и критика, што подолго да се зборува и да се земе времето. Давате голема критика на проектот Скопје 2014. И порано ви кажав дали е тоа 2014, 2018 или 2020, тоа ќе се случеше колега. Покрај светската економска криза и длабоката рецесија во која тоне Европа, Владата на ВМРО ДПМНЕ и коалицијата, на чело со нашиот премиер Никола Груевски и вицепремиерот Зоран Ставрески најдоа храброст и доблест да вложат во капиталните инвестиции во самата држава, да го подигнат целото стопанство и да ја раздвижат целата економија. Зошто го зборувам тоа? Ако не беше тоа, ќе беше крај за Мкедонија, економија во колапс, пропаѓање на стопанството, затворње на фабрики, отпуштње од работа, социјални немири, мерки на штедење и што ли уште не, но тоа вие го посакувавте и не ви успеа. Зборуваме за Грција, гледаме во каква рецесија е. Еве, кажете вие и уште кој од вашата партија, еве, да појдеме во Бугарија, ќе појдеме во домаќинства, администрација, банки, стопанство и ќе видиме каква е разликата од Бугарија, која е држава членка на Европската унија и од Македонија, ќе видите дека овде е подобро отколку таму. 

За крај колеги пратеници, морам и тоа да го кажам и пред македонските граѓани, чест и гордост е на ВМРО ДПМНЕ што го имаме во своите редови господинот Зоран Ставрески, таков експрт, но за жал кај вас колеги од СДСМ у ште не можете да пронајдете таков експерт и во далечно време нема да пронајдете како него. Благодарам. 

Светлана Јакимовска: Благодарам. 

Контра реплика има госоподинот Спасовски Оливер, повелете. 

Оливер Спасовски: Господине Пишев, јас се согласувам дека има економска криза, ама таа не е од вчера, тоа е економска криа која трае со години и заради тоа Владата треба да се прилагоди на таа економска криза. Ако сакаме да му помогнеме на стопанството, ајде да ве прашам, дали подобро ќе се помогне на Гранит и Бетон доколку го градат патот Радовиш-Струмица и воедно граѓаните имаат подобар пат и сите бизисмени кои работат таму ќе имаат подобра инфраструктура или е подобро ако прават постаменти за споменици низ Скопје. Еве барам одговор од вас што мислите дека е подобро. Или да ве прашам друго, вие сте стопанственик, имате фирма, не ви оди добро работата, вие на сметка на отпуштање на работниците ќе си правите фонтани во дворот или ќе гледате да го зачувате производството и да ги оставите вработените на работа. Оваа еконмска политика која вашиот ценет Ставрески ја води, тој прави фонтани пред зградата, а сите умираат внатре во неа. Немојте да поддржувате такво нешто. 

Светлана Јакимовска: Благодарам. 

За реплика е пријавен господинот Трпковски Стевче, повелете. 

Стевче Трпковски: Ви благодарам потпретседателке.

Почитуван колега Спасовски знаете дека проекцијата на Буџетот на Република Македонија зависи од економската состојба во Европската унија порди што 60% од извозот од македонскиот извоз, е токму во државите на Европската унија. Некаде околу 30% од македонскиот извоз е во државите од поранешна Југославија, каде што пак економски, односно некаде околу 30% од извозот од земјите од поранешна Југославија чи што извоз е во земјите од Европската унија. Значи економиите и на државите од поранешна Југославија зависат од економијата од Европската унија. Економската состојба од Европската унија и околината е тешка и тоа резултира со намалување на извозот, поради што се намалуваат и приходите во буџетот. Но сепак и покрај ваквата лош економска состојба за поздравување е тоа што излезот од кризата нема да се префрли на плеќите на граѓаните и на стопанството, нема  да се зголемат даноците, нема да  има кратење на социјалните примања и ако во некои држави и во Европската унија тоа е случај. За поздравувње е тоа што и покрај кризата пензиите повторно ќе бидат поделени во првата недела од месецот што е сега  секако ќе се согласите редок случај, како и за поздравување е и тоа што нема да има кратење во земјоделието и субвенциите за оваа година се зголемени на 120 милиони евра. Ви благодарам. 

Светлана Јакимовска: Благодарам. 

Контра реплика господинот Спасовски Оливер, повелете. 
Оливер Спасовски: Благодарам. 

Почитуван колега, тој што ви ги даде податоците за извозот нека ви даде податоци и колкав е увозот во Република Македонија, компарирајте ги па после ќе правиме муабет.

Дали мислите дека ваква економска политика што ја води Ставрески и Груевски во која една потрошувачка кошница е 30 илјади во Република Македонија, а 53% од граѓаните земаат плата од 6 до 8 илјади, може да се смета дека е држава во која среќно живеат граѓаните, или држава во која можеме да преживееме. Мислев и се уште сакам да мислам така дека барем вие младите луѓе од ВМРО-ДПМНЕ ќе дадете поддршка за развојот на Република Македонија, ќе мислите за својата иднина и иднината на своите деца, а не да правиме политика која има разорна моќ и која со години наназат ќе назадува и кога ќе заминете од тука. Благодарам. 

Светлана Јакимовска: Благодарам. 

За реплика е пријавен господинот Диме Маџовски, повелете. 

Диме Маџовски: Благодарам.

Колега Спасовски, мојот дел од репликата се однесува на вашето обраќање кога зборувавте за изградбата на локални и регионални патишта, па во интерес на времето јас ќе говорам само за изградба на локалните и регионални патишта што се изградени во рамките на општините во град Скопје, бидејќи ако ги наведам сите проекти што се реализирани на ниво на држава ќе ми треба повеќе време. Во интерес на времето само ќе ве потсетам дека изминатите години во Република Македонија беа изградени над 300 км локални патишта и над 300 км регионални патишта.

Ќе прочитам само неколку патишта кои се изградени во рамките на скопските општини и тоа: Општина Бутел, локален пат с. Љуботен-Љубанци,    локален пат с. Љуботен, локален пат населено место Љуботински пат, локален пат с. Визбегово, поврзување меѓу Општина Бутел и Чучер Сандево некаде над 2,5 км., во Општина Гази Баба, локален пат населба Бутел с. Раштак, локален пат населба Јане Сандански с. Инџиково, локален пат с. Брњарци-Стајковци, локален пат Дрма-Идризово, потоа Синѓилиќ-Раштак. Понатаму Општина Кисела Вода регонален пат 302 Тефериќ, локален пат Китка, локален пат Драчевски итн. За ваше информирање ги има сите тие локални патишта и во списанието на град Скопје и ќе можете подетално да се информирате.

Да наведам и неколку успешни проекти во град Скопје: изграден Булеварот Илинден, Булеварот Свети Климент, довршен Булеварот Србија, изградени повеќе кружни текови, во тек се подготовките за изградба на подземно сообраќајно поврзување кое ќе почне од Македонски пошти до банките.

Почитуван колега Спасовски терминот ќе градиме се однесува за СДСМ, бидејќи ги замајувавте граѓаните на Република Македонија 10 години и ништо не изградивте. Ние градиме господине Спасовски.

Светлана Јакимовска: Благодарам. 

Контра реплика има господинот Оливер Спасовски, повелете.
Оливер Спасовски: Благодарам. 

Колега Маџовски тешко на таа Македонија и на тој народ што вие градите.

Утринава во весник читам Петре Латиновски се фали со истите улици, попладне Диме Маџовски од говорница се фали со истите улици. Кој ги правеше, Петре Латиновски или Ставревски, Владата на Груевски, или имате толку капацитет два пати да се фалите што ќе направите едно селско патче.

Ве прашувам кога ќе се пофалите со изградба на некој енергетски капацитет, кога ќе овозможите изградба на енергетски капацитет со што ќе обезбедите поевтина струја за граѓаните на Република Македонија, кога ќе направите автопат во Источна Македонија. Тоа се важните работи.

Светлана Јакимовска: Благодарам. 

За реплика е пријавен господинот Јордан Пачков, повелете. 

Јордан Пачков: Благодарам.

Демократски е да се излезе на говорница, да се кажуваат факти итн. Јас го разбирам вашиот стил на одговор на се она што го  прави Владата на Република Македонија. И јас така би се однесувал да сум опозиција. Но секогаш кога ќе дискутирам или реплицирам размислувам дали да го потенцирам тоа што го направила оваа Влада, а не го направила мојата влада.

Спомнавте дека Министерството за финансии троши огромни државни пари за мебел итн. и веднаш се потсетив кога одев во Охрид со едни прекрасни коњи лепицанери, па кабинетите беа украсувани со уметнички слики, купуван мебел, луксузни коли итн. Јас сега не можам да кажам се тоа што било одамна, но тогаш на власт беше СДСМ.

Еве конкретно да ја земеме Општина Куманово од каде доаѓаме ние двајца.

Владата на Република Македонија се откажува или го скратува Буџетот за капитални проекти итн. Утре има седница општинскиот совет во Куманово, ќе донесете предлог одлука за кратење на капитални инвестиции што господинот Зоран Дамјановски односно општинската власт ги предложи а нема да ги изведе, а со кои излеговте и во кампања на изборите. И тоа ќе биде. Значи, нема да се прави, или ќе се намалат средствата за правење на подземна сообраќајница, нема да се направи исто така подземна катна гаража. Потоа, општинската зграда нема да се прави, или ќе се намалат средствата и ќе се намалат средствата за регулација, односно реконструкција на речните корита во Куманово. Значи, кога дискутираме за нешто, тогаш треба да се ставиме во позиција дека кога се наоѓаме во тие корелации, во тие односи да водиме сметка на пример, што ние сме правеле, или што ќе правиме. Тоа се случува за такви превиди ако може така да се каже, многу лош збор избрав, тоа не го направила Владата без да процени дека ќе има ребаланс на буџетот и ќе се намалат средства од сите министерства. Земете кое министерство не е зафатено? Еве, и Министерството за здравство итн. Ама во Куманово реконструкција на болницата  уште трае. Значи, се реконструира. Куманово доби најсофистицирани медицински инструменти итн. Затоа мислам дека треба да бидеме малку коректни кога се напаѓаме, затоа што на некој начин оние кои слушаат можат најмеродавно да проценат кој е во право, а кој не е.

За реплика е пријавен господинот Диме Маџовски, повелете. 

Светлана Јакимовска: Благодарам. 

Контра реплика има господинот Оливер Спасовски, повелете.
Оливер Спасовски: Благодарам. 

Господине Пачков, се согласувам со вас дека доколку би биле опозиција ќе се однесувате слично, или можеби не, како јас што се однесувам. Вие бевте опозиција во Куманово, бевте опозиција како советник во Советот. Меѓутоа, имавте многу малку дискусии, бевте конструктивни заради тоа што се реализираат проекти таму. Ако имаше овде проекти што се реализираат и јас ќе седев мирен и ќе бидам конструктивен. Јас сега да ве прашам? Ајде кажете ми еден проект која што Владата на Груевски заедно со вас сечеа лента во Куманово? Кажете ми еден проект на кој вие заедно сечевте лента, или донесете една слика да ве видам со Груевски во Куманово. Нема таков проект господине Пачков. Инаку, да ви кажам, подземната кумановска гаража нема да се гради благодарение на Миле Јанакиески. Или за жал, на вашата немоќ што не можете да ја убедите да потпише една согласност да гради општината Куманово. Тоа се фактите кои што треба да ги истакнете пред македонските и пред кумановските граѓани. 

Светлана Јакимовска: Благодарам. 

За реплика е пријавена госпоѓа Косана Николиќ Мазнева, повелете.

Косана Николиќ Мазнева: Благодарам. 

Почитуван колега Спасовски, јас со внимание ја следев вашата дискусија. Мислам дека чисто од респект како колеги ќе ја следите и мојата реплика кон вас исто така со полно внимание. Зборувавте прилично општо, не зборувавте стручно. Сега ќе се обидам на таков ист начин, политички да ви одговорам. Меѓутоа, ќе зборувам малку и со јазикот на фактите. Кажавте дека македонската Влада, Министерството за финансии води негрижа за граѓаните. Кажавте дека се водат исклучително погрешни политики. Ќе ми дозволите да не се согласам со тоа заради тоа што граѓаните на Република Македонија не се согласуваат со вашите наоди. Имено, од денот откако стапи ВМРО-ДПМНЕ заедно со своите коалициони партнери на власт, значи од 2006 година до ден денешен се поминати 6 години. За овие 6 години почитуван колега Спасовски, имавме три извештаи од страна на Европската комисија кои што беа позитивни во делот за спроведувањето на реформите по сите основи со многу мали забелешки кои што според мое видување и според ваше видување интимно на страна беа прилично во одреден дел можеби и малку тенденциозни и ја знаеме причината за тоа и не би сакала на тоа да се навраќаме, заради тоа што тоа не е денешна тема на оваа собраниска седница. Ако видите реално колку проекти се реализирани во делот на здравството, она што го кажа и почитуваниот колега од ИЕ 2, пред малку што зборуваше колегата Пачков, колку се изградени амбуланти, колку е инвестирано во сите тие апарати кои што се навистина скапи и за кои што не е потрошен ниту денар во услови кога немаше ниту економска криза и кога постоеја услови, а вие бевте на власт, да се набават, не е тоа направено.

Исто така во делот на образованието. Знаете ли колага колку училишта се реконструирани, дали знаете колку нови училишта се изградени во Република Македонија, дали знаете дека сега патувањето на учениците до училиштата е бесплатно, дали знаете дека имаме бесплатни учебници. Дајте кажете ми само еден единствен проект кој вашата влада го реализираше. Нема ниту еден и легитимно е како опозицијата да не критикувате, да не подобрите на некој начин затоа што вие треба да бидете коректор на власта, но едноставно немате со што и затоа сите ваши зборувања се крајно тенденциозни и недобронамерни.

Велите дека немало капитални инвестиции. Јас еднаш кажав и повторно ќе кажам, во периодот од 2003 до 2006 година 2,8% инвестиции, во периодот од 2007 до 2011 година 8,9% инвестиции.

Светлана Јакимовска: Благодарам. 

Контра реплика има господинот Оливер Спасовски, повелете.

Оливер Спасовски: Благодарам. 

Колешке Косана, се ви е дозволено да не се согласите со мене, но се уште не ви е простено за навредите кон СДСМ. Благодарам. 

Светлана Јакимовска: Благодарам. 

Има збор господинот Голупчо Ангелов повелете.

Голупчо Ангелов: Благодарам. 

Поминаа само 4 месеци од носењето на Буџетот за 2011 година во ова Собрание кога министерот Ставрески не убедуваше дека истиот е реален и остварлив. Јас мислам дека легитимно е прашањето ако тој буџет беше реален и остварлив, а и вие од владеачкото мнозинсво го браневте, зошто за само 4 месеци имаме ребаланс на истиот.

Кога го предлагаше Буџетот министерот Ставрески велеше дека ова е најразвојниот буџет, многу поразличен од досегашните и дека почива на ставка на раст од 4,5% БДП.

И покрај сите укажувања на опозицијата, на меѓународните релевантни економски институции дека претпоставката е нереална, па да се потсетиме: Светска банка предвидуваше реален раст на БДП од 2,5%, ММФ предвидуваше раст на БДП од 3,7%, НБМ предвидуваше раст на реалниот БДП од 3%, ЕУРОСТАТ предвидуваше пораст од 3,3%. И покрај тие укажувања кои министерот Ставрески ги потцени, ги прогласи за нестручни во само негов препознатлив стил се одважи и упорно инсистираше да продава нереален оптимизам кај граѓаните на Република Македонија и не убедуваше дека реалниот пораст на БДП ќе биде 4,5%. Во истиот тој момент се обидуваше да ја претстави Македонија како земја која е толку многу економски силна што дури и во услови на криза Македонија, одевме до таму дури во севкупната конселација на економски односи, би можела и да ќари. Камо среќа да беше така, но за жал денес гледаме дека не е така.

Раководејќи се од нереални илузии и од политички популизам свесно верувам, но крајно неодговорно промовираше реален раст на БДП од 4,5% и тоа во време кога беа загрозени многу посилни економии од нашата. Во време на светска економска криза на ова Собрание министерот Ставрески му предложи нереален, неостварлив и лажен буџет за 2012 година кој изнесува 2,75 милијарди евра и е најголем од било кој досега. Значи од проекцијата за 4,5% пораст на БДП за само 4 месеци останаа само желбите на министерот за финансии, но сепак во обид политички да се профитира и понатаму се опстојува на тезите со кои продавате нереален оптимизам. Овој ребеланс на буџетот е признание дека сите овие кои го критикуваа буџетот беа во право. Се оствари, за жал, се она што го предвидуваше СДСМ, но вие тогаш мислевте дека сите укажувања на релација буџет се злонамерни, СДСМ и мисли лошо на државата. Во грешка сте, за жал. Денес, нормално, заради изгубениот кредибилитет логично и легитимно е прашањето за тоа што ребалансираниот буџет почива на ставка на раст на БДП од 2,5%, а ММФ предвидува 2%, колку е реален ребалансот.

Ако повторно е погрешно предвидувањето, а убедени сме дека е така, повторно ќе имаме нов ребаланс и тоа ќе се случи многу брзо. Што е проблемот:

Шест години сте на власт почитувани колеги од ВМРО-ДПМНЕ и секој буџет оваа Влада го темели на нереални претпоставки, да може со единствена цел да продава нереален оптимизам и ребалансот е несоодветна корекција. Владата го крати буџетот за 4,6% а потфрлањето на приходите е за 9%. Владата предвидува значително повисок скок на цените од 2,8%, во споредба со предвидувањето на НБМ од 2%. Значи и тука имаме вештачки напумпани приходи. Во дебата веќе дводневна околу ребалансот на буџетот на Република Македонија вклучително и министерот за финансии Ставрески и вие колеги пратеници во своите дискусии се обидувате да наметнете слика дека еве немаме друг избор едноставно сме приморани да ги намалиме платите на јавната администрација, да ги намалиме пензиите или да се откажеме од капиталните инвестиции, во делот на патиштата, во делот на железницата, здравството итн. Значи да се откажеме од средствата за она што живот индиректно за граѓаните на Република Македонија. И не ја замјувате јавноста за тоа што по правило не е така и не мора да значи дека така треба да биде. Затоа што едноставно големи пари од буџетот на Република Македонија се одлеваат за непродуктивни трошења, верувам ќе се сложите. И одеднаѓ во дводневната дебата сакате да се прикажете како спасители на стандардот на граѓаните, од другата страна покажувате состојби кои апсолутно не ви држат. Значи можевте да се откажете од дел од средствата предвидени за реклами на Владата на Република Македонија, а тука имаме кратење отприлика 1 милион евра. Се прашувам само што рекламираме. Едноставно требаше да се откажете од непродуктивните трошења, а не од капиталните расходи и тука е главниот проблем. И наместо да соберете храброст да изградите барем еден нов енергетски капацитет, се одлучивте да трошите 250 илјади  евра за три врби во Вардар, милиони за оградата на мостот кај Холидеј Ин, 4,2 милиони евр за три фонтани и плоштад во центар, 3 милиони  евра за аква парк. И тоа е само дел од непродуктивните трошења што  државата ги прави во услови на светската економска криза, во услови на економска криза и криза на стопанството на Република Македонија. Во последните 6 години почитувани колеги пратеници од ВМРО ДПМНЕ, дебатиравме прилично и кога ја имавме информацијата за и  околу лошата сотојба во доменот на енергетиката, Република Македонија потроши над една милијарда евра за увоз на скапа електрична енергија што секако има негативни последици врз граѓаните на Република Македонија. Еве кажете еден нов енергетски капацитет што за овие 6 години го почнавте и завршивте. Нема таков, да сум заборавил ама не сум. 

Почитувани колеги пратеници, оваа Влада од ден на ден станува се поголем зависник  во делот на задолжувањето со што прави директно злосторство врз идните генерации на Република Македонија. Да си поставиме прашањето за тоа како се полни буџетот на Република Македонија. Да, одговорите се сосема нормални и тоа во висина од 75% од приходите  на буџетот се даноци. 

Втората најголема ставка и проблем на приходите во буџетот е задолжувањето.  И тоа нормално кога имате толкав растечки буџет, а стандардот на граѓаните не расте, од друга страна профитот на компаниите исто така не расте. 

Трети извори сигурно имаме, третата ставка се неоданочени приходи по основ на концесии, казни итн. 

И нормално четвртата ставка е капиталните приходи, приходи од продажба на земјиште и други капитални добра. И другите ставки се предвидени и до некаде  нормално. Ама имаме голем проблем во Република Македонија во делот на задолжувањето. Погледнете ја брзината на задолжувањето, а секако и висината на истото и секако ќе се сложите легитимно е прашањето што добиле граѓаните од сите тие задолжувања што му се случуваат на македонскиот народ и на македонската економија. Јас ќе ви прочитам само дел од задолжувањата значи на преродбата, задолжување кај  Банката за развој при Советот на Европа, 136 милиони 853 илјади евра, задолжување кај Европската банка за обнова и развој 174 милиони 600 илјади евра,  задолжување на  кај Европската инвестициона банка 115 милиони евра, задолжување кај Кредитната банка за обнова 18 милиони 885 илјади евра, задолжување кај Светска банка 312 милиони евра, задолжувања кај ММФ во 2012 година 220 милиони евра, тоа се тие средства што ги зедовте непосредно пред изборите, задолжувања кај други финансиски институции само во 2009 година 175 милиони еврообврзници за буџетски потреби, 20 милиони кај Дојче Банка и Сити Банка секако за потребите на буџетот и 2012 година 250 милиони евра кај Дојче Банка за буџетот и потребите на буџетот. Од  тука верувам  ќе се сложите колеги, не е тука за жал минситерот, ако на целиот овој долг го додадем и долгот на Владата спрема македонските фирми за звршени и звршени работи кој што долг се чува повеќе од воена тајна верувам ќе се сложите дека навистина ние како економија се во прилично незавидна позиција и незнам дали навистина е нормално министер за финансии со такво реноме какво што е нашиот Зоран Ставрески во една земја после секое задолжување да кажува дека еве овој заем е доказ за високото реноме на земјата. Со насмевка на лицето и тој и премиерот кога зборуваат за новите задолжувања јавниот создаваат должничка комоција. Немаат  право ниту да создаваат должничка комоција, ниту да егзистираат на ставот дека секое задолжување е слика за добриот рејтинг и доброто реноме на земјата. Секое ново задолжување значи само потврда на празната македонската каса.

Почитувани колеги, ако ја погледнеме самата структурираност на ребалансираниот буџет, верувам дека ќе се сложите дека има прилично нелогичности. Еве само една од многуте. Намалување на приходите од придонеси за 19 милиони евра, а едно времевремено имаме намера  да се оствари раст на вработеноста 1% или бројчано 3500 лица. Структурно ако  го анализараме буџетот значи имаме најголема намалување кај следните категории инвестиции. Цели 88,5 милиони евра, а намалувањето на капиталните инвестиции значи од севкупното кратење од 120 милиони евра според ребалнсот, толку колку што е буџетот во надолна линија значи во најголем дел средствата ги  кратиме во делот на капиталните инвестиции. Најголемо намалување имаме кај капиталните градежни објекти и тоа од 158 милиони  евра на 117,5 милиони, односно за 35,8 милиони евра. 

Втората ставка со најголемо намалување е изградба и реконструкција на патишта која со 78 милиони евра се намалува на 64 милиони т.е. цели 14 милиони евра.

Во делот на инфраструктурните сегменто со кои се бележи намалување на ребалнсираниот буџет имаме забележан пад  во делот на изградба на железницата, намалување на 17%, за гасоводната инфраструктура на сакам ни да зборувам, зборуваа и колегите, за енергетиката и така и сега имаше лош третман од страна на оваа Влада, ама сега со ребалнсот тука средствата се скратени за повеќе од 50%. Ама за та сметка Владата никако не се откажува од средствата предвидени за реклами. Значи имаме од 11,5 милиони предвидени со буџетот значи остануваат 10,6 милиони евра со ребалансот. Уште еднаш го поставувам прашањето за жал, само што рекламираме во Република Македонија.

Почитувани колеги помина амандманската расправа пред да дојде официјално на пленарна седница самиот ребаланс на буџетот. И како пратеничка група вклучително јас како пратеник кој потекнува од изборна единица број 3, поточно од Делчево поднесовме повеќе амандмани кои што според наше видување беа реални дека истите асполутно немаше политички побуди. Јас сум убеден дека  граѓаните се тие кои што директно, бескомпромисно ќе ценат што е приоритет за Источна Македонија и како се чувствуваат граѓаните од таму, аверувам дека поголем дел од пратениците од владеачкото мнозинство поминале низ Источна Македонија  и знаат во каква состојба е патната инфраструктура. И токму во тој дел покрај локалните амандмани кои ги поднесов во делот на реконструкција на патниот правец Делчево-Голак како потенцијално  туристичко место, кога станува збор за веќе постоечки пат, му недостасува само реконструкција кој што амандман не се прифати. Амандманот за доизградба, поради тоа што земјените работи се веќе завршени и до поврзување на селото Разловци, делчевско, и селото Митрашинци беровско и најболното е што не се прифати амандманот за реконструкција на патниот правец Штип-Делчево. Верувајте дека овој патен правец од ден на ден е во се полоша состојба. И вие тоа, јас сум убеден добро го знаете, ама за жал пратениците од истата изборна единица број 3 се покажаа како слаби лобисти и слабо ургираат кај Владата за потребите на граѓаните од изборна единица број 3. 

Светлана Јакимовска: Благодарам.

За реплика е пријавен господинот Коџобашиев Ѓорѓи, повелете.

Ѓорѓи Коџобашиев: Благодарам потпретседателке.

Колега, внимателно ја слушав вашата дискусија и немав намера да се јавам за реплика. Меѓутоа ме предизвикавте со две работи. Се осврнавте на задолжувањето на Република Македонија односно презадолжувањето на Република Македонија и за ниското ниво на капитални инвестиции.  Значи тоа што го кажавте не е вистина, дозволете тоа да го потврдам и со аргументи. Еве како беше задолжувањето на Република Македонија како процент од бруто домашниот производ за 2006 година, 32% од бруто домашниот производ, 2007 година 24%, 2008 година 20,6%, 2009 година 23,8%, 2010 година 24,6%, 2011 година 26,3% и 2012 година 28,2%. Значи во моментот кога ја напуштивте власта во Република Македонија 2006 година имавте задолжување во однос на бруто домашниот производ 32%. Меѓутоа да кажам дека и тоа е многу позначајно ако се спореди во однос на тоа дека од периодот кога СДСМ беше на власт немаше воопшто светска економска криза. Напротив во земјите на Европска унија економијата цветаше. А во услови на светската економска криза дозволете да ви кажам кога Македонија има задолжување од 26,3 во однос на бруто домашниот производ, останатите земји од Европска унија како Романија се движи 34,4, во Шведска 36%, Латвија 39,6%, Босна 39,6, Турција 41, Чешка 41, Литванија 42, Црна Гора 43, Словенија 43,  Србија 44, Данска 44,  и да не ги бројам надоле тука се и земјите на Европска унија каде што процентот изнесува 50,55 па и 60% како процент од бруто домашниот производ. Се осврнавте и на ребалансот. Во ребаланост се осврнавте и на капаталните расходи. Во однос на капиталните инвестиции со ребалансот на буџетот за 2012 година вкупните капитални расходи се предвидени во износ од 21 530 000 000 денари. Истите се намалени за 5 473 000 000  денари. Меѓутоа тие и понатаму се повисоки за 20,9% во однос на 2011 година. 2011 година беа 20% повисоки од претходната 2010 година, а ако споредиме со времето кога СДСМ беше на власт разлика е 111% и со кое лице вие кажувате дека се ниски капиталните расходи, со кое лице СДСМ вели дека Македонија сега задолжена.

Светлана Јакимовска: Благодарам.

Контра реплика господинот Ангелов Голупчо, повелете.

Голупчо Ангелов: Почитуван колега, очигледно не сте ме слушале добро. Приморан сум да ви ги прочитам сите задолжувања на преродбата:  Задолжување кај Банката за развој при Советот на Европа, 136 милиони 853 илјади евра, задолжување кај Европската банка за обнова и развој 174 милиони 600 илјади евра,  задолжување на  кај Европската инвестициона банка 115 милиони евра, задолжување кај Кредитната банка за обнова 18 милиони 885 илјади евра, задолжување кај Светска банка 312 милиони евра, задолжувања кај ММФ во 2012 година 220 милиони евра, задолжување кај други финансиски институции во висина од 555 милиони евра. и кога сме кај задолжувањето немојте да го слушате до таа мера господинот Ставрески создавајќи должничка комоција и повикувајќи се на добриот рејтинг на Република Македонија секогаш кога се задолжуваме. Станува збор за злосторство врз идните генерации почитуван колега, злосторство и врз моите и врз вашите деца. 

Светлана Јакимовска: Благодарам.

За реплика е пријавен господинот Пашовски Васко, повелете.

Васко Пашовски: Благодарам потпретседателке.

Почитуван колега Ангелов, се работи за два различни концепти,  тоа неколку пати го повторуваме кога дебатиравме за формирањето на самиот буџет многу бевме критикувани дека оваа Влада формирала голем буџет кој што  треба да биде расипнички и да се троши многу, дека биле многу големи капиталните расходи, додека вашиот став беше сосема спротивен, значи да се штеди по секое ниво. Нашата логика беше во случај на криза сите експерти како  што кажуваа што е можно повеќе да бидат пуштени во оптег за да можеме што полесно да излеземе од таа ситуација.  За да ме сфатат граѓаните, значи сега кога имаме ребаланс, еден колега од СДСМ вечра мислам коментираше да го сфатиме ова како, ме бендиса таа реплика, да ги сфатиме ова како еден семеен буџет. Значи сме предведеле нешто, сме работеле нешто и сега не можеме да ги оствариме тие приходи. Нормално е дека треба да имаме кратење, намалување на тие средства кои што ќе ги потрошиме, значи не сме ги оствариле.  Сега е нормално со ребалнсот да бидат намалени одредени трошкови. Но, е многу битно и значајно е дека токму во платите  и пензиите кои што вие денес ваш колега побара да бидат намалени нема да бидат намалени. Онаму, односно во социјалните трансфери нема намалување, нема намалување во субвенциите за земјоделието. Ова се основните работи каде што воопшто не чепкаме и воопшто нема намалување. Бидејќи убаво рефериравте со бројките, јас сакам да потенцирам дека и покрај светската економска криза БДП во периодот кога ВМРО ДПМНЕ е на власт е просек 3,4%, за разлика од вас 3,2%, значи сепак  поголем и во најтешките услови на најголемата светска економска криза. 

Зборувате за капиталните расходи и дека биле најповеќе скратени. Во овој момент, за разлика од порано и вака скратени, сега моментално се 20,9% поголеми за разлика од претходната година. повторно се поголеми од  минатата година, и покрај ребалансот, и покрај кратењето. Кога зборуваме за бројките, пак ќе кажам износот во 2003 - 2006 година од 6,1 милијарди евра сега во периодот 2007-2011 година е 12,8 милијарди евра, што значи тоа е двапати поголемо зголемување на самиот износ. Вие ќе кажете зголемен е увозот. Да, зголемен е увозот, меѓутоа, имаме нови објекти кои увезуваат суровини и репроматријали, од кои имаме готови производи, па имаме зголемување на самиот извоз. Инвестициите во тој период што го реков 2003 - 2006 година се 730 милиои евра, а сега 1.513.000.000 евра, зголемување од 93%,  значи повторно имаме голема разлика. Бидејќи рековте за задолжувањето, секогаш треба да го гледаме во однос на зафаќањето на БДП, во овој момент задолжувањето, го кажа тоа и колегата Коџабашиев, е многу помало од процентот на БДП. Не ги гледајте бројките како сума и за крај, бидејќи секој ден поминувате на кај Делчево и си одите накај Делчево, минувате покрај Штип, има нова трафостаница на МЕПСО, нов енергетски објект што мислам дека сте го забележиле. 

Светлана Јакимовска: Благодарам. 

Контра реплика има господинот Ангелов Голупчо, повелете.

Голупчо Ангелов: Почитуван колега, апсолутно се согласувам со вашата констатација дека последнтие 6 години толку колку што сте на власт кога ги донесувате буџетите продавате нереален оптиизам а отпосле со ребалансите ги кратите капиталните инвестиции.Токму тука е проблемот. Немојте да создавате перцепција, да спинувате и манипулирате дека СДСМ кажал дека требало да се намалат платите на вработените во јавната администрација, ве замолувам, не е коректно. Го спинувате колегата, кога кажал Стојко. Значи  има и друг потег, има средства од буџетот кои се трошат нанаменски. Откажете се од средствата за реклами, токму од тие 10 милиони евра што ги користите за корупција на медиумите купувајќи ја лојалноста на истите. 

Светлана Јакимовска: Благодарам. 

За реплика е пријавен господинот Зеќири Изет, повелете.

Изет Зеќири: Благодарам. 

Почитуван колега, ребалансот не е конципиран како што треба, затоа што најмногу се крати во градежништвото кое е поврзано со минимум 20 други помали гранки и се крати во индустријата како двигател на секоја економија. Министерството за финансии со овој ребаланс и со овие кратења ќе ги погоди компаниите во Република Македонија. Други градежни објекти се кратат за 32 милиони евра. Изградбата и реконструкцијата на патишта - се крати за 13.593.000 евра, градежни објекти за 5.850.000 евра, реконструкција и доградба на здравствени објекти за 813.000 евра, инвестиции во железничката инфраструктура 1,9 милиони евра, гасификација, кратат во гасификацијата за 1.850.000 евра, економска промоција од 11.540.000 евра кратат само 984.000 евра и останува 10.550.000 евра. По тоа, изградба на спортски сали во основни училишта - тука кратат 1.628.000 евра, унапредување на деловните активности што директно ги погодува компаниите буџет имаат 813.000 евра, а кратат 325.000 евра додека кај технолошките индустриски развојни зони кратат 3.211.000 евра. Со овој ребаланс се кратат парите од градежништвото и индустријата, а директно ова се двигателни гранки за развојот на економијата во Македонија. Овој ребаланс ќе ги погоди особено компаниите во Република Македонија, затоа што има малку пари за унапредување на деловните активности, малку пари ќе има за технолошко индустриските развојни зони, и така тие не напредуваат, како што е технолошко индустриската развојна зона во Тетово што воопшто не е почната. Благодарам. 

Светлана Јакимовска: Благодарам. 

Следен пријавен и има збор господинот Велјаноски Митре, повелете. 

Митре Велјаноски: Благодарам потпретседателке. 

Почитуван заменик министер, почитувани пратеници, 

Низ светската историја, посебно низ светската книжевна историја постојат такви уиверзални дела кои служат да ги учат сите идни генерации. Еден од таквите светски имиња, иако пишува литература за деца, е данскиот писател Ханс Крстијан Андерсен, кој  има една сказна чија порака вечно живее. Бидејќи имам 20 минути, сакам да ја споделам содржината на таа сказна. Насловот на сказнаа е Царевото ново одело. 

Досетливи кројачи го увериле царот дека има такви материјали од кои ќе му сошијат одело, а оделото ќе може да го видат само паметните, само мудрите, а оние други тоа одело не ќе можат тоа одело да го видат. И кројачите го шијат оделото, сите фази како го пробува царот и царот треба да го облече тоа одело на важна свеченост. Тие околу него ако кажат дека не гледаат одело ќе бидат прогласени за глупави и кажуваат дека му е супер. Самиот цар ако каже дека и тој не го гледа ќе докаже дека и тој е во редот на тие глупавите и така додека на свеченоста само едно малечко дете се дрзнува да викне на сиот глас царот е гол. 

Почитуваи пратеници, пораката од оваа вечна сказна можеме со аргументи да ја пренесеме на политиките на власта во изминатиот период. 

Почитувани пратеници, да не забораваме еден премногу значаен факт ВМРО ДПМНЕ 6 години е на власт во Република Македонија. Во најмала рака е некоректно да продолжи да прави споредбени показатели како било и што било, зтоа што ВМРО ДПМНЕ во 2006 година еднаш, во 2008 година втор пат, во 2011 година трет пат доби мандат да ја води оваа држава и да ги решава проблемите во оваа држава. 

Почитувани пратеници, од се она што сиве изминати денови и од страна на министерот и од ваша страна, малку и од наша страна зборуваме за бројките и аналогно на онаа народната од шумата дрвјата не се гледаат можеме да констатираме од бројките лулѓето не ги гледаме. Полека забораваме зошто сме овде и полека забораваме зошто една политичка партија добива мандат да ја води државата. Осовното прашање над сите прашања и во животот и во политиката е единствениот критериум за успешноста или неуспешноста на една Влада и на луѓето кои ја водат државата е одговорот на прашањето како жиеат граѓаните на таа држава. 

Почитувани пратеници, историјата памети кога власта го учеше народот дека на овој свет е гостин, треба да живее во најголема беда и сиромаштија, дека на другиот свет го чекаат благодетите затоа што пател и страдал во тој свет. Низ историјата се познати тоталитарните режими кои го убедуваат нароот дека треба да се живее во името на идеологот, во името на идеологијата, во името на светата мисија на родољубието. Факт е дека сите овие години македонскиот народ е во поразителна ситуација. Некој да кажуа за успеси кога една третина од нашите граѓани живеат со 60 денари на ден, тоа е пораст за сите нас, а многу поголем за оние кои го тврдат тоа и не сакаат да ги отворат очите на таа реалност. 

Почитувани пратеници, ќе боруваме за успешност само тогш кога нашите граѓани ќе кажат дека живеат достојно на човек, не богато, достојно на човек. Пораз е за независна Република Македонија кога после 21 година незвисост на анкета од Дневник граѓаните на Република Македонија 80% се изјаснуваат дека во претходниот систем живееле подобро. Доколку не се обидеме ова да биде суштината на нашите дебати, ова да биде основната цел и основиот критериум по кој ќе се мерат нашите успеси и неуспеси губитници сме сите ние. 

Почитувани пратеници, и Питагора да го донесете овде со сета негова математика останува горчината во устата на сите нас, затоа што Република Македонија е најсиромашната земја во Европа. Доколку не ја превртиме лентата или матрицата на нашето размислување сите ние ќе поминеме низ овие говорници и пратеничкји места, сите ние некогаш ќе се сетиме на грижата на совест дека не сме направиле ниеден милиграм исчекор. Се ова другото е пропаганда, се ова другово е фрлање прав во очи на македонските граѓани. Пораз е за независна Република Македонија, нејзините млади граѓани од прв до последен да ја бараат својата среќа и својата иднина во странство. Пред некој ден можеби ги читавте и катастрофалните податоци околу наталитетот во Република Македонија, соодносот повеќе умрени отколку родени. Тоа се  оние насоки од овде да стигнат до Илинденска, а не да водиме битка до истребување кој бил поголем, а кој бил помал Македонец, кој направил 0,1 или 0,2. Додека во овој Парламент немаме консензус за она што го знаеме сите дека е така и дека е пораз за сите нас, нема среќа во Република Македонија, еден по еден нашите деца ќе заминат од оваа држава. Перспективите на оваа држава се создаваат или се закопуваат овде во овој законодавен дом. Тоа е она за кое треба да има не само политички туку и човечки консезус. 

Почитувани пратеници, се обидуваме да не се надмудруваме туку да проговориме за реалните случувања. Зборуваме дека економските политики на Владата не одат во правилна насока. Не можеме да прифатиме, а сите се согласуваме дека најголем проблем е сиромаштијата, 0,12% од буџетот, енормниот буџет од 2,7 милијарди евра да бидат само за решавање на овие проблеми. Имаме ли ние позначајно прашање отколку прашањето на сиромаштијата во оваа држава. Тоа е она околу кое никогаш не можеме да се согласиме. Предложивме, нашиот потпретседател за економски прашања Зоран Јовановски, конкретни мерки како да помогнеме, затоа што и вие и ние се согласуваме дека имаме економска криза и дека економската криза најповеќе се рефлектира на оние најзагрозените. Не можеме да се согласиме со вас дека примената на минималната плата за оние на кои најповеќе им треба е добро да се случи од 2015 година. не можеме да се согласиме со вас дека во економска криза треба 200, 300 или 400 милиони евра да се потрошат за непродуктивни трошоци. 

Почитуваниот министер се обиде да не убеди дека што ќе правеше градежната оператива ако не беа тие градежни работи. Повторно ќе работеше и малку повеќе. Ние се согласуваме дека треба државата во услови на криза да финансира во капитални инвестиции, но не се согласуваме во дефиницијата на поимите капитални инвестиции. Ние под капитална инвестиција подразбираме изградба на автопатишта, изградба на хидроцентрали, изградба на болници, изградба на училишта, додека актуелната власт како капитални инвсетиции ги одбра и ги дефинира она што ни се случува во проектот Скопје 2014. Скопје 2014, да, даде еден краткорочен позитивен ефект врз градежните компании за после неколкукратно да им го земе тој бенефит, со тоа што Владата донесе закон за одложено плаќање и ја наруши ликвидноста на сите компании и повторно еднаш ќе даде три пати ќе земе. Не се согласуваме и со начинот на задолжување кое го прави Владата. Независно колку и како со бројки тоа е високо или ниско од БДП бидејќи основната економска лекција што секој кој не е економист може да ја разбере, а тоа е дека задолжувањата се оправдани единствено тогаш кога носат економски раст, а економски раст значи тогаш кога во најмала рака БДП расте барем 1% повеќе отколку каматите со кои се задолжува државата. Тоа е основното економско правило. Сега во овој период се задолжуваме 250 милиони евра кај Дојче банк со камата од 6,83%, а БДП во последниот квартал расте со 0,2% и тоа некој од економистите го оспоруваат поради методологијата на пресметка, само за да нема негативен психолошки ефект дека македонската економија е во рецесија. Психолошки во последниот квартал од минатата година тоа што се постигна сега не може ни статистиката да го покрие, првиот квартал оваа година трендот на растот на БДП е негативен. Тоа го порачуваат сите експерти, тука е проблемот, а не дали било 26,1 или 22,3% или не знам колку. Проблемот е дали со тие задолжувања се остварува или не се остварува економски раст.

Почитувани пратеници, имаме одговорност пред иднината, имаме одговорност пред нашите деца, додека имаме една цел, само гола гладијаторска борба за власт, оваа држава ќе биде многу повеќе несреќна отколку среќна. Пораката е една и единствена, заеднички од овде на власта мора да и порачаме, мора да се откаже од нејзиниот комодитет. Мора убавото во реалноста да го гледаме, а не во рекламите. Еден од вас има ли во себе оправдување зошто Владата има потреба да се рекламира, Кока кола ли е Владата, конкуренција ли има Владата со некоја друга Влада овде, па да докаже таа дека е. Има ли потреба, толку ли е богата оваа држава што нема што да им прави на парите и треба да се трошат за реклами. Толку ли е богата оваа држава дека треба да се трошат парите на коњи. Дај Боже оваа држава да дојде до тоа дереџе да нема што да им прави на парите, да нема стечајци работници, да нема невработени, да нема вработени со 6000 денари, па тогаш тие што ќе владеат и по Вардар нека ги пуштаат ако не им требаат повеќе. Премногу сериозна одговорност стои пред нас. Додека пратениците слепо ја слушаат извршната власт и тогаш кога сите знаат дека не е во право, до тогаш Македонија ќе се врти во својот зачаран круг, до оној момент додека во тоа вртење не се губи по една алка од оваа држава.

Почитувани пратеници, апелирам сите ние да бидеме на нивото на одговорноста пред која сме исправени. Благодарам. 

Светлана Јакимовска: Благодарам. 

За реплика е пријавена госпоѓата Благородна Дулиќ, повелете.

Благородна Дулиќ: Благодарам. 
Колега Митре, добро што не потсетивте на бајките од Андерсен. Има и други бајки кои исто така требаше да ги спомнете, а се однесуваат на нашето секојдневие. Се сеќавате на бајката Царот Трајан има козји уши, ама никој не смеел да му каже за таа маана. Во наши услови може и таа бајка да се примени. Меѓутоа, ако се сеќавате на бајката за таткото и седумте синови кои постојано се карале, па земал снопче од 7 прачки за да им покаже како можат да бидат силни, кога ги одвоил прачките ги повикал синовите и ги прашал може ли овие прачки да ги скршите, викаат многу е лесно, една по една, ги скршиле сите прачки. Кога ги собрале во снопче, никој не можел да ги скрши. Значи ли тоа нешто за нашето секојдневие, за нашите односи и партиски и меѓуетнички и секакви.

Заради тоа, кога веќе зборуваме за бајки, да ги погледнеме сите бајки кои во детството сме ги читале.

Светлана Јакимовска: Благодарам. 

Контра реплика има господинот Велјаноски Митре, повелете.

Митре Велјаноски: Благодарам. 
Почитувана пратеничке, благодарам што малку од моите пораки допреа до вас, но сметам дека мора еднаш за навек да сфатиме една работа. Одговорност, барем во поголемиот дел, за се она што се случува во државата е на власта. Само овде имаме ситуација поставена на глава. Овде медиумите со години ја критикуваат опозицијата. Опозицијата не располага со полугите на власта, со буџетите, со политиките. Основното прашање и сите бајки прво треба да стигнат до ушите на оние што се власт, тие ги диктираат правилата, тие почнуваат со писма за истребувања и за она околу пораката на прачките, дали е сноб или една прачка и нејзиното кршење. Благодарам. 

Светлана Јакимовска: Благодарам. 

За реплика е пријавен господинот Шокаровски Харалампие, повелете.

Харалампие Шокаровски: Благодарам.

Господине Велјаноски, дадовте една поширока политичка елаборација на буџетот, инаку, не планирав да навлегувам во стручните дискусии за стапки на раст. Вака се чувствувам дека можам да продискутирам за состојбите поопширно.

Господине Велјаноски, после сите овие дискусии едно станува јасно дека едноставно идеолошката матрица на вас пратениците од опозицијата не ви дозволува реало да ги согледате состојбите во државата и чисто од популистички причини се обидувате да ги поминете евтините односно неодржливи тези за некаков економски колапс. Претпоставувам лиферувани од вашиот социјално економски совет, предводен од почитуваниот професор Ванчо Узунов, кој патем речено се изгуби во јавноста после само една прес конференција одржана во вашето седиште, не знам од која причина, вие подобро ги знаете тие работи, веројатно после забрана која следела од лидерот заради првиот прес кој не му се допаѓал или не влегувал во таа ваша идеолошка матрица за економските состојби. Во сите дискусии едноставно провејува прилично политиканска реторика околу некаква инфраструктура, патна, железничка или гасна, за што знаеме дека е само демагогија продадена од СДСМ. Во сиве овие години кога сте биле на власт никаков приоритет не сте давале на таквите проекти.

Поставивте неколку реторички прашања. Едно од тие беше зошто неколку пати по ред сте ги губеле изборите. Одговорот е многу едноставен, затоа што граѓаните веќе знаат да разликуваат, знаат да разликуваат кој работи, а кој демегогизира, знаат да разликуваат кога има објективна светска криза, знаат кој инвестира во иднината на оваа држава, иако објективните околности не се наклонети. Велите економските политики не се во вистинска насока. Сите објективни параметри во ваква економска криза, како што се невработеност, стандард на граѓаните итн, се подобри отколку секаде во регионот, што не ви дава за право да ги дискутирате така овие состојби. Едноставно провидни се тие политики. Благодарам.

Светлана Јакимовска: Благодарам. 

Контра реплика има господинот Велјаноски Митре, повелете.

Митре Велјаноски: Благодарам. 
Почитуван пратеник, со демагогијата и идеологија напаѓате идеологија.

Почитуван пратеник, реалност лие патот од Битола до Охрид, реалност ли е патот од Гостивар до Охрид, реалност ли е патот од Охрид до Свети Наум, реалност ли е огромната невработеност на завршени диплонци, магистранти, доктори. Реалност ли е фактот што нема младо дете што нема аплицирано во странство. Што видовте овде демагогија? Ова се поразителните факти и доколку сакаме да ги тргнеме розовите очила ќе ги видиме на секој чекор, во секој град, освен во Центарот на Скопје. Благодарам. 

Светлана Јакимовска: Благодарам. 

За реплика е пријавена госпоѓата Сузана Анова, повелете.

Сузана Анова: Благодарам.

Почитуван колега, искрено кажано се обидовте да презентирате едно црно сценарио во јавноста. Искрено кажано, тоа го направивте на карактеристичен начин за вас. Морам да признам со вашите говори се разликувате од останатите пратеници, па ќе се потрудам и соодветно да реплицирам на тоа. Посочивте некои работи, негрижа за луѓето, негрижа за наталитетот итн. Накратко, ќе ви презентирам неколку податоци од минатото и сега. Од 1993 година со Законот кој што го донесе СДСМ парите на пензионерите ги намаливте за 8%. Во 2005 година го намаливте паричниот надоместок за нега на друго лице со донесување одлука секој корисник на социјална помош да има посебно тарифно броило за електричан енергија, така што некои луѓе добиваа и по 150 денари, а некои со 15 илјади го изгубија правото.

За детската заштита да не говориме, кога веќе говориме за наталитетот, никаква стратегија за младата популација немавте. Немавте слух ни за децата на улица итн. За разлика од тоа време, денес можеме да говориме дека пензиите се зголемени за 38% во просек, а најниските за 42%. Просечната плата е зголемена за 61%, социјалната помош за 27,8%, паричниот надоместок за трето и четврто родено дете се доделува. Тоа е грижата на ВМРО-ДПМНЕ и на Владата на ВМРО-ДПМНЕ за граѓаните и наталитетот.

Во ваш контекст, ќе ви цитирам еден момент од писателот Ричард Бах кој вели: Облакот не знае каде оди, тој чувствува внатрешен поттик, но ти ќе знаеш кога ќе успееш да се искачиш доволно високо за да можеш да погледнеш над хоризонтот.

Почитуван колега, ВМРО-ДПМНЕ одамна е искачено многу високо и гледа над хоризонтот и му понуди нешто сосема ново на народот на Република Македонија. Но за жал, облакот на СДСМ се уште талка и не може да стигне доволно високо, бидејќи не може да се ослободи од своите транзициски методи и стеги. Околу можноста за вашата визија да погледнете над хоризонтот воопшто и да не говориме, таа е премногу далеку од вас од СДСМ. Благодарам.

Светлана Јакимовска: Благодарам. 

Контра реплика има господинот Велјаноски Митре, повелете.

Митре Велјаноски: Благодарам. 
Почитувана пратеничке, јас без да читам ќе ви кажам од соседството Петар Петровиќ Његош што кажал. Кажал: Тој што е на рид качен треба подалеку да гледа од тој е што под ридот, аналогно на она вие што го кажавте.

Почитувана пратеничке, погледот на оваа власт до Паљурци досега и хоризонтот. Почитувана пратеничке, земете го од Дневник поразителниот податок, 80% од Македонците, 81% од Албанците тврдат дека во СФР Југославија се живеело подобро. Почитувана пратеничке отворете го прозорот, прашајте го првиот комшија доколку навистина народот во Република Македонија живее добро, тогаш уште 200 години нека го гласа ВМРО-ДПМНЕ.

Почитувана пратеничке, реалноста е премногу сурова. Благодарам. 

Светлана Јакимовска: Благодарам. 

За реплика е пријавен господинот Изет Зеќири, повелете.

Изет Зеќири: Благодарам.

Почитувана госпоѓа потпретседател, почитуван пратеник,

Бидејќи во овој ребаланс на буџетот се опфатени проектите на патната инфраструктура и бидејќи ние патуваме по истиот пат, јас до Тетово, а вие до Охрид, што е во суштина Коридорот 8, сакам да се надоврзам на ребалансот на буџетот и овие коридори. Македонија има патна инфраструктура и тоа 911 км. магистрални патишта, 3701 км регионални патишта, 9252 км локални патишта и Македонија најмногу се ангажира и инвестира во локални патишта, Коридорот 10 на југ остана без да се заврши за 30 км. Само 30 км. недостасуваат, а за тој коридор се обезбедени 237 милиони евра од Банката за обнова и развој и Европската инвестициска банка, а 45 милиони евра грант што е околу 282 милиони евра вкупно. За Коридорот 8 низ кој поминувате и вие, кој е од големо значење, потребни се уште 35% за да се заврши истиот. Од 2006 година Владата на Република Македонија бара концесионери за овој Коридор и никако да ги најде. Дали ова е разликата меѓу овие два коридора кои се од големо значење. Македонија има инвестирано од 2010 година само 7,6 км во патна инфраструктура, а од 1999 до 2002 година во просек годишно во Република Македонија се изградени 15 км. патишта. Ова е статистика. Од 1990 до 2011 година се изградени вкупно 146 км. автопат. Ова не е ништо. Само еден податок, во Словенија се изградени 537 км автопат, во Хрватска 1260 км автопат, во Србија 600 км автопат, Албанија веќе се приближува до Дебар, го гради патниот правец Тирана-Дебар и вкупно има инвестирано 2,5 милијарди евра инвестиции во автопатишта. Каде е Македонија, каде сме ние споредено со овие земји. Која е нашата економска перспектива. Изолирајќи се, градејќи улички или автопатишта или поврзувајќи се со соседните држави. Благодарам. 

Светлана Јакимовска: Благодарам.
Има контра реплика господинот Митре Велјаноски, повелете.

Митре Велјаноски: Благодарам.

Да почитувана колешке морам д аизлезам за да се согласам апсолутно со издржаноста и стручоста на политуваниот пратеник. Немам намера попнатаму да  коментирам бидејки и сруката и знаењето и односот кој овој Парламент апсолутно ми дава за право  д аверувам  на се она што го кажа од говорница. Благодарам.

Светлана Јакимовска: Благодарам.

За реплика е пријавена госпоѓа Косана Мазнева Николиќ, повелете.

Косана Мазнева Николиќ: Благодарам.

Почитуван колега Митре Велјановски, навистина морам да ви признаам дека многу убави прикаски кажувате нема што. Значи секое ваше излегување на говорница можеме да се изнаслушаме можеби поучни приказни, но мора да признаете дека на македонскиот народ веќе му е доста од прикаски. Значи се изнаслушавме во минатото прикаски додека на власт и сега повторно слушавме прикаски од оваа говорница. кога в еќе еднаш ве прашувам ќе понудите конкретни решение за македонскиот народ или за сите граѓани во Република Македонија, можеби подобро звучи така  и така е и така треба да биде. 

Кажете ми дали се согласувате со фактот дека прикаските се веќе за  мали деца. Дали се согласувате со фактот дека ние како партија понудивме конкретни решенија уште во 2006 година, кажете  ми дали се согласувате со фактот сите решенија што ги понудивме како Влада, како партија во целост ги реализиравме. Тоа што на нашата светската економска криза  која што ја зафати Република Македонија и ја зафати цела Европа, го зафати целиот свет не е вина почитуван колега ниту на опозицијата, ниту на парламентарното мнозинство, ниту на граѓаните на Република Македонија. Тоа не е ничива вина. Никој тоа не можеше да го предвиди, ниту можеше да го креира. Обврската на оваа Влада е да создаде подобар живот за граѓаните на Република Македонија. Тоа е единствениот критериум и тој е единствениот наод со кој што во целост се согласувам, а го искажавте на говорница. Но истовремено кажувате дека имате анкета во Република Македонија каде што голем дел од граѓаните се изјасниле дека порано живееле подобро отколку што живеат сега. Ние кажав и повторно ќе кажам не носиме розеви очила, се согласуваме можеби и со дел од тие анкети, во делот на живеењето на граѓаните, во делот на длабочината на нивниот џеб. Меѓутоа дали сте правеле споредбено листите какви се наодите во другите земји во бивша Југославија. Знаете ли дека и по тие анкети најголем дел од граѓаните и во Словенија и во Хрватска и во Србија и во Босна истото го кажуваат. Сакате со тој наод некаква порака да ни дадете, сакате нешто да ни кажете што не знаеме, можеби што н е знаат ни граѓаните на Република Македонија, што не можат ни да осетат што ни престои, не дај Боже ако  дојдете на власт. Каква порака сакате да дадете? Погледнете ги анкетите на крајот на краиштата и во сите европски земји, видете како живеат граѓаните во Велика Британија, во Франција, во Италија, во Шпанија, за Грција не сакам ни да зборувам. Па катастрофалната е секаде е економската ситуација. Тоа е реалноста која што ние денеска ја живееме со која што ние се справуваме и нудиме конкретни решенија како да излеземе на крај со сето. Што нудите вие почитуван колега Велјаноски. Јас знам дека вие, се извинувам еве веќе гледам дека сте пријавени за контра реплика и знам што ќе ми кажете, дека нема да ми контра реплицирате заради тоа што не сум ви се извинила. Знаете како почитуван колега, ќе се извинам тогаш кога вие ќе се извините за сите зло дела што ги направиле на македонскиот народ. Тогаш ќе излезам на говорница и ќе се извинам. 

Трајко Вељаноски: Благодарам.

Има контра реплика господинот Митре Велјаноски, повелете.

Митре Велјаноски: Благодарам.

Сказните на Андерсен што јас ги цитирав се доста реални, реално го отсликуваат животот. Ова беше сказната  од Браќа Грим, тие се таму волшебни и со розеви наочари се гледаат. Благодарам.

Трајко Вељаноски: Благодарам.

Реплика има господинот Васко Пашовски, повелете.

Васко Пашовски: Благодарам.

Почитуван колега Велјаноски, мојата реплика ќе биде во контекст на вашиот говор што го одржавте, така што јас ќе кажам една приказна од Ханс Јан Кристијансен меѓутоа ќе каќам за штурецот и мравката.

Кога штурецот отишол на летување, амравката морала да работи, после извесен период  штурецот се спрема со целата опрема да оди на скијање и го прашува мравката каде  ќе оди. Овој вели ќе оди во Шведска на скијање, а мравката му вели, те молам кога ќе поминеш низ Данска да му кажеш на оној Ханс Јан Кристијансен дека неговата проказна веќе не важи. значи оној работи, работи, а оној кој одмара, одмара. Така и јас го гледам ова колега Велјаноски, ако не велам дека ВМРО ДПМНЕ кој знае колку работи, барем се труди овие 6 години да работи. но, мислам дека СДСМ овие 6 години длабоко одмара. Овде е проблемот. Мислам дека овде треба да се сменат работите. 

Светлана Јакимовска: Има контра реплика господинот Митре Велјаноски, повелете.

Митре Велјаноски: Благодарам.

Почитуван пратеник, тоа што го кажавте не е бајка, басна е. 

За политиките во државата е одговорна власта. сите успеси се препишуваат на власта и сите неуспеси се препишуваат на власта. овде се изместени раблотите. 6 години се критикуваат во опозицијата.

Почитувани  пратеници, нештата се на глава свретни. Додека не се исправат на нозе и додека реално не почнат да се проценуваат работите, среќа нема.

На крајот ќе завршам како што почнав. Дефинитивно царот е гол. Народот го гледа тоа што неколку години што беа замаглени очите, тие пропагадните и од искреноста на македонскиот народ што веруваше на лесно дадените ветувања на оваа власт. Благодарам.

Трајко Вељаноски: Благодарам.

Следен за збор е госпоѓа Билјана Казанџиска, повелете.

Билјана Казанџиска: Благодарам претседателе.

Колеги пратеници, кога дебатиравме за интерпелацијата на господинот Ставрески се сеќавате дека овде  имаше една цела свита министри и заменици министри, а денес кога  Ставрески ја преживеа интерпелацијата, замислете, воопшто не се интересира за граѓаните, за ребалансот и како по обичај го испрати заменик министерот по кој знае кој пати да ги вади жешките костени. Треба ли да ве потсетам колку ве почитува вашиот министер за кој вие овде не штедевте зборови и како гордо се чувствувте дека е во вашите редови, кога не може  и сака  да ве удостои, да ви ислуша укажувањата, репликите или целата дебата меѓу пратеничките групи во ова Собрание.

Почитувани колеги,  секоја година вашиот ново почитуван министер ја замајува јавноста и не еднаш вели ќе ни тргне  и само што не ни е тргнато. Кога ќе ни тргне? Никогаш. Еве дојде денот кога  се соочуваме со ребалносот и еве ги ребаланансот после 3-4 месеци по носењето на буџетот.

Владата конечно го призна она на што сите предупредуваа уште  кога се креираше овој мега буџет тежок 2,75 милијарди евра кој е нереален и истиот по само т 3-4 месеци трпи корекции. Сите се согласуваа, само Ставрески не се согласуваше, упорно се потсмеваше, сееше магла на самата буџетска расправа. Но, вистината според вашиот лидер  и како шило и еве ја за само 4 месеци излезе на виделина. Зошто до сега вашиот министер се инатеше и не ја прифаќаше реалноста и воопшто не сакаше да ги земе во предвид сите наши предупредувања за еден надуван буџет базиран на нереална стапка на економски раст. Ни црташе бајки и се фалеше дека во 2012 година македонската економија ќе има раст од 4,5% и дека многу брзо ќе растат капиталните инвестиции. Пред само 4 месеци ве убедувавме да се вратите во реалноста. Но, инаетот на водењето на политиките на им носи корист ниту на граѓаните, ниту на фирмите во Република Македонија. ги слушам Ставрески дека зборува за ликвидност на фирмите, а истиот тој веќе подолг период бараме да достави листа колку точно оваа македонска Влада им должи на фирмите. Но, тоа е строго чувана тајна, тоа не смее да излезе на виделина. И еве сега бидјеќи Ставрески не сака да ни го презентира тој податок еве ќе го замолам заменик министерот во текот на наредните денови од расправата за ребалансот тој да смогне сили и да ни достави една листа колку оваа Влада им должи на фирмите во Република Македонија. Водите сосема спротивна политика од онаа што ја водат сите европски земји кои се наоѓаат во криза и кои најмногу штедат токму на оние расфрлања што оваа Влада обожава да ги прави со народни пари. Едноставно дали сакате да признаете или не, гледавте во една невидена буџетска авантура, со ребалансот на буџетот се кратат парите за капитални инвестиции што значи дека над 2,5 милијарди евра годинава ќе се потрошат само на јавната администрација на плати и на нови вработувања, но исто така и владините маркетиншки проекти продолжуваат со несмален инетензитет. За реклами оваа година ќе се потрошат 10,6 милиони евра, 2,1 милион ќе се потроши за мебел. Немате пари, ниту за патишта, ниту за гасификација, ниту за железници и слбодно можам да кажам колку и да го навредува министерот Ставрески дека Македонија по инфрасктруктура наликува на Авганистан, на Пакистан, на Индија, бидејќи за 6 години власт изградивте 7 км. автопат. За толку смогнавте сили.

За гасаификација, прво предвидовте 4,9 милиони евра, а асега се сведовте на 3 милиони евра. Има ли потреба да ве потсетам какво е значењето на гасот како енергенс. Вие добро  знаете што значи ова за Република Македонија.

Агенцијата за патишта  ќе потроши 8 милиони евра помалку, бидејќи на вас не ви се потребни, на оваа Влада не им се потребни патишта. Таму нема популизам. За изградба на еден магистрален пат или на еден автопат треба да се потрошат многу пари, милиони евра, ама замислете ќе се сликате само еднаш. За оваа Влада и за оваа власт така не бива, бидејќи со ситни пари, со сеење на популизам ќе се слика повеќе пати и на тој начин и ќе финансира и ќе ги плаќа рекламите на блиските медиуми до неа. Го прашав министерот Ставрески и сега ќе го прашам заменикот: дали некој од ова Министерството изготви изготви некој графикон колку луѓе претрпеа несреќи по патиштата во Република Македонија. бидејќи мавташе овде со графикони, мислам дека е редно да  направи еден таков графикон за да ја види состојбата на патиштата во Република Македонија.

Колеги пратеници, министерот Ставрески на Комисијата ве обвини дека вие како пратеници не сте ги гласале нашите амандмани, ама дека тој е расположен се она што ќе ги гласаат пратениците. Значи уште еднаш се соочивте со она на што постојано ви го кажуваме дека некој сочувствуваше со вас, ама сега некој пак и ве обвини дека вие сте виновни зошто не поминуваат амандманите на опозицијата, бидејќи вие сте тие што не сакате да ги гласате. Дали колегите од Штип, или носителот од Изборна единица 3 ќе гласаше или ќе се сложеше, или можеби ќе лобираше кај колегите кои се во Комисијата за финансирање и буџет да се изгласаат  амандманите за Изборна единица 3 и тоа амандманите за изградба на градинка во општина Карвинци и изградба на јавна здравствена установа која господинот Тодоров неколку пати ветуваше дека ќе ја реновира болницата и на крајот вети дека ќе изгради и нова. Епа, еве шанса да му помогнеме на министерот што ветува нова јавна здравствена установа преку амандман истата ако беше прифатен амандманот да се изгради во општина Штип. Зошто  не лобиравте, зошто не се сложивте да се изгради автопатот Скопје- Велес-Штип или трета лента, зошто колеги од 470 амандмани кои беа поднесени од опозицијата не прифативте ниту еден. овие амандмани не ги поднесе СДСМ, не ги поднесе ДПА или колегата Изет Зеќири. Овие амандмани произлегоа од реалните потребите на граѓаните кои вие и ние заеднички овде ги преставуваме. Во овој буџет односно ребалнас  за слободните економски зони се скратени 3,2 милиони евра. Сега овие економски зони ви беа најголеми адути за привлекување на странски инвестиции, ама по се изгледа дека сега веќе не би требаат, бидејќи странски инвеститори ги донесовте во Македонија.Стана јасно дека  и оваа приказна не можете да им ја продадете на странците, на сите оние патувања кои чинат милиони и на кои Владата си ги реализира детските сништа, а промоторите трошат народни пари за џабе, бидејќи не си ја работат работата. Ве слушам за економска зона во Штип и не можам да се сетам на која зона во Штип мислевте, дало она што наоѓа блиску десно до автопатот, или блуиски фдо енергетскиот капацитет како што кажа колегата Пашовски, оној енергетски капацитет што бил изграден ви Штип, не можам да се сетам за која економска зона зборувате. До аеродромот, до енергетскиот капацитет до Паркот, со ветерници и до сите оние виртуелни проекти што ги ветувавте по Изборна единица 3. Се укинуваат и предвидените 4,9 милиони евра за малите и средните претпријатија, а субвенциите и трансферите се намалуваат од 5 милиони евра на 243 илјади евра. Сега  вие кажете ми каков развој и каква иднина и предвидувате на Република Македонија. Успеавте и успевате  понатаму да ги рушите фондовите за пензиско и здравствено осигурување. Во  Фондот за здравствено осигурување во 2006 година дефицитот на овој Фонд изнесуваше 122 милиони денари. во изминатите години постојано се зголемуваш еи во буџетот за 2012 година се виде дека дефицитот на Фондот за здравствено осигурување достигнал 4,427 милијарди денари и е зголемен за 36 пати во однос на 2006 година. со ребалносот се кратат  9 милиони евра од Фондот за здравствено осигурување, значи од 22,6 милијарди денари на 22 милијарди денари. Последното место каде што требаше да кратите е токму Фондот за здравствено осигурување. 
Исто така се сеќавате на онаа тажна прес конференција што ја имаше директорката на Фондот и која јавно кажа дека треба да се стрпат лекарите за исплата на плати и дека ќе доцни исплатата на боледување и тн. Па се чудам и секој момент чекам и таа да биде бранувана бидејќи ја изнесе вистината на виделина дека овој Фонд тешко дека ќе опстои со една ваква политика на оваа Влада. Овие пари што ги кратите од Фондот за здравство лесно можете да ги најдете во ставките фасади, ставките врби, ставките златни коњи и немате пари за здравство, немате пари за вакцини, немате пари за јавни здравствени установи, ама имате пари за споменици. Со ребалансот на буџетот повеќе од било кога до сега се покажа дека Владата исто така ја загрозува и саоодржливоста на Фондот за пензиско и инвалидско осигурување. Изворните приходи на овој фонд се намалуваат и од година во година се зголемуваат се повеќе потребните пари од државниот буџет кои треба да обезбедат нормално функционирање на овој фонд. Се предвидува намалување на приходите од придонеси на плати,  значи изворните приходи за 21,5 милиони евра во однос нас 2011 година, од 28,8 милијарди со ребалансот се намалуваат на 27,5 милијарди денари. Овој ребаланс јасно покажува дека дупката на Фондот за пензиско и инвалидско осигурување која треба да се покрие од државниот буџет се повеќе се продлабочува и сега изнесува рекордни 17,6 милијарди денари. 

За споредба, бидејќи сакате да споредувате во 2006 година таа изнесуваше 9 милијарди денари и само за последните 6 години успеавте да ја зголемите за 140 милиони евра. Доказ дека оваа дупка на Фондот се повеќе се продлабочува е и новата процедура на носење на закон за пензиско и инвалиско осигурувње, според кој идните пензионери ќе одат со помал процент во пресметка на пензии. Тоа покажува дека во овој фонд има се помалку пари за исплата на пензиите. Никаква грижа не водите за сиромаштијата и невработеноста.Зошто не сакате да им помогнете на најсиромашите семејства за да ја преживеат годината. Парите кои ви беа потрошени за проектот 3 врби 250 илјади евра можеа да помогнат на 8 илјади македонски граѓани. Немате доволно пари ниту за борба против невработеноса. За поттикнување на вработувањето повторо се предвидуваат 299,5 милиони денри а само споменикот воин на коњ чини многу повеќе. 

Исто така никаква грижа за рамномерниот економски развој. За рамномерен регионален равој се кратат средствата од 165 милиои денари на 67,9 милиони денари односо 1,1 милион евра. Па вие како ВМРО на власт донесовте закон за рамномерен регионален развој треба да се издвои 1% од бруто домашниот производ. Тоа е приближно 60 милиои евра, а вие успеавте за источниот регион да одвоите само 100 илјади евра за локален економски развој, а замислете за зградата на водовод во Скопје потроѓивте 10 милиони евра. Значи, повеќе ви вреди зградата отколку животот на луѓето во Изборна единица 3. 

Исто така драстично ги скративте и инвестициите во образованието. Во образованието се кратат од 485 на 388 милиони денари. Знаете дека во општините веќе превозиците не возат без пари. Секоја општина е задолжена бидејќи не можат да го платат превозот за учениците во задолжителното средно образование. Знаете дека нема повеќе пари за научно истражувачка дејност. Нема повеќе пари а реконструкции на училишта. Последното место каде што требаше да кратите е здравството и образованието. Зошто кај граѓаните создавате лажна слика дека оваа Влада мора да скрати или од плти или од парите за капитални инвестиции, од училиштата, од железниците, од здравството. Зошто едноставно не соберете храброст и да кажете дека ќе се откажете се само не од трошењето на пари со кои се купува рејтинг. Граѓаните треба да знаат дека секогаш кога ќе видат реклама, панделки, лопати, дека тоа е многу поважно за Владата на Никола Груевски, откоку за здравјето на граѓаните откоку училиштата, отколку патиштата. Поважни се коњите, златните коњи пред Собрание, ангелите пред Собраие, палмите, врбите, милионските огради отколку животот на граѓаите бидејќи овие граѓани немаат пари за да дојдат да ги видат овие споменици кои за вас претставуваат капитални инвсетиции. Едноставно не сакате да почнете да ги решавате проблемите на граѓаните и да престанете да бидете голи популисти во трката во борба за поени. Треба да се симнете, симнете се сите меѓу граѓаните и да ги согледате нивните реални потреби, излезете од виртуелниот свет кој го гледате преку розови очила. Трошите народи пари за партиски трибини. Во денешните весници секаде пишуваше дека Владата држи партиски трибини со државни пари. Само ние што патуваме секој ден се разминавме во еден часот по полоќ со една цела слика на политичко обезбедување и владини коли како се враќаат од источна Македонија. За 6 години потрошивте 15 милијарди евра, а народот е се посиромашен. Дојдовте со ветување дека животот ќе го направите подобар,  тоа ви беше и обврска, а не само ветување. Што се случи? Народот живе се победно, нродот е се посиромашен, а вие продолжувате да им градите потемкини села и немате храброст барем еднаш да им ја кажете  вистината на македонските граѓани. Сега ае повикувате на кризта,  а само пред две години Ставрески велеше дека кризата се случува во оној развиен западен свет, кризата во Македонија не постои. Такво нешто кај нас не постои. Минатата година рече дека  д акризата е тука  ама ние успеавме да ја надминеме. И сега признавате дека Македонија е во криза  и се повикувате на светска криза. Кога лажевте, тогаш или сега? Кога ја говорите  вистината, кога ветувате пред граѓаните или кога фактите ќе излезат на виделина. Благодарам. 

Трајко Вељаноски: Благодарам. 

Колеги пратеници гледам дека има пријавено тројца репликанти, кога  завршиме со репликите ќе преќинеме со седницата.

Има реплика господинот Трајчо Димков, повелете.

Трајчо Димков: Благодарам претседателе, почитувана колешке,

За информација на јавноста овие два дена зборуваме за  рербаланс на буџетот за 2012 година. бидејќи говорот ви беше малку во еден  друг правец, кажавте многу работи, ваше право, меѓутоа мислам дека непотребно се троши време. Ниту е грев, ниту е грешка доколку се прави ребаланс. Направена е проекција, искажано од сите еминентни лица, стручни, министерствата дека ребалансот останува во функција, нема да има никакви проблеми така да не треба да се заплашуваат луѓето дека нешто ќе се случи понатаму и незнам колку ќе биде лошо. Би сакал да ви укажам на еден момент. Малку сум навреден лично, и другите околу мене, ја споредувате Македонија со Авганистан и со Пакистан. 

Прво, не е убаво да го вреѓате сопствениот народ. 

Второ не е дипломатски на крај краишта доколку Авганистан и Пакистан се сиромашни, имаат одредени проблеми, во некоја ситуација на војни се, не е ни грев ниту ништо. Сиромаштијата не е грев, меѓутоа можеби им треба помош. Така треба да се гледаат работите. Кога зборувате за воиот на коњ мислам дека треба и тука малку подостоинствено. Сепак е некој лик, некоја историја која треба да ја почитуваме. Значи, треба и да гледаме каде ни се корените и што се случува. Не треба тоа толку грдо да се гледа, така да се прави. Меѓутоа, бидејќи кога зборуваме кој што направил сепак немате со што да се пофалите. Двајцата сме од Штип идеме од таму, реално бидејќи дел од дискусијата во тој правец се о двива нормално и јас ќе дискутирам така, нема да зборувам а ребалансот, ќе зборуваме за трети работи, нема за што да се пофалите наспроти со се она што го направи Владата на ВМРО ДПМНЕ, претседателот Никола Груевски и сето она што се постигнува. Јас затоа ќе морам уште еднаш да повторам одредени постигнувања што се направени таму, бидејќи така мора да биде. Зборувате за некоја трибина или промоција што е правена. Од ова поголема трибина, вие што го правите на собранискиот канал и ова што се случува, трошите државни пари па не знам секој каде ги троши. Реални да бидеме во тој дел. Меѓутоа сфатете една работа. 

За Штип ми остана многу кратко време, ниту сакав во тој правец, но ќе мора пак во мојата реплика да се движи. Да не зборуваме за универзитетот. Има еден проект што се вика илјада книги, превод илјада книги. До тука допира свеста на Владата и на нашето министерство за обука. Значи, сакаат да бидат во правец нашите млади луѓе, да ги реформираат, да им помогнат, да им дадат правец, оние што ќе ги донесат книгите тука да им ги преведат, да бидат во тек со сите светски настани што ги прават, а да не зборувам за сето она што е изградено и што треба да се изгради. 

Кога зборуваме за образованието, едно од најважните работи, тоа им го нуди оваа Влада. Така треба да размислувате. Ќе ве молам во иднина да бидеме многу поотворени и покоректни према изјавите што ги даваме, да не се навредува македонскиот народ. 

Трајко Вељаноски: Благодарам. 

Госпоѓа Билјана Казанџиска има контра реплика, повелете. 

Билјана Казанџиска:  Колега Димков очигледно дека не сте ја прателе седницата. Јас зборував за ребалансот, не знам вие за што зборувавте. Каде слушнавте, во кој момент јас го навредив македонскиот народ. Јас реков дека Македонија по инфраструктура наликува на тие земји, а не македонскиот народ. Немојте да ги вадите зборовите од контекст бидејќи не е така. 

За воинот на коњ господине Димков со тие пари можевте да ги асфалтирате сите улици во вашата населба. Што ви значи на вас воинот на коњ кога во Штип улиците се раскопани, кога до Штип за да стасаме граѓаните на оваа држава немаат безбедност на патиштата. 

Колега Димков дали не се срамите за тоа што го ветивте на Штип и штипјани од сите оние ветувања за изградба на аеродроми, на зони, на не знам што, а од тоа нема ништо. Дали од тоа не се срамите. Или мислите дека пак ќе помине тоа, не поминува повеќе. Благодарам. 

Трајко Вељаноски: Благодарам. 

Господинот Изет Зеќири има реплика повелете. 

Изет Зеќири: Почитуван претседателе, почитувани колеги, почитувана пратеничке. 

Имам  два проекти во ребалансот на буџетот кои Министерството за финансии треб да одговори на истите. Се работи а подпрограма на Министерството за транспорт и врски 3Л што не беше во буџетот. Овој проект не беше предвиден со буџетот. Проектот е изградба за пумпање во населбата Лисиче Аеродром, водовод, канализациска мреќа во викент зоната Орешник општина Крушево. Имаше нула но со ребалансот, сигурно ова го следи заменикот миистер се ставени 20 милиони од 2012 година 196 милиони и 115 милиои во 2014 година, вкупно 350 милиони денари. Како е можно со ребалансот да се случи и ова. Ова е против начелата на изготвување на буџетот. 

Значи, немаше можност да се издвојат средства за градот Тетово при што не знам овој биланс го видел министерот Бесими, кој доаѓа од Тетово, министерката Теута која е исто така од Тетово, министерот Абдулаким Адеми кој е исто така од Тетово. Ние внесуваме нова програма во буџетот, нула имаше средства, а ние со ребалансот даваме дополнителни средства. проблемот со вода во Тетово не се случува. Истото се случува со програмата 2Е-изградба на мостови. Не беше предвидено со буџетот, имаше нула, а со ребалансот се создава овој проект со 18 милиони за 2012 година и 20 милиони во 2013 година. Изградба на мостови во општина Градско, Кратово и Чешиново - Облешево. Значи ова се два проекти против начелата на изготвување на буџет. Ова не е чесно, не е фер, ова што се прави. Ние веруваме дека државата нема финансиски средства, ние скратуваме 120 милиони евра затоа што треба да се усогласат приходите со расходите, но да се внесуваат нови проекти јас како пратеник го поставувам прашањето кој има викент кукичка во зоната Орешник. Можеби некој министер и тој го внел за да се изгради водовона мрежа, канализациска мрежа и пречистителна станица во ова подрачје. Да не сте вие можеби заменик министер, некој има тука викент куќичка што го внел и овој проект во ребалансот на буџетот и тоа против начелата без да се предвиди, со ребаланс се одземаат средства од други проекти кои се вградуваат стихјски во ребалансот на буџетот. 

Трајко Вељаноски: Благодарам. 

Пратеничката Билјана Казанџиска има контра реплика, повелете. 

Билјана Каанџиска: Благодарам претседателе. 

Колега Зеќири срамота е во 21 век, ние како пратеници поднесуаме амандмани за изградба нз водоводи, канализации, градинки и тн, за кои Владата нема слух, ама затоа има слух за златните коњи, за палмите, за спомениците, ама не и за живите луѓе. Благодарам. 

Трајко Вељаноски: Благодарам. 

Господинот Тони Трајановски има реплика, повелете. 

Тони Трајаноски:  Благодарам претседателе.

Почитуана колешке мислев дека во вашиот говор ќе се оградите од дискусијата на вашиот колега Стојко Пауновски кој рече дека треба да се намалат платите и пензиите. Со внимание ја слушав вашата дискусија и мислев дека во контрарепликата ќе го направите тоа. Со внимание го слушав вашиот говор и ќе ви реплицирам во еден дел од вашиот говор кога зборувавте околу невработеноста, социјалата и пензиите. Значи, да направиме една разлика околу невработеноста, состојбите на невработени лица која ја спроведува Државниот завод за статистика. Невработени лица во 2006 година се вкупно 321.247 лица доколку невработеноста во 2010 година  294.641 лице, или намалување за 9%. 

Според податоците на Агенцијата за вработување на 31.12.2006 година невработени лица во Република Македонија биле 366.551 лице, доколку на 31.03.2012 година вкупно невработени лица се 276.715 лица или намалување за 31%. 

Околу социјалната помош во 2006 година социјалната помош изнесувала 1700 денари по лице додека во 2011 година изнесува 2174 денари или зголемување за 28%. 

Во врска со пензиите, просечната пензија во 2006 година изнесувала 7683 денари додека просечната пензија во 2011 година изнесува 10.618 денари или зголемувње за 38%. 

Кога сме кај пензиите, најниската пензија во 2006 година изнесувала 4330 денари додека најниската пензија во 2011 година изнесува 6238 денари или зголемувње за 44%. Благодарам. 

Трајко Вељаноски: Благодарам. 

Госпоѓа Билјана Казанџиска има контра реплика, повелете. 

Билјана Казанџиска: Благодарам претседателе. 

Колега Трајановски ако продолжите со ваквата политика ќе дојде ред да нема да може да исплатите ниту плати ниту пензии8 бидејќи секој месец земате благајнички записи за да се исплати. 

Кога веќе споредувате 2006 година и сега, во 2006 година што можеше да се купи со пензија од 7000 денари, а што  може да се купи сега. Знаете дека, доколку има време да ви покажам колку посто пораснал буџетот во 2006 година и сега. За 50% пораснал буџетот. Кажете на кој пензионер и кој прима плата за 50% му е покачена платата. Кои беа цените во 2006 година, а кои цени се сега. Со 60 денари на ден живеат луѓето во Република Македонија.

Околу невработените ли сиромаштијата, овде имавме дебата кога не сакавте да ја кажете бројката на корисници на социјална помош а исти такви избришавте од евиденција. 

Трајко Вељаноски: Благодарам.  

Колеги пратеници тука ја прекинувам оваа седница. 

Со оваа седница продолжуваме во понеделник на 4 јуни во 11,00 часот. 

Утре имаме нова седница. . 

(Седницата прекина со работа во 18,18 часот)   

